Ahli Kawasan Jawi (Y.B. Tuan Tan Beng Huat) bertanya kepada Y.A.B. Ketua Menteri:
4.
Apakah rancangan pembangunan yang akan dibuat oleh kerajaan terhadap semua tanah yang terbiar di bawah talian kabel elektrik, tanah-tanah terbiar yang berada di bawah jambatan JKR, tanah-tanah JPS di tebing sungai, tanah-tanah di tepi landasan kereta api,  semak-samun yang berada di tepi jalan raya dan lain-lain lagi? 
Y.A.B. Ketua Menteri:
4.
Tanah-tanah yang berada di bawah kabel talian TNB sama ada laluan TNB 132 KV atau 275 KV adalah tanah-tanah persendirian.  Pihak TNB menggunakan ruang udara lot-lot yang terlibat melalui Akta Bekalan Elektrik 1990, di mana nilai kerosakan dan kecacatan tanah akibat laluan tersebut dibayar oleh TNB kepada tuan-tuan tanah.  Memandangkan tanah-tanah tersebut adalah tanah milik persendirian, maka kerajaan tidak ada perancangan untuk membangunkan tanah-tanah tersebut.

Manakala tanah-tanah tepi jalan yang dirizabkan sebagai Right Of Way (ROW) JKR, dan tanah-tanah rizab Keretapi Tanah Melayu (KTM), ianya tidak boleh digunakan untuk lain-lain tujuan, dan perlu kekal sebagaimana yang dirizabkan.  Penyelenggaraan tanah-tanah ini dijalankan oleh agensi-agensi yang bertanggungjawab menjaga tanah rizab tersebut.

Bagi tanah rizab JPS di tebing Sungai, pihak JPS telah mengenal pasti beberapa kawasan sungai yang berpotensi dan boleh diusahakan untuk projek-projek pertanian seperti di rizab Sungai Muda dan rizab Sungai Rambai.  Permohonan boleh dibuat melalui YB Exco Pertanian dengan syarat keluasan tapak dan jarak dari tebing sungai perlu terlebih dahulu mendapat kelulusan dari pihak JPS.  Bagi rizab Sungai yang lain, pihak JPS tidak membenarkan sebarang aktiviti dijalankan dalam kawasan tersebut kerana diperlukan untuk tujuan penyelenggaraan sungai.

Pihak JKR tidak mempunyai rancangan pembangunan terhadap semua tanah yang terbiar di bawah jambatan JKR dan semak-samun yang berada di tepi jalan raya.  Semua tanah yang terbiar di bawah jambatan JKR akan digunakan sebagai laluan untuk penyenggaraan jambatan tersebut. Manakala semak samun yang berada di dalam rizab dan di tepi jalan akan digunakan bagi tujuan perancangan masa depan untuk pelebaran jalan.

Ahli Kawasan Jawi (Y.B. Tuan Tan Beng Huat) bertanya kepada Y.A.B. Ketua Menteri:

5.
Lot-lot lidi yang sedia wujud adalah merupakan satu masalah tertangguh dan terbiar sejak dahulu lagi. Apakah kaedah yang akan digunakan oleh kerajaan untuk mengatasi dengan sepenuhnya tentang segala masalah mengenai lot-lot lidi?  

Y.A.B. Ketua Menteri:

5.
Konsep lot lidi sebenarnya tidak ada di dalam undang-undang Kanun Tanah Negara.  Tetapi telah digunakan secara meluas yang bermaksud sekeping tanah telah dipecah kepada beberapa plot tertentu, di mana plot-plot tersebut kemudiannya dijual.  Pembeli kepada plot-plot tersebut mendirikan rumah di atas plot masing-masing tetapi plot-plot tersebut tidak didaftarkan suratan hakmilik berasingan.

Terdapat dua senario berkaitan dengan lot lidi ini.  Pertamanya ialah pemilik-pemilik tanah memiliki tanah secara bersama, contohnya tuan-tuan tanah seramai 20 orang dan nama-nama mereka didaftarkan sebagai pemilik di dalam geran tanah.  Mereka masing-masing mendirikan rumah, dan berkongsi satu geran yang tidak dipecahkan. Pendaftaran nama mereka dalam hak milik adalah dibolehkan memandangkan tanah-tanah ini adalah tanah first grade.  Masalah yang timbul bagi mereka-mereka ini ialah masalah perkongsian geran hakmilik dan  nama tuan tanah berdaftar menggadai tanah kepada bank atau tuan tanah menjual tanah kepada pihak ketiga.  Dalam situasi ini 


Pentadbir-Pentadbir Tanah menasihatkan pembeli-pembeli plot supaya memasukkan kaveat ke atas lot induk tanah, dan mengadakan perbincangan dengan tuan tanah berdaftar supaya mengambil tindakan ke arah pecah sempadan tanah agar pembeli memperolehi hakmilik individu masing-masing.

Ahli Kawasan Jawi (Y.B. Tuan Tan Beng Huat) bertanya kepada Y.A.B. Ketua Menteri:
6.
Terdapat ramai rakyat sering kali mengeluh tentang kualiti perkhidmatan dan pengurusan yang disediakan oleh Majlis Perbandaran Seberang Perai (MPSP).  Apakah tindakan yang telah pun diambil oleh kerajaan untuk meyakinkan semula masyarakat terhadap mutu perkhidmatan dan pengurusan pihak MPSP?

Y.A.B. Ketua Menteri:
6.
Berdasarkan rekod aduan yang diterima oleh pihak Majlis Perbandaran Seberang Perai (MPSP), isu-isu yang sering dibangkitkan adalah:

(i)
Longkang / parit

(i)
Haiwan 

(ii)
Sampah

(iv)
Jalan

(v)
Pokok

Bilangan aduan yang diterima pada tahun 2008 adalah sebanyak 5214 dan sebanyak 4420 telah diselesaikan iaitu 84.77%. 

Bilangan aduan yang belum selesai keseluruhannya bagi tahun ini iaitu sehingga bulan Mac 2009 adalah sebanyak 597 daripada 1348 yang diterima iaitu 44.29%.  

Aduan-aduan yang sukar diselesaikan adalah berhubung dengan masalah banjir, kerosakan pada struktur parit dan longkang, isu gradient dan sebagainya.  Kesukaran ini adalah disebabkan peruntukan kewangan yang besar diperlukan untuk penyelesaian perkara tersebut. Walau bagaimanapun, MPSP sentiasa berusaha untuk mohon peruntukan daripada Kerajaan Persekutuan. Sementara menunggu peruntukan kewangan tersebut bengkel-bengkel telah diadakan yang bertujuan untuk melaksanakan program-program yang dirancang oleh MPSP, iaitu:-


(i)
Menjalankan program gotong royong di kawasan aduan yang tinggi;

(ii)
Meningkatkan program LA 21 terhadap isu-isu tertentu;

(iii)
Menamatkan kontraktor yang bermasalah; dan

(iv)
Melaksanakan kaedah seorang Ahli Majlis di bawah satu KADUN di dalam meningkatkan kerjasama dengan penduduk setempat untuk menanganiisu pembersihan.

Ahli Kawasan Jawi (Y.B.Tuan Tan Beng Huat) bertanya kepada Y.A.B. Ketua Menteri:
7.
Peniaga-peniaga jalanan yang tiada berlesen didapati berkeliaran di merata-rata tempat di Negeri Pulau Pinang.  Apakah tindakan yang telah diambil oleh kerajaan untuk membantu dan menghalalkan punca pendapatan mereka?

Y.A.B. Ketua Menteri:
7.
Peniaga-peniaga jalanan yang dimaksudkan adalah daripada kategori yang berjalan kaki tanpa sebarang kenderaan semasa berniaga.  Mereka akan melawat ke kedai kopi,  restoran dan sebagainya untuk berniaga seperti peniaga cakera padat (CD).  Hanya peniaga yang menjual CD cetak rompak sahaja dibuat tangkapan oleh pegawai daripada Kementerian Perdagangan Dan Hal Ehwal Pengguna.

Tindakan yang telah diambil oleh kerajaan negeri ialah dengan mengeluarkan permit penjaja sementara kepada penjaja-penjaja berkenaan dan mereka perlu mematuhi semua syarat yang ditetapkan.  Selain itu,  sebagai usaha untuk mengemas kini dasar-dasar sedia ada penjaja-penjaja tepi jalan,  satu bengkel telah diadakan pada 04 April 2009 yang bertujuan untuk mengambil kira kemungkinan terdapat pertambahan peniaga kecil baru akibat kegawatan ekonomi serta bertindak sebagai pemudah cara untuk membantu penjaja-penjaja ini. 

Ahli Kawasan Jawi (Y.B. Tuan Tan Beng Huat) bertanya kepada Y.A.B. Ketua Menteri:
8.
Apakah rancangan pembangunan yang akan dibuat oleh kerajaan untuk mengatasi masalah banjir yang sering kali berlaku di sekitar kawasan tebing Sungai Jawi? Sila senaraikan kos perbelanjaan yang telah dibiayai oleh kerajaan dalam masa 10 tahun yang lepas untuk kerja-kerja pembersihan sungai tersebut.

Y.A.B. Ketua Menteri:
8.
Rancangan pembangunan yang akan dibuat bagi mengatasi masalah banjir di kawasan tebing Sungai Jawi adalah dengan pelaksanaan Projek Tebatan Banjir Sungai Jejawi Seberang Perai Selatan. Mengikut kajian yang dibuat oleh Jabatan Pengairan dan Saliran (JPS), kos projek dianggarkan berjumlah RM33 juta. Permohonan untuk melaksanakan kerja-kerja tersebut telah dikemukakan kepada Kerajaan Pusat dalam Rancangan Malaysia Ke-10. Skop kerja yang akan dilaksanakan adalah mendalam dan melebarkan Sungai Jawi sepanjang 12 km, pembinaan parit monsun, ban, kolam takungan, pintu kawalan dan rumah pam.

Kos pembersihan Sungai Jawi dalam masa 10 tahun lepas adalah sebanyak RM900,000.00. Dengan kerja-kerja pembersihan dan pemantauan yang kerap, masalah banjir akan dapat diatasi.

Ahli Kawasan Jawi (Y.B. Tuan Tan Beng Huat) bertanya kepada Y.A.B. Ketua Menteri:
9.
Sila senaraikan semua projek rumah kos rendah atau sederhana yang akan dibangunkan di KADUN Jawi.  Berapakah bilangan projek perumahan biasa yang telah dibina dalam kawasan ini? 

Y.A.B. Ketua Menteri:
9.
Senarai projek perumahan rumah kos rendah atau sederhana yang akan 
dibangunkan di KADUN Jawi adalah seperti di Lampiran A.


Terdapat 4 projek perumahan yang sedang dipertimbangkan permohonan 
kebenaran merancang oleh MPSP bagi kawasan KADUN Jawi. Dari jumlah 
tersebut, 1 projek yang mengandungi komponen rumah kos rendah. 

Manakala  jumlah projek perumahan yang telah diluluskan di KADUN Jawi dari 
tahun 2004 hingga Mac 2009 sebanyak 14 projek.  Dari jumlah tersebut, 196 unit rumah kos rendah  telah diperuntukkan.

Senarai projek perumahan yang sedang dipertimbangkan permohonan kebenaran merancang dan senarai projek perumahan yang telah diluluskan kebenaran merancang di kawasan KADUN Jawi dari tahun 2004 – 2009 seperti berikut:-


SENARAI PROJEK PERUMAHAN YANG SEDANG DI DALAM PERTIMBANGAN

DI  KAWASAN DUN JAWI,  SPS

	Bil.
	Lokasi
	Pemaju
	Jenis Pembangunan
	Bil. Unit

	1.
	Lot  5204 Mk. 11 SPS
	Chi Lung Holding Sdn. Bhd.
	Rumah sebuah 2 tkt

Rumah  berkembar  2 tkt

Rumah  Klaster  2  tkt

Rumah  Kedai  2  tkt

Rumah  Kos  Rendah
	106

184

112

48

168

	2.
	Lot  3974   Mk.  11  SPS
	Kwantarna  Base  Dev Sdn Bhd
	Rumah  sebuah  2 tkt

Rumah  berkembar 2 tkt

Rumah  teres  2  tkt
	6

12

40

	3.
	Lot   3366  Mk.  11  SPS
	Vibrant  Elite Sdn. Bhd
	Rumah  teres  1 1/2 tkt

Rumah  teres 1 tkt

Rumah  berkembar

Rumah  sebuah
	36

52

36

16

	4.
	Lot  5727  - 5728 Mk 11 SPS
	Asas  Dunia  Sdn.Bhd
	Rumah  teres   2 tkt
	186

	5.
	Lot  6351  &  6370  Mk.  7 SPS
	Happy  Enviroment
	Kedai  sebuah   3  tkt

Kedai  pejabat   3  tkt
	6

23

	6.
	Lot  493   &  536   Mk.  7  SPS
	Asia  Bina Sdn. Bhd.
	Rumah  Berkembar   2  tkt

Rumah  teres    2tkt
	22

67


SENARAI PROJEK PERUMAHAN YANG TELAH DILULUSKAN DARI  2004 – 2009

DI DALAM KAWASAN DUN JAWI,  SPS

	Bil.
	Lokasi
	Pemaju
	Jenis Pembangunan
	Bil. Unit
	Tarikh  Lulus



	1.
	Lot  6176   MK.  7  SPS
	Kwantarna  Base  Sdn. Bhd
	Rumah  sebuah

Rumah  teres

Kedai  pejabat
	4

34

12
	30.7.2004

	2.
	Lot 2054   Mk.  11 SPS
	Clear  Frontier  Sdn. Bhd
	Rumah  sebuah

Rumah  berkembar
	24

16
	31.12.2004

	3.
	Lot  2703  Mk.  7   SPS
	Asian  Grandeur  Sdn. Bhd
	Rumah teres  kos  sederhana
	211
	30.4.2004

	4.
	Lot  2674  &  2677 Mk 11  SPS
	Elit  Intelek Bina
	Rumah kos sederhana

Rumah  kedai  2 tkt

Rumah  Banglo
	85

4

2
	17.12.2005

	5.
	Lot  509  Mk.  11  SPS
	Primajadi  Sdn. Bhd
	Rumah  sebuah   

Rumah  teres

Townhouse  kos  rendah
	38

197

72
	30.9.2005

	6.
	Lot  2703  Mk.  7  SPS
	Asian  Grandeur Sdn. Bhd.
	Rumah  berkembar 2 tkt

Rumah  sebuah  2  tkt
	52

1
	31.5.2005

	7.
	Lot  2050   Mk.  11  SPS
	Greenway Villas  Sdn. Bhd
	Rumah  berkembar  1 tkt

Rumah  berkembar  2 tkt
	34

32
	26.3.2008

	8.
	Lot  542, 591,1867  Mk. 7  SPS
	Langkah  Mesra
	Rumah  berkembar  2 tkt

Rumah  teres 2 tkt

Rumah  pangsa k/rendah

Rumah  sebuah
	96

93

64

2
	31.5.06

	9.
	Lot  550  Mk.  7
	Bestgate  Dev. Sdn. Bhd
	Rumah  teres  2 tkt

Kedai  pejabat
	102

12
	31.5.2006

	10.
	Lot  498  Mk. 7  SPS
	Asia Bina
	Rumah  berkembar  2 tkt

Rumah  sebuah  2  tkt
	32

47
	31.5.2007

	11.
	Lot  5730  - 5734 Mk. 11 SPS
	Asas  Dunia
	Rumah  sebuah  

Rumah  berkembar

Rumah  Klaster

Rumah  kedai
	41

144

76

36
	16.7.2008

	12.
	Lot  2665  - 2666  Mk. 11  SPS
	Elit  Intelek
	Rumah  teres
	57
	2.6.2005

	13.
	Lot  5387   Mk.  7  SPS
	JKP  Sdn. Bhd
	Rumah  teres

Rumah  berkembar   2  tkt
	80

12
	6.5.2008


VII.
Ahli Kawasan Seberang Jaya (Y.B. Datuk Arif Shah Bin Haji Omar Shah) 
bertanya kepada Y.A.B. Ketua Menteri: 

1.
Apakah status dan tahap penyelesaian bagi rumah-rumah terbengkalai di kawasan Taman Guar Perahu Indah, Penanti dan mengapakah kerajaan negeri tidak mengambil berat dan bersungguh-sungguh untuk menyelesaikan masalah tersebut?

Y.A.B. Ketua Menteri: 

1.
Status projek perumahan Taman Guar Perahu Indah masih dikategorikan sebagai terbengkalai.  Kerajaan Negeri sentiasa memantau perkembangan projek tersebut bersama Kementerian Perumahan & Kerajaan Tempatan (KPKT) dan Syarikat Perumahan Negara Berhad (SPNB) dari masa ke semasa.  Bagi tujuan pemulihan, pihak SPNB telah diminta oleh KPKT bagi mengambil alih projek tersebut dan dijangkakan kontraktor yang dilantik oleh SPNB akan memasuki tapak projek mulai bulan Mei 2009 ini.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

2.
Keadaan jalan utama Sungai Lembu, Bukit Mertajam yang bengkang bengkok dan sempit menyulitkan pengguna jalan ini dan bilakah boleh kerajaan negeri membesarkan laluan ini termasuk menaikkan taraf kelebaran jalan ini dan juga ditambah laluan yang lebih luas terutama bagi selekoh yang berbahaya?

Y.A.B. Ketua Menteri: 

2.
Pihak Jabatan Kerja Raya memang prihatin terhadap masalah dan keadaan jalan utama Sungai Lembu yang bengkang bengkok dan sempit. Di sepanjang Jalan Sungai Lembu terdapat mempunyai 25 selekoh yang berbahaya. Sebahagian jalan tersebut telah dinaik taraf melalui pelebaran di beberapa selekoh pada tahun 2004. Pada tahun 2009, JKR mempunyai perancangan  untuk menaik taraf sebahagian lagi kawasan selekoh yang berbahaya berkenaan di dalam program Rancangan Negeri Pulau Pinang Kedua (RNPP2).

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

3.
Kerajaan negeri yang lalu banyak mendirikan rumah kos rendah termasuk yang diusahakan melalui syarat yang dikenakan kepada pemaju swasta.  Oleh itu sila nyatakan berapakah jumlah rumah kos rendah dan sederhana yang berjaya dibina oleh kerajaan negeri pada tahun 2008 dan perancangan untuk 5 tahun kehadapan?

Y.A.B. Ketua Menteri: 

3.
Mengikut maklumat yang diperolehi daripada Majlis Perbandaran Seberang Perai (MPSP), mulai Mac 2008 sehingga Februari 2009 sebanyak 795 unit rumah kos rendah telah diluluskan bagi permohonan kebenaran merancang manakala bagi rumah kos sederhana rendah pula ialah sebanyak 243 unit. Bilangan rumah kos rendah yang masih dalam proses pertimbangan pihak MPSP ialah sebanyak 258 unit.

Majlis Perbandaran Pulau Pinang (MPPP),  memaklumkan bahawa sebanyak 574 unit perumahan kos rendah dan 3,881 unit perumahan kos sederhana rendah telah pun siap dibina serta dikeluarkan Sijil Kelayakan Menduduki.  Sejak tahun 2008, pelan bangunan bagi 639 unit perumahan kos rendah dan 3,294 unit perumahan kos sederhana rendah telah pun dikemukakan kepada MPPP untuk pertimbangan dan kelulusan.

Untuk perancangan 5 tahun ke hadapan,  kerajaan negeri akan memperbanyakkan rumah mampu milik bagi memenuhi keperluan rakyat Negeri Pulau Pinang.  Di samping syarat 30 peratus pembinaan rumah kos rendah yang disyaratkan kepada pemaju yang membina rumah melebihi 100/150 unit mengikut kawasan pembangunan,  kaedah pengenaan wang sumbangan kepada pemaju yang membina 5 unit hingga 99/149 unit mengikut kawasan pembangunan juga sedang diusahakan bagi memastikan matlamat tersebut dapat dicapai selaras dengan kehendak Rancangan Struktur Negeri (RSN).

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

4.
Apakah perancangan kerajaan negeri untuk mengambil peluang status warisan yang telah diperolehi dan bersediakah kerajaan negeri mengambil balik tanah-tanah milik individu di kawasan ini untuk dibangunkan semula sebagai kawasan pembangunan warisan yang teratur dan memberi kesan positif kepada negeri ini?

Y.A.B. Ketua Menteri: 

4.
Kerajaan Negeri tidak berhasrat untuk mengambil tanah persendirian bagi tujuan dibangunkan sebagai kawasan pembangunan warisan yang teratur kerana penilaian yang dibuat terhadap bandar George Town dan Melaka semasa pencalonan dahulu telah mematuhi kriteria-kriteria yang telah ditetapkan oleh UNESCO dan adalah menjadi tanggungjawab Negeri Pulau Pinang sepenuhnya bagi memastikan bahawa Outstanding Universal Value ini terpelihara dan sebarang pembangunan baru haruslah seiringan dengannya.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

5.
Negeri Pulau Pinang telah mencatatkan jumlah eksport sebanyak RM 77.26 bilion untuk 6 bulan pertama pada tahun 2008. Berapakah unjuran eksport yang dijangka pada 6 bulan pertama bagi tahun 2009 dan apakah langkah yang telah / akan diambil bagi merancakkan lagi pertumbuhan ekonomi negeri ini walaupun dalam keadaan krisis kewangan dunia sekarang?

Y.A.B. Ketua Menteri: 

5.
Mengikut anggaran yang dibuat Unit Perancang Ekonomi, Jabatan PERDAna Menteri ekonomi negara diramal berkembang di antara -1.0 peratus hingga 1.0 peratus.  Berdasarkan ramalan ini unjuran terkini ekonomi Negeri Pulau Pinang yang banyak bergantung kepada sektor perindustrian dijangka akan menguncup sebanyak -0.3 peratus pada tahun 2009.  Walaupun terdapat pengusaha dalam sektor pembuatan yang mengurangkan pengeluaran, kerajaan negeri menjangkakan jumlah eksport dari Pulau Pinang akan terus positif terutama dengan kehadiran pelabur-pelabur baru.  Antara langkah yang telah diambil oleh kerajaan negeri adalah bagi merancakkan lagi pertumbuhan ekonomi Negeri Pulau Pinang adalah seperti berikut: 

(i)
Menggalak dan menyegerakan pelaburan sektor awam dan swasta dalam pembangunan infrastruktur yang mampu menjana ekonomi;

(ii)
Memberi galakan terhadap aktiviti yang berasaskan 

k-ekonomi dalam semua sektor utama ekonomi;

(iii)
Menarik masuk pelabur asing yang berkualiti dan membawa bersama teknologi tinggi, penyelidikan dan pembangunan;

(iv)
Meneroka pasaran baru bagi pengukuhan produk-produk sedia ada dan sektor-sektor lain yang berpotensi dan mempelbagaikan sektor industri; dan

(v)
Menggalakkan pelaburan tempatan dalam aktiviti ekonomi berorientasikan tenaga kerja mahir, berintensifkan modal, berpengetahuan dan berteknologi tinggi

Selain itu kerajaan negeri telah menubuhkan Majlis Tindakan Ekonomi Negeri Pulau Pinang (MTENPP) yang menjadi  badan penasihat yang efektif dan proaktif kepada  kerajaan negeri dalam menangani krisis ekonomi serta bagi menyelesaikan masalah dan menguruskan isu ekonomi jangka pendek, sederhana dan panjang bagi memastikan kestabilan dan kemakmuran sosioekonomi Negeri Pulau Pinang. MTENPP dipengerusikan oleh Y.A.B. Ketua Menteri dan dianggotai oleh lima orang Ahli MMK,  Ketua Jabatan kerajaan,  Badan Berkanun Negeri serta wakil pertubuhan dari sektor swasta. 

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

6.
Apakah perancangan terperinci yang telah diatur oleh kerajaan negeri bagi mengatasi masalah pengangguran di mana sejumlah 1427 industri pembuatan di negeri ini yang telah memberi peluang 202,014 pekerjaan dan mungkin sebahagian besar akan menghadapi ancaman pembuangan pekerja, pengurangan waktu bekerja, tawaran skim berhenti secara sukarela dan lain-lain?

Y.A.B. Ketua Menteri: 

6.
Perancangan terperinci yang telah diatur oleh kerajaan negeri bagi mengatasi masalah pengangguran akibat dari kemelesetan ekonomi ialah seperti berikut:-


(a)
Kerajaan negeri telah meluluskan dana berjumlah RM10 juta semasa pembentangan Bajet 2009 pada Persidangan Dewan Undangan Negeri 
yang lalu bagi mengurangkan kesan krisis ekonomi;


(b)
Kerajaan negeri akan menyediakan penempatan pekerjaan sementara 
serta latihan dan peluang perniagaan kepada pekerja yang telah diberhentikan, para graduan, belia lepasan sekolah dan penganggur;

(c)
Pada bulan Januari yang lalu, kerajaan negeri telah mengumumkan penubuhan Pusat Kerjaya dan Latihan Negeri Pulau Pinang (Penang Career Assistance and Training Centre [CAT] ) yang telah dirasmikan oleh Y.A.B. Ketua Menteri pada 4 Mac 2009.  Pusat CAT ini bertanggungjawab untuk menghubungkan pekerja yang telah diberhentikan kerja serta individu yang ingin mencari pekerjaan dengan peluang pekerjaan yang ada melalui syarikat-syarikat atau agensi-agensi yang mendaftar dengan pusat CAT, mengenal pasti program latihan yang bersesuaian dan bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan. 

Pusat CAT ini diuruskan oleh investPenang dengan mendapat sokongan padu daripada Majlis Perbandaran Seberang Perai (MPPP), Majlis Perbandaran Pulau Pinang (MPPP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang (PBAPP). 

Sehingga 24 Mac 2009, seramai 851 orang telah berdaftar dengan pusat CAT.  Dalam tempoh yang sama juga, sejumlah 2,683 kekosongan jawatan telah didaftarkan dengan pusat ini. Kebanyakan jawatan kosong yang didaftarkan ialah bagi sektor perkilangan. Lanjutan dari itu, seramai 471 orang pendaftar yang berkelayakan telah dihubungkan ke syarikat-syarikat yang menawarkan peluang pekerjaan.

Selain itu, kerajaan negeri juga telah mengambil langkah-langkah berikut bagi mengatasi masalah pembuangan kerja akibat dari kemelesetan ekonomi:-

(i)
Fleksibiliti dalam skim pembayaran bagi tanah; 

(ii)
Menawarkan Program Bimbingan EKS. Program ini disokong oleh SMIDEC dan dilaksanakan oleh Pusat Pembangunan Kemahiran Pulau Pinang (PSDC). Program ini memberi bimbingan dan pementoran perniagaan kepada mereka yang ingin memulakan syarikat Enterpris Kecil Sederhana (EKS) di samping meningkatkan daya saing syarikat-syarikat EKS ini; 


(iii)
Menawarkan Program Intervensi EKS di mana kemahiran teknologi maklumat, penekanan kepada budaya berdaya kualiti dan pengurusan perniagaan yang berkesan diberi fokus di bawah program ini untuk memperkembangkan EKS  tempatan;


(iv)
Menubuhkan Pusat Latihan dan Reka Bentuk Barangan Kemas 
untuk meningkatkan kualiti pembuatan barangan kemas bagi mereka yang berminat melalui infrastruktur perisian; 


(v)
Mengadakan seminar dan dialog kepada EKS yang memberi 
fokus kepada strategi dan langkah-langkah untuk  maju dalam 
perniagaan; dan

(vi)
Selain itu, kerajaan negeri juga telah mengambil inisiatif untuk mengadakan dialog antara institusi-institusi kewangan, badan-badan kerajaan dan EKS untuk membuka jalan perundingan bagi mereka yang memerlukan bantuan kewangan dan modal perniagaan;

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

7.
Walaupun masalah inflasi, pertumbuhan ekonomi dan kestabilan nilai ringgit terletak di luar bidang kuasa kerajaan negeri maka apakah langkah yang diambil oleh kerajaan negeri bagi memastikan ‘PACE’ termasuk dalam hal Kemajuan Kendiri, Aktiviti Riadah, Isu Kesihatan Rakyat dan perkembangan kebudayaan rohani/jasmani dapat dibuat perancangan yang jelas? Sila nyatakan kaedah perlaksanaan bagi mencapai sasaran tersebut.

Y.A.B. Ketua Menteri: 

7.
Perkhidmatan Kesihatan Warga Emas telah dijalankan di 25 buah klinik kesihatan di Negeri Pulau Pinang. Objektif perkhidmatan ini adalah untuk menyediakan perkhidmatan kepada semua warga emas yang merangkumi aspek fizikal, mental, sosial dan rohani untuk mengurangkan ketidakupayaan dan meningkatkan tahap berdikari mereka. Skop Perkhidmatan Warga emas di klinik-klinik kesihatan merangkumi 4 komponen iaitu: 

(i)
Promosi kesihatan

Mengadakan ceramah/seminar kepada warga emas dan penjaga, mengedarkan risalah, poster di klinik dan di dalam komuniti.

(ii)
Pencegahan – aktiviti saringan seperti:

(a)
Saringan diabetes – Blood sugar level

(b)
Saringan hypertensi – pemeriksaan tekanan darah 

(c)
Saringan penyakit jantung koronari – ECG (Electrocardiogram) 

(d)
Saringan Dementia (nyanyuk) – menggunakan Mini Mental State Examination (MMSE) dan Elderly Cognitive assessment questionnaire (ECAQ) 

(e)
Saringan aktiviti kehidupan harian (Activity of daily Living) – menggunakan Modified Bartel Index. 

(f)
Ujian darah – profil lipid, liver function test, renal function test. 

(iii)
Rawatan dan rujukan 

Rawatan akan diberikan mengikut masalah kesihatan warga emas dan akan dirujuk kepada pakar sekiranya perlu. 

(iv)
Rehabilitasi

Perkhidmatan ini disediakan di empat (4) buah hospital dan empat (4) buah klinik kesihatan di Negeri Pulau Pinang. Program perkhidmatan kesihatan warga emas yang dijalankan di klinik-klinik kesihatan di Pulau Pinang dapat membantu warga emas untuk menikmati kehidupan yang sejahtera dan berkualiti. Program ini dibiayai sepenuhnya oleh Kementerian Kesihatan Malaysia di mana perkhidmatan ini diberikan secara percuma (sekiranya ada surat jaminan) atau dengan kadar bayaran RM 1.00 (mengikut Perintah Fee (Perubatan) 1992).  Buat sementara,  tidak ada health care financing scheme seperti Program of All-Inclusive Care for the Elderly (PACE) atau seumpamanya bagi penyampaian perkhidmatan ini di klinik-klinik kesihatan kerajaan. 

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

8.
Setakat manakah pencapaian inisiatif kerjasama PEWOG (Penang Environmental Working Group) dan CENCED (Community and Environmental Development) dan impak ke atas kerjasama pintar ini? Apakah kelemahan yang dihadapi dan cara-cara bagi mengatasi masalah yang bersangkutan dengannya? 

Y.A.B. Ketua Menteri: 

8.
PEWOG (Penang Environmental Working Group) merupakan kumpulan kerja ditubuhkan di bawah Forum Perundingan Kerajaan Tempatan dan semua ahlinya berkhidmat secara sukarela. CENCED (Community and Environmental Development) adalah syarikat di bawah PEWOG yang berfungsi membantu pihak PEWOG untuk melaksanakan program berkaitan dengan pemeliharaan alam sekitar.  

Dengan ini, PEWOG telah membantu kerajaan negeri terutamanya Pihak Berkuasa Tempatan (PBT) untuk melaksanakan banyak program komuniti yang berkaitan dengan isu alam sekitar. Program-program seperti ‘waste minimization’, kitar semula dan ‘composting’ telah dilaksanakan dengan baik di PBT dengan inisiatif dan penglibatan aktif masyarakat melalui PEWOG.  

Kelemahan yang dihadapi oleh PEWOG dan CENCED ialah kurang publisiti mengenai program-program yang telah dan akan dilaksanakan. Tidak ramai orang tahu akan sumbangan dan perjuangan organisasi tersebut dalam isu-isu alam sekitar. Ini menyebabkan organisasi tidak dapat berkembang sebagaimana yang diharapkan. Organisasi ini juga tidak mendapat pengiktirafan setimpalnya daripada masyarakat untuk sumbangan yang telah diberi.  

Kerajaan negeri berpandangan PEWOG perlu diberi sokongan dan insentif sewajarnya bagi membantu pihak kerajaan negeri dan PBT untuk mempertingkatkan lagi program dan aktiviti berkaitan dengan alam sekitar. 

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

9.
Sila senaraikan kejayaan mempergiatkan pembangunan PKS tempatan melalui InvestPenang, PDC dan lain-lain dan apakah langkah proaktif yang di ambil oleh Kerajaan Negeri melalui semua agensi negeri bagi mengadakan modus operandi enyelamat untuk warga Negeri Pulau Pinang yang menganggur,
diberhentikan kerja dan yang ingin memulakan perniagaan kecil dan lain-lain.

Y.A.B. Ketua Menteri: 

9.
Kejayaan Kerajaan Negeri dalam mempergiatkan pembangunan PKS tempatan melalui program-program yang dianjurkan oleh investPenang adalah melalui Program Keusahawanan dan Pembangunan, Sesi Pemadanan Perniagaan,  Program Lawatan ke luar negara dan Penyertaan dalam Pameran Perdagangan Antarabangsa. 


Melalui Program Keusahawanan dan Pembangunan PKS yang bertujuan untuk memberi penerangan dan informasi terkini kepada PKS tempatan.  Dengan kaedah ini, ia akan memberi peluang kepada PKS untuk berinteraksi secara terus dengan agensi-agensi kerajaan yang terlibat. Bagi Sesi Pemadanan Perniagaan yang melibatkan usahawan PKS tempatan dengan syarikat asing pula diadakan  khusus untuk meyakinkan para pelabur asing yang berada di Pulau Pinang untuk bekerjasama dengan syarikat PKS tempatan.   Bagi Program Lawatan ke luar negara dan Penyertaan di dalam Pameran Perdagangan Antarabangsa adalah untuk membantu PKS bagi mewujudkan rantaian atau usaha sama, meluaskan pasaran dan  mendapat teknologi baru. Senarai program-program yang dianjurkan oleh Kerajaan Negeri melalui investPenang bagi tahun 2008 dan tahun 2009 (sehingga bulan Mac) dalam mempergiatkan pembangunan PKS tempatan adalah seperti di Lampiran.


Sementara peranan Perbadanan Pembangunan Pulau Pinang (PDC) juga penting untuk membangunkan PKS tempatan.  PDC telah menyediakan unit-unit kilang siap bina yang dijual, disewa atau disewa-beli pada harga yang berpatutan kepada PKS tempatan.  Dengan penyediaan ruang-ruang ini usahawan PKS dapat mengurangkan kos untuk memulakan perniagaan dan dapat menggunakan modal tersebut untuk membeli mesin, peralatan dan lain-lain keperluan untuk operasi pengeluaran. 


Bagi menyelamatkan warga Pulau Pinang yang diberhentikan kerja, pada bulan Januari 2009, Kerajaan Negeri telah mengumumkan penubuhan Pusat Kerjaya dan Latihan Negeri Pulau Pinang (Penang Career Assistance and Training Centre [CAT] ) yang telah dirasmikan oleh YAB Ketua Menteri pada bulan Mac 2009. Pusat CAT ini bertanggungjawab untuk menghubungkan pekerja yang telah diberhentikan kerja serta individu yang ingin mencari pekerjaan dengan peluang pekerjaan yang ada melalui syarikat-syarikat atau agensi-agensi yang mendaftar dengan pusat CAT, mengenal pasti program latihan yang bersesuaian dan bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan. 

Pusat CAT diuruskan oleh investPenang dengan mendapat sokongan padu daripada Majlis Perbandaran Seberang Perai (MPPP), Majlis Perbandaran Pulau Pinang (MPPP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang (PBAPP). 

      
Hasilnya sehingga 24 Mac 2009, seramai 851 orang telah berdaftar dengan pusat CAT.  Dalam tempoh yang sama juga, sejumlah 2,683 buah kekosongan jawatan turut didaftarkan dengan pusat ini. Kebanyakan jawatan-jawatan kosong ini adalah di sektor perkilangan.  Lanjutan dari itu, seramai 471 pendaftar yang berkelayakan telah dihubungkan ke syarikat-syarikat yang menawarkan peluang pekerjaan kepada mereka. 

        
Selain dari itu, bidang pertanian juga dilihat sebagai salah satu alternatif untuk membantu Kerajaan Negeri menangani masalah pekerja-pekerja industri yang terpaksa diberhentikan kerja dalam menghadapi kegawatan ekonomi global. Pada masa kini, PDC telah mengenal pasti tanah-tanah rizab TNB dan JPS untuk aktiviti pertanian jangka pendek di bawah Program Latihan Semula Tenaga Kerja Sektor Pertanian. Program ini merupakan program latihan pertanian bagi pekerja yang telah diberhentikan.  Di bawah program ini, Kerajaan Negeri akan menyediakan tanah dan melatih peserta mengenai teknik-teknik pertanian. 

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

10.
Kerajaan negeri dilihat tidak begitu berjaya dalam mencapai sasaran 10 teras utama pembangunan yang merangkumi pendidikan, warisan, pembuatan, ibu pejabat serantau, industri, MICE, kesenian/kebudayaan, makanan dan eko pelancongan. Apakah pencapaian dibanggakan setakat ini? Apakah langkah-langkah yang akan diambil bagi menyusun semula strategi bagi mencapainya? 

Y.A.B. Ketua Menteri: 

10.
Kerajaan negeri menggariskan sepuluh (10) teras strategik bagi Negeri Pulau Pinang untuk memajukan ekonomi negeri dengan menjadikan Pulau Pinang negeri bertaraf antarabangsa yang menjadi lokasi pilihan para pelabur dan destinasi pilihan para pelancong. Justeru, pelbagai usaha dan pencapaian telah dilihat antaranya ialah : 

(a)
Pembuatan dan Perindustrian; 

Kerajaan Negeri melalui investPenang telah merancang untuk mempelbagaikan sektor-sektor pengkhususan yang sedia ada seperti semiconductors, data storage, telecommunications equipment, peranti elektronik, fotonik dan perkhidmatan pembuatan. 

Tumpuan kerajaan negeri kepada sektor-sektor berkenaan untuk berkembang seperti Diod Pemancar Cahaya (LED), Bioteknologi, Pelancongan Kesihatan (Medical Tourism), Perkhidmatan Kongsi dan Khidmat Luaran (Shared Services & Outsourcing), Perisian dan Penyelesaian-e (Software & E-solutions), Multimedia Kreatif, Produk Halal dan Avionik. 

Sebagai tambahan, 4 aktiviti utama lain yang menjadi fokus masa kini ialah k-ekonomi, industri halal, perkongsian perkhidmatan (shared services) dan teknologi hijau (Green Technology).  Sektor-sektor ini menjadi pemangkin kepada rancangan penggalakan pelaburan oleh Kerajaan Negeri Pulau Pinang. 

(b) 
Pembangunan PKS dan Industri Tempatan;

Kerajaan negeri juga telah mempergiatkan pembangunan PKS tempatan melalui program-program yang dianjurkan oleh investPenang iaitu Program Keusahawanan dan Pembangunan PKS, Sesi Pemadanan Perniagaan dan Program Lawatan ke Luar Negara serta Penyertaan di dalam Pameran Perdagangan Antarabangsa. 

Kerajaan negeri juga menubuhkan beberapa cluster bagi mewujudkan sinergi dan meningkatkan daya saing industri tempatan.  Antara cluster yang ditubuhkan ialah Penang Automation Cluster (PAC), Penang RF Cluster (PRFC), Software Consortium of Penang (SCOPE) dan Techbiz (Bumiputra ICT Cluster). Kerajaan Negeri juga dalam perancangan menubuhkan LED Cluster dan Aerospace Cluster.

Bagi membantu PKS tempatan untuk bersaing di pasaran antarabangsa, Kerajaan Negeri melalui investPenang telah meningkatkan kerjasama dengan universiti-universiti tempatan dari segi penyelidikan dan pembangunan (R&D) dan teknologi.  Pada bulan April 2008, investPenang telah menganjurkan program lawatan ke Kampus Kejuruteraan, Universiti Sains Malaysia (USM) yang bertujuan untuk memperkenalkan usahawan PKS tempatan dengan servis-servis dan kemudahan R&D yang terdapat di USM bagi membantu PKS meningkatkan kualiti produk sekaligus dapat meningkatkan penciptaan jenama supaya dapat bersaing di pasaran antarabangsa. 

Selain daripada itu, kerajaan negeri melalui investPenang sentiasa bekerjasama dengan agensi kerajaan dan pihak swasta seperti SMIDEC, SME Bank, Malaysian Debt Ventures dan MAVCAP dalam menganjurkan program berkaitan geran, pinjaman, venture capital, insentif dan lain-lain kemudahan kewangan.  Seminar  on Meeting the Requirements of ISO 13485:2003 by Contract or Component Manufacturers in the Medical Device Industry merupakan salah satu program yang telah dianjurkan oleh investPenang melibatkan sesi pemadanan antara venture capital dengan PKS tempatan. Kerajaan Negeri menggunakan lapan kriteria utama bagi mengenal pasti pelabur-pelabur asing dalam usaha  menggalakan pelaburan ke Pulau Pinang. Kriteria-kriteria tersebut ialah:- 

(i)
Pelabur asing itu harus memberikan perkhidmatan serta mengeluarkan barangan yang bermutu tinggi;

(ii)
Nama syarikat serta jenama yang digalakkan oleh pelabur asing itu harus bertaraf antarabangsa;

(iii)
Barangan yang dikeluarkan oleh pelabur asing haruslah selamat untuk (digunapakai) oleh para pengguna dengan memenuhi keperluan pensijilan ISO yang berkaitan;

(iv)
Kilang ataupun operasi pelabur asing itu semestinya mempunyai ruang untuk perkembangan lanjut;

(v)
Pelabur asing itu harus mempunyai pelbagai jenis barangan keluaran yang meliputi pelbagai segmentasi pasaran;

(vi)
Syarikat pelabur asing harus mempunyai mekanisme untuk menepati jadual yang telah ditetapkan;

(vii)
Syarikat pelabur asing itu harus dapat menangani segala kepayahan pasaran, ekonomi dan kewangan; dan

(viii)
Pelabur digalakkan untuk sama-sama memberikan perkhidmatan sosial kepada rakyat Negeri Pulau Pinang. 

(c) Regional Headquarters

Kerajaan negeri sedang berusaha untuk mempelbagaikan asas ekonomi Negeri dengan memberi tumpuan kepada peningkatan aktiviti-aktiviti daripada kegiatan pengilangan kepada aktiviti-aktiviti yang bernilai tambah tinggi melalui penyelidikan, reka bentuk dan pembangunan (research, design & development) serta perkhidmatan perkongsian dan penyumberan luar (shared services outsourcing) bagi penduduk Pulau Pinang. Melaluinya, Kerajaan Negeri dapat mempromosikan Negeri Pulau Pinang sebagai Regional Headquarters kepada syarikat-syarikat multinasional yang kini beroperasi di dalam negeri serta syarikat-syarikat lain yang belum beroperasi di Pulau Pinang.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

11.
Ada tuduhan menyatakan kerajaan negeri tidak menunaikan janji untuk memberikan kemudahan WiFi secara percuma di seluruh negeri ini setelah melancarkan Wireless E-Penang. Di kawasan manakah yang telah mendapat kemudahan WiFi percuma ini dan adakah ia uncoded dan jika ia coded bagaimanakah rakyat boleh mendapatkan perkhidmatan percuma ini?

Y.A.B. Ketua Menteri: 

11.
Kemudahan WiFi percuma disediakan oleh Syarikat Redtone Telecommunications Sdn Bhd.  Sehingga kini, perkhidmatan WiFi percuma telah disediakan di 26 lokasi.  Lokasi tersebut  adalah di KOMTAR (Kompleks Tun Abdul Razak), Bukit Jambul, Mayang Mall, Lebuh Chulia, Jalan Penang, Bandar Sunway dan Permatang Pauh di Seberang Prai.  Orang ramai boleh mengenal pasti lokasi hotspot tersebut menerusi pelekat (sticker) yang diletakkan di kawasan liputan.  Menjelang akhir Disember 2010, sebanyak 750 hotspot akan disediakan untuk rakyat Pulau Pinang secara percuma. 


Untuk menggunakan perkhidmatan WiFi percuma, pengguna perlu mendaftar sebagai pengguna sah semasa berada di lokasi dalam liputan perkhidmatan WiFi.  Pengguna perlu guna  nama login dan katalaluan yang telah didaftar setiap kali ingin menggunakan perkhidmatan WiFi tersebut.   

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

12.
Ada seramai 1,396 kontraktor kelas F yang berdaftar di Negeri Pulau Pinang. Berapakah jumlah kontraktor kelas F dan pembekal-pembekal mendapat kontrak dari kerajaan negeri? Sila nyatakan nilai kontrak yang diberikan mengikut semua jabatan dan agensi negeri bagi perkara ini.

Y.A.B. Ketua Menteri: 

12.
Bilangan kontraktor kelas F yang mendapat kontrak serta nilai kontrak yang diberikan oleh jabatan-jabatan negeri di bawah Maksud Pembangunan pada tahun 2008 ialah seperti berikut :

	Bil
	
	Maksud Pembangunan
	Bil Kontrak
	Nilai Kontrak (RM)



	1.
	P.01
	Pejabat Setiausaha Kerajaan
	67
	3,308,503.93

	2.
	P.08
	Jab Pengairan & Saliran
	186
	6,550,000.00

	3.
	P.09
	Jabatan Perhutanan
	113
	3,021,402.53

	4.
	P.10
	Jabatan Taman Botani
	20
	362,008.00

	5.
	P.12
	Jabatan Kerja Raya
	314
	19,096,611.41

	6.
	P.16
	Jabatan Kewangan Negeri
	552
	4,778,502.84

	7.
	P.17
	Jabatan Veteriner
	59
	1,168,308.91

	8.
	P.18
	Jabatan Pertanian
	27
	338,347.66

	
	
	JUMLAH
	1,338
	-------------------

38,623,685.28

===========


Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

13.
Kerajaan negeri berjanji akan mengambil langkah-langkah mempertingkatkan pembangunan sektor pertanian dan memperbanyakkan sumber makanan dengan kaedah penyatuan transformasi ladang dan transformasi tenaga. Kenapakah  perancangan ini tidak tercapai? Sila nyatakan secara terperinci peratusan dan data-data pencapaian mengikut sektor dan bahan-bahan pertanian serta makanan yang dimaksudkan.

Y.A.B. Ketua Menteri: 

13.
Kerajaan Negeri sentiasa berusaha membangunkan sektor pertanian dan memperbanyakkan sumber makanan dengan kaedah penyatuan transformasi ladang dan transformasi tenaga. Kerajaan Negeri mendapati penyatuan transformasi ladang dan transformasi tenaga telah membantu meningkatkan hasil pengeluaran pertanian dan memperbanyakkan sumber makanan. 

Jika dilihat pada jumlah hasil pengeluaran kelompok pada tahun 2005 hingga tahun 2007, didapati terdapat peningkatan yang memberangsangkan iaitu dari 95,648,176.40 kg pada tahun 2005 kepada 102,086,738.71 kg pada tahun 2007 (peningkatan sebanyak 6,438,562.31 kg atau 6.73 peratus).  Jika dilihat kepada nilai pengeluaran hasil ladang pula, terdapat peningkatan yang ketara iaitu dari RM90,930,000.00 pada tahun 2005 kepada RM101,822,349.00 pada tahun 2007 (peningkatan sebanyak RM10,892,349 atau 12 peratus). 

Kecekapan penggunaan tenaga melalui kaedah transformasi tenaga turut berjaya meningkatkan keluasan berhasil (CHE) tanaman. Didapati CHE pada tahun 2005 seluas 18,240.11 hektar  telah meningkat kepada 19,391.66 hektar pada tahun 2007 (peningkatan seluas 1,151.55 hektar atau 6.31 peratus). Secara kesimpulannya, perbandingan ini menggambarkan penyatuan transformasi ladang dan transformasi tenaga telah memberi impak positif kepada pengeluaran pertanian dan sumber makanan. 

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

14.
Bilakah kerajaan negeri boleh membina satu Dewan Awam Besar untuk Bandar Seberang Jaya sama ada di atas tanah bersebelahan kolam renang di Siakap atau di atas tanah foodcourt/pasar awam di Jalan Tenggiri memandangkan pembangunan Bandar Seberang Jaya masih kekurangan kemudahan awam bagi menampung penduduk yang bertambah dengan ketara?

Y.A.B. Ketua Menteri: 

14.
Buat masa ini, kerajaan negeri tidak mempunyai perancangan untuk membina satu Dewan Awam Besar di Bandar Seberang Jaya.  Ini adalah kerana bagi tanah foodcourt  ianya adalah khusus untuk pembangunan komersil. Walau bagaimanapun, terdapat sebuah dewan besar di tapak Expo milik kerajaan negeri.

Di samping itu, dewan yang berhampiran dengan Seberang Jaya adalah Dewan Datuk Haji Ahmad Badawi,  Butterworth milik  Majlis Perbandaran Seberang Perai (MPSP) dan juga Sunway Carnival Convention Centre yang terletak di Bandar Sunway boleh digunakan oleh penduduk tempatan. Manakala, tanah bersebelahan kolam renang di Jalan Siakap atau di atas tanah foodcourt / pasar awam di Jalan Tenggiri adalah dimiliki oleh pihak PDC. PDC kini sedang meneliti untuk merancang pembangunan yang berbentuk rekreasi/riadah iaitu pembangunan yang selari dengan kawasan tersebut yang dikhususkan sebagai Taman Jajaran Linear Park.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

15.
Pasar Awam di Jalan Tenggiri amat kecil dengan pertambahan penduduk yang padat. Oleh itu bilakah kerajaan negeri bercadang untuk memperbesarkan pasar ini dan seterusnya boleh membangunkan semula kawasan ini bagi mengatasi masalah tempat letak kereta yang tidak mencukupi dan pembinaan dewan besar di tingkat atas pasar ini?

Y.A.B. Ketua Menteri: 

15.
Kerajaan negeri tidak bercadang untuk memperbesarkan pasar awam di Jalan Tenggiri, Seberang Jaya. Namun begitu, sekiranya terdapat pihak lain bercadang untuk memperbesarkan pasar tersebut, maka kerajaan negeri bersedia berbincang untuk memberi sokongan terhadap cadangan berkenaan tertakluk kepada syarat-syarat yang perlu dan dipersetujui bersama. Di samping itu, di sekitar kawasan tersebut telah terdapat beberapa buah pasar awam iaitu Pasar Awam Bagan Ajam, Chai Leng Park, Permatang Pauh dan Sama Gagah. Di sekitar kawasan ini juga, terdapat pasar raya yang dimiliki oleh pihak swasta seperti Giant, Carefour dan Tesco yang menawarkan kemudahan seperti sesebuah pasar.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

16.
Setiap kali Persidangan Dewan, masalah penyelenggaraan flat-flat diajukan tetapi setelah kerajaan negeri baru mengambil alih, masalah ini bertambah teruk. Oleh itu apakah langkah-langkah drastik yang akan diambil oleh kerajaan negeri bagi menyelesaikan masalah ini secara efektif?

Y.A.B. Ketua Menteri: 

16.
Penyelenggaraan bangunan bertingkat merupakan tanggungjawab bersama pemilik-pemilik petak bangunan bertingkat dan juga pihak pemaju. Oleh yang demikian, tidak timbul isu masalah penyelenggaraan flat-flat bertambah teruk disebabkan pertukaran sesuatu kerajaan.

Bagi memastikan penyelenggaraan flat-flat sentiasa teratur,  Kerajaan Negeri melalui penguatkuasaan undang-undang di bawah Akta Bangunan Dan Harta Bersama (Penyenggaraan Dan Pengurusan 2007), Pesuruhjaya Bangunan yang telah dilantik di kedua-dua PBT memainkan peranan dalam menangani masalah-masalah yang timbul di bangunan bertingkat. 

Dalam masa yang sama juga, pemilik-pemilik unit perlu memainkan peranan dalam memastikan bangunan tersebut sentiasa dalam keadaan baik. Tanggungjawab tersebut adalah tanggungjawab bersama antara Kerajaan Negeri dan penduduk. Adalah diharapkan juga YB ADUN kawasan juga memainkan peranan dalam membantu Kerajaan Negeri untuk menyelesaikan masalah ini. 

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

17.
Kenapakah masalah bagi mengatasi masalah banjir bagi kawasan Permatang Rawa, Kg. Pertama,Kg. Belah Dua dan Padang Lalang  begitu lambat dapat diatasi oleh kerajaan negeri sekarang? Mengapakah kawasan-kawasan taman di Tenggiri / Siakap sering dilanda banjir kilat dan kaedah apakah yang akan diambil bagi menyelesaikannya?

Y.A.B. Ketua Menteri: 

17.
Punca bagi mengatasi masalah banjir bagi kawasan Permatang Rawa / Kg. Pertama / Kg. Belah Dua / Padang Lalang lambat diatasi adalah kerana peruntukan bagi melaksanakan kerja-kerja yang telah siap dirancang dan direka bentuk tidak diperolehi. Bagi melaksanakan projek Rancangan Tebatan Banjir bagi kawasan berkenaan memerlukan peruntukan sebanyak RM300 juta yang akan dipohon sekali lagi dalam RMKe-10.

Bagi tindakan awal untuk mengatasi masalah banjir di Kampung Pertama dan Kampung Belah Dua, pihak JPS akan memanggil tender untuk pembesaran Sungai Pertama pada bulan Mei 2009.

Sementara bagi kawasan Taman Tenggiri dan Taman Siakap pula, pihak JPS telah pun siap membina 4 buah pintu air pasang surut dan membekal 7 buah pam bagi mengurangkan masalah banjir.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

18.
Banyak sekolah-sekolah Cina dan Tamil memerlukan kerja-kerja pembaikan kecil termasuk di Kubang Semang,  Sungai Lembu dan lain-lain.  Oleh itu sila senaraikan berapakah setakat ini telah dibelanjakan oleh kerajaan negeri untuk Sekolah Cina dan Tamil dan bolehkah sekolah-sekolah Cina/Tamil yang lain memperolehi peruntukan bagi maksud yang sama.

Y.A.B. Ketua Menteri: 

18.
Kerajaan negeri telah memperuntukkan sejumlah RM8.5 juta kepada sekolah-sekolah di negeri ini.  Daripada jumlah ini, kerajaan negeri telah memperuntukkan sejumlah RM4 juta untuk Sekolah Jenis Kebangsaan (Cina) dan Sekolah Menengah Jenis Kebangsaan (Cina).  Peruntukan ini melibatkan 90 buah Sekolah Jenis Kebangsaan (Cina) dan 10 buah Sekolah Menengah Jenis Kebangsaan (Cina).  Manakala sebanyak 28 buah Sekolah Jenis Kebangsaan (Tamil) diberi peruntukan sebanyak RM1.5 juta.  SJK(C) Kubang Semang dan SJK(C) Kpg. Sungai Lembu turut termasuk di dalam senarai penerima peruntukan tersebut di atas.

Sekolah-sekolah Cina dan Tamil yang lain boleh dicadangkan untuk mendapat peruntukan yang sama sekiranya benar-benar memerlukan bantuan.  Jabatan Pelajaran Negeri dialu-alukan mencadangkan nama sekolah-sekolah yang memerlukan bantuan dari peruntukan kerajaan negeri.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

19.
Usaha yang diambil oleh kerajaan yang lalu melalui kelulusan tebus guna tanah dan kerjasama dengan pihak swasta termasuk program pembangunan secara penswastaan telah memesatkan lagi pembangunan negeri ini. Apakah inisiatif kerajaan sekarang agar landskap pembangunan di negeri ini akan berkembang dengan rancak dan mampan bagi 10 tahun ke hadapan?

Y.A.B. Ketua Menteri: 

19.
Kerajaan negeri sentiasa mencari pendekatan dan kaedah yang terbaik dalam memastikan pembangunan Pulau Pinang terus rancak dan mapan di masa hadapan.  Antara inisiatif yang telah diambil oleh kerajaan negeri adalah seperti berikut: 

(i)
Pembangunan secara penswastaan dengan pendekatan yang lebih telus iaitu melalui tender terbuka digunapakai;

(ii)
Menggalak dan menyegerakan pelaburan sektor awam dan swasta dalam pembangunan infrastruktur yang mampu menjana ekonomi;

(iii)
Memberi galakan terhadap aktiviti yang berasaskan k-ekonomi dalam semua sektor utama ekonomi;

(iv)
Menarik masuk pelabur asing yang berkualiti dan membawa bersama teknologi tinggi,  penyelidikan dan pembangunan;

(v)
Meneroka pasaran baru bagi pengukuhan produk-produk sedia ada dan sektor-sektor lain yang berpotensi dan mempelbagaikan sektor industri; dan

(vi)
Menggalakkan pelaburan tempatan dalam aktiviti ekonomi berorientasikan tenaga kerja mahir, mengintensifkan modal, berpengetahuan dan berteknologi tinggi

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

20.
Apakah perancangan sistem lalu lintas yang komprehensif termasuk perancangan sistem 
LRT, monorel, subway dan jalan-jalan baru termasuk lebuh raya baru dan jalan-jalan baru bagi menyambung taman-taman perumahan dan kampung-kampung termasuk pembinaan jambatan dan flyover supaya sistem pengangkutan Pulau Pinang akan menjadi lebih teratur dan mesra pengguna?

Y.A.B. Ketua Menteri: 

20.
Pada tahun 2009, Kerajaan Negeri melalui peruntukan Kerajaan Negeri akan 
melaksanakan 5 projek jalan dan jambatan dalam usaha meningkatkan mutu 
sistem 
pengangkutan di Pulau Pinang. Lima projek tersebut adalah:

(a)
Pembinaan Jambatan Baru menggantikan Jambatan Bailey di Jalan Kg 
Rawai, 
Daerah Barat Daya;

(b)
Jalan Pintas dari Matrikulasi/Kompleks Kerajaan Bertam, Seberang Perai Utara, Pulau Pinang;

(c)
Cadangan Membina Jalan Pintas Pekan Sungai Dua (Bypass).  
Seberang Perai Utara, Pulau Pinang;

(d)
Jambatan Sungai Machang Bubuk di Jalan Gajah Mati, Seberang Perai 
Tengah; dan

(e)
Naik taraf Jalan Bagan Buaya ke Stadium Batu Kawan, Seberang Perai 
Selatan.

Manakala di dalam Rancangan Malaysia ke 9 (RMK8) melalui Kementerian Luar Bandar dan Wilayah, JKR mempunyai 7 projek,  iaitu 1 projek telah siap, 2 dalam pembinaan dan 4 dalam perancangan.  Senarai projek tersebut adalah:

(a)
Membina dan menyiapkan Jalan Lebuh Banting Ke Nyior Sebatang, 
Tasek 
Gelugor( telah siap sepenuhnya);

(b)
Jalan Pintas Bayan Lepas (BYPASS) Dari Jalan Dato' Ismail Hashim Ke 
Simpang Batu Maung (dalam Pembinaan);

(c)
Jalan Pinang Tunggal Ke Kubang Menerong Melalui Bertam Estate (dalam 
pembinaan);


(d)
Jalan Sungai Lokan Ke Permatang Tok Bidan (dalam perancangan);

(e)
Pembesaran dan Ubahsuai Jalan Masuk & Keluar Dari Pekan Kepala Batas (dalam perancangan);

(f)
Pembesaran dan Ubahsuai Jalan Susur Permatang Buluh Ke Pajak Song (dalam Perancangan); dan

(g)
Naik taraf Jalan Dari Pekan Tasek Ke Sempadan Seberang Perai Tengah (dalam perancangan).


Kerajaan Negeri juga dalam proses mewujudkan Pelan Induk Pengangkutan Awam Negeri bagi menambahbaikkan sistem lalu lintas negeri.  Pelan ini akan 
meliputi skop seperti berikut :


(i)
Menyediakan sistem pengangkutan awam yang efisien;


(ii)
Membina dan menaik taraf jalan dan lebuh raya;

(iii)
Membina infrastruktur baru iaitu Penang Outer Ring Road (PORR),  
Jambatan Kedua, Monorel dan Tram;

(iv)
Mengambil langkah-langkah pengurusan lalu lintas melalui pelaksanaan sistem jalan sehala dan intelligent Transport System; dan

(v)
Mengadakan kawalan, larangan dan menguatkuasakan undang-undang bagi mengurangkan penggunaan kenderaan persendirian di kawasan yang mengalami kesesakan.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

21.
Inisiatif kemudahan riadah dan sukan nampaknya amat lemah dibangunkan kerajaan negeri sekarang termasuk permohonan untuk diadakan beberapa gelanggang futsal di Seberang Jaya, Penanti dan Permatang Pasir pun tidak dibina sehingga sekarang. Sila senaraikan kemudahan yang telah dibina setakat ini dan cadangan pembinaan yang akan datang?

Y.A.B. Ketua Menteri: 

21.
Kerajaan negeri sememangnya peka terhadap keperluan riadah dan sukan bagi setiap daerah di Negeri Pulau Pinang.  Pada masa ini, beberapa kompleks sukan dan riadah milik kerajaan negeri yang boleh digunakan oleh penduduk di daerah Seberang Perai Tengah, iaitu Kompleks Sukan Sony, Kolam Renang Awam Seberang Jaya dan Kompleks Sukan & Rekreasi, Jalan Betek milik Majlis Perbandaran Seberang Perai   dan beberapa kemudahan sukan serta riadah milik persendirian.    

Kerajaan negeri juga telah melaksanakan berikut:

(i)
Menyediakan Dewan Serba guna di Titi Mukim;

(ii)
Membina sebuah gelanggang futsal bersebelahan dengan Dewan Serbaguna Titi Mukim;

(iii)
Menaik taraf Wisma Angkat Berat Bukit Mertajam;

(iv)
Menyediakan Pusat bina diri di Pantai Robina;

(v)
Membaiki dan menaik taraf Stadium Negeri Batu Kawan.

Rancangan kerajaan negeri untuk memajukan kemudahan  sukan pada masa akan datang adalah seperti berikut:

(i)
Menaik taraf Pusat Latihan Gimnastik di MSNPP, Batu Uban, Pulau Pinang; 

(ii)
Menaik taraf Gimnasium MSNPP di MSNPP, Batu Uban, Pulau Pinang; dan

(iii)
Menaik taraf Kem Bina Diri Telok Ayer Tawar dengan membina Flying Fox.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

22.
Bilakah kerajaan negeri akan menunaikan janji-janji pilihan raya yang lalu termasuk wang ihsan kepada warga emas?  Sila senaraikan janji-janji yang telah dibuat dan yang belum ditunaikan.

Y.A.B. Ketua Menteri: 

22.
(a)
Kerajaan negeri tetap menunaikan janji-janji pilihan raya iaitu membantu warga emas, membantu golongan termiskin, memberi kebajikan dan mengutamakan golongan daif.

(b)
Bagi melaksanakan janji tersebut, kerajaan negeri amat prihatin terhadap kebajikan rakyat negeri:

(i)
Sehingga kini melalui Perbadanan Bekalan Air (PBA) telah memberikan rebat bekalan air telah dilaksanakan kepada semua orang yang berpendapatan di bawah RM1,500.00.

(ii)
Bantuan RM100.00 tunai kepada semua 8,321 orang penerima bantuan bulanan JKM.

(iii)
Menyalurkan bantuan beras kepada keseluruhan penerima bantuan JKM. Golongan warga emas tidak terkecuali menerima faedah dari pemberian berkenaan.

(c)
Kerajaan negeri masih mengemas kini senarai golongan warga emas di seluruh negeri dan ini akan mengambil masa. Setelah pengumpulan ini selesai, kerajaan negeri akan tetap merancang untuk membantu golongan ini  terutamanya memberi bantuan perubatan serta lain-lain bantuan yang mana difikirkan perlu.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

23.
Apakah tahap kualiti air laut dan sungai terutama di pantai-pantai dan sungai di mana orang ramai berenang di dalamnya? Setakat ini apakah kaedah kawalan alam sekitar yang telah diambil bagi mengatasi pencemaran air, udara dan tempat pembuangan sampah di Jelutong, Pulau Burung dan lain-lain?

Y.A.B. Ketua Menteri: 

23.  
Dalam kajian yang dijalankan di bawah program Integrated Shoreline Management Plan (ISMP) Pelan Pengurusan Persisiran Pantai Bersepadu,  sebanyak 17 lokasi sampel air laut diambil untuk mengetahui tahap pencemaran yang terdapat di lokasi-lokasi tersebut. Tahap  Dissolve Oxygen atau Oksigen Terlarut (DO) didapati paling rendah di kawasan industri Bayan Lepas pada kadar  1.26 mg/l dan diikuti Pulau Burong pada kadar  1.62 mg/l.   Manakala  Biological Oxygen Demand (BOD) yang merupakan petunjuk bagi tahap pencemaran, didapati   tinggi di sekitar Pulau Burong dan Gurney Drive iaitu 128 mg/l (>Std B 50mg/l). 

        
Satu lagi petunjuk pencemaran ialah  kehadiran  E-Coli (sumber dari najis manusia dan haiwan). Kawasan-kawasan yang paling tinggi kandungan E-Coli yang direkodkan  iaitu  melebihi 2400  Most Probable Number (MPN)/ 100ml didapati  di Sg. Pinang, Gurney Drive, Pulau Burong, Sg. Jawi dan Sg. Abdul. Walau bagaimanapun,  kawasan-kawasan yang sering dikunjungi orang ramai seperti Batu Feringhi, merekodkan tahap pencemaran yang sangat rendah. Pengawasan di 30 buah stesen air marin di Negeri Pulau Pinang bagi tahun 2008 menunjukkan tahap kualiti air laut (air marin) pada keseluruhannya adalah baik dan sesuai bagi tujuan rekreasi.

       
Kualiti air sungai di  tujuh (7) lembangan sungai yang dipantau melalui 60 stesen pengawasan pula menunjukkan hanya Lembangan Sungai Kerian sahaja berada di kategori Kelas 2 manakala enam (6) lembangan lagi sungai iaitu Sungai Kluang, Sungai Perai, Sungai Jejawi, Sungai Bayan Lepas, Sungai Juru dan Sungai Pinang berada dalam Kelas 3. Kelas 2 bermaksud kualiti air sesuai untuk kegunaan rekreasi 


yang melibatkan sentuhan air sementara Kelas 3 pula bermaksud rawatan menyeluruh diperlukan untuk bekalan air dan biasanya  perikanan di kawasan ini mempunyai nilai ekonomi dan spesies ternakan. Sementara itu, di sungai Air Terjun di Taman Botani tahap kualiti air masih di antara Kelas 1 dan Kelas 2 yang membolehkan aktiviti rekreasi dijalankan. Pemantauan melalui pengawasan sungai secara automatik dan manual juga  dilakukan oleh Alam Sekitar Sdn. Bhd. (ASMA) iaitu syarikat yang dilantik oleh Kerajaan untuk menjalankan pemantauan ini. 

       
Kaedah kawalan alam sekitar yang telah diambil bagi menangani  pencemaran air dan udara di kawasan  pembuangan sampah di Jelutong dan Pulau Burong  ialah :-

(i)
Tapak pelupusan Sampah Jelutong 

Tapak pelupusan sampah di Jelutong telah dikhaskan untuk pelupusan sisa-sisa pembinaan didapati dari kawasan pulau sahaja. Keadaan pencemaran udara dan air bagi tapak pelupusan untuk sisa-sisa pembinaan didapati tidaklah begitu ketara. Bagi menangani masalah pembakaran terbuka yang sering berlaku di kawasan ini, Majlis Perbandaran Pulau Pinang telah diminta meningkat kawalan dan memastikan tiada lagi pembakaran terbuka berlaku di kawasan ini.   

(ii)
Tapak pelupusan Pulau Burung 

Tapak Pelupusan Sampah Pulau Burung (TPSPB) mempunyai kaedah kawalan air dan udara yang baik. TPSPB dilengkapi dengan sistem pengolahan leachate di mana air leachate dari seluruh kawasan tapak pelupusan diolah di sistem pengolahan leachate.  Bagi mengelakkan air leachate terlepas ke sungai / laut, disediakan disekitar tapak yang mengalirkan semula ini  ke tapak pelupusan. TPSPB ini juga dilengkapi dengan kemudahan pelepasan gas yang terhasil daripada proses pereputan sampah.  Kaedah sanitary landfill yang dilaksanakan di TPSPB turut  mengurangkan pelepasan bau ke kawasan sekitar. 

(iii)
Kawasan Lain

Bagi kawasan lain yang dikenal pasti   menyebabkan pencemaran air dan udara, penguatkuasaan Akta Kualiti Alam Sekeliling, 1974, Jabatan Alam Sekitar akan dibuat.  Dalam hal  ini tindakan undang-undang yang sewajarnya akan diambil ke atas premis kilang yang didapati melepaskan air buangan (effluent) dan pelepasan ke udara yang melebihi daripada had yang ditetapkan. Pemantauan melalui aktiviti pengawasan, tinjauan dari udara serta rondaan selepas waktu pejabat turut dijalankan untuk menyokong aktiviti penguatkuasaan ini.    

Di samping itu, bagi meningkatkan kesedaran pihak industri serta semua  lapisan masyarakat akan pentingnya menjaga alam sekitar, kempen kesedaran, dialog dan perbincangan sering diadakan.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

24.
Tindakan bagi sesuatu aduan yang dibuat kepada Pihak Berkuasa Tempatan (PBT) amat lembap dan jawapan yang diberikan melalui e-aduan PBT juga selalunya tergantung dan pengadu tidak dikemaskinikan kedudukan tindakan yang diambil. Bilakah kerajaan negeri boleh mewujudkan satu sistem aduan berpusat agar semua masalah rakyat akan dapat dibuat dan maklum balas diperolehi segera?

Y.A.B. Ketua Menteri: 

24.
Aduan orang ramai boleh dikemukakan melalui saluran bersemuka, telefon, surat dan e-mel.  Maklumat dan data pengadu akan dimasukkan ke dalam sistem aduan berkomputer mengikut format yang telah disediakan. Berdasarkan aduan-aduan tersebut, MPPP akan terus mengambil tindakan melalui talian aduan melalui telefon (Hotline) 24 jam yang telah beroperasi pada 13 Julai 2007 yang lalu.

Adalah wajar setiap aduan yang diterima melalui laman web rasmi Majlis menyertakan nombor rujukan bagi tindakan secara serta-merta, manakala aduan yang diterima melalui surat akan diberikan surat akuan terima yang tercatat nombor rujukan kepada pengadu dalam tempoh masa tiga (3) hari.

Majlis turut menerima aduan yang disalurkan daripada Biro Pengaduan Awam.  Bagi aduan daripada Biro Pengaduan Awam, Majlis diberi tempoh 10 hari untuk mengemukakan maklum balas. Majlis akan menyiasat setiap aduan dan mengemukakan maklum balas kepada pengadu mengikut tempoh masa yang ditetapkan.  Di samping itu, setiap Jabatan Majlis juga mengikut tempoh masa seperti yang dinyatakan dalam piagam pelanggan masing-masing.

Bagi Majlis Perbandaran Seberang Perai (MPSP), aduan yang diterima akan dimasukkan ke dalam sistem aduan berkomputer dalam tempoh sehari dan disalurkan ke jabatan berkaitan untuk tindakan. Sementara maklum balas aduan akan dikemukakan kepada pengadu dalam tempoh 2 minggu.

Di peringkat kerajaan negeri, pihak kerajaan negeri juga telah mewujudkan sistem aduan berpusat yang dinamakan PINTAS. Sistem ini terletak dalam laman web Kerajaan Negeri di alamat www.penang.gov.my.   Segala aduan daripada orang ramai akan disalurkan kepada agensi/jabatan kerajaan negeri, termasuk MPPP dan MPSP  untuk dijawab oleh Pegawai Aduan Jabatan/ Ketua Jabatan.  Pihak PINTAS mengambil masa satu hari untuk menerima dan mengagihkan aduan kepada jabatan berkaitan. Jabatan dikehendaki memberi jawapan dalam tempoh maksimum 14 hari.   Melalui kaedah ini, tidak timbul soal lambat menjawab aduan yang diterima.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

25.
Setakat manakah kerajaan negeri telah berusaha membantu masyarakat Cina di Seberang Jaya bagi kelulusan pembinaan bangunan 3 tingkat untuk Gelanggang Bola Keranjang di Jalan Tenggiri dan perwujudan satu Funeral Palour  berdekatan Jalan Penang Bird Park?

Y.A.B. Ketua Menteri: 

25.
Setakat ini tidak ada tanah kerajaan yang sedia ada untuk pembinaan bangunan 3 tingkat untuk Gelanggang Bola Keranjang di Jalan Tenggiri, Seberang Jaya ataupun tanah untuk perwujudan funeral parlour untuk masyarakat Cina berdekatan Bird Park. Soalan ini pernah dibangkitkan dalam sesi DUN yang lepas. Sejak permintaan tersebut dibangkitkan pada masa itu, Pejabat Daerah Seberang Perai Tengah telah berusaha mencari tanah untuk tujuan tersebut tetapi masih tidak berjaya. 

Tanah di kawasan tersebut adalah sangat terhad kerana pembangunan yang pesat. Hampir semua tanah sedia ada telah dibangunkan kecuali sedikit tanah persendirian yang masih tinggal. Walau bagaimanapun Kerajaan negeri akan mengkaji langkah terbaik untuk menyelesaikan masalah ini.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

26.
Kerajaan Pusat telah berusaha memberikan peruntukan bekalan air kepada beberapa kawasan termasuk untuk warga Siam di Teluk Wang / Tun Sardon dan difahamkan melebihi 12 buah rumah serta dikenakan bayaran oleh kerajaan negeri dari RM200.00 hingga RM390.00 bagi perkhidmatan penyambungannya. Bolehkah pembayaran yang dikenakan ini diberikan pengecualian?

Y.A.B. Ketua Menteri: 

26.
Pengecualian bayaran yang dikenakan untuk penyambungan bekalan air di beberapa kawasan termasuk untuk warga siam di Teluk Wang/Tun Sardon hanya dapat dipertimbangkan oleh PBAPP bagi permohonan yang diterima melalui Skim Pinjaman Perbandaran Bekalan Air Pulau Pinang (PBAPP) agi permohonan yang diterima melalui Skim Pinjaman PBAPP  (Pengecualian TMC sahaja) atau Skim Projek Perumahan Rakyat Termiskin (PPRT) yang disahkan oleh Pejabat Daerah.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

27.
Bolehkah kerajaan negeri berusaha supaya jalan keluar dari Chai Leng Park dekat Hotel Pearl View dibenarkan belok ke kanan menuju ke Perai dengan mengadakan traffic light seperti di persimpangan Taman Bagan belok ke kanan menghala ke Chain Ferry/Perai?

Y.A.B. Ketua Menteri: 

27.
Jalan keluar dari Chai Leng Park dekat Hotel Pearl View menuju ke Perai merupakan laluan Lebuhraya Lingkaran Luar Butterworth (BORR). BORR berada di dalam bidang kuasa Lembaga Lebuhraya Malaysia (LLM).

Laluan Lebuhraya Lingkaran Luar Butterworth merupakan laluan yang dinaiktaraf daripada jalan dua lorong sehala kepada jalan tiga lorong sehala.

Oleh itu, cadangan lampu isyarat untuk membenarkan pengguna jalan raya membelok ke kanan ke Taman Chai Leng didapati tidak sesuai dan akan mengganggu aliran trafik di laluan utama.  Walau bagaimanapun,  pengguna yang ingin memasuki ke Taman Chai Leng perlu membuat pusingan U di Persimpangan Bertingkat Perai dengan jarak hanya 200 meter.

Pengguna dari Chai Leng Park dekat Pearl View Hotel boleh memusing ke kiri dan membuat Pusingan U di lampu isyarat berdekatan Megamall Pinang kira-kira 200 meter jarak dan terus menuju ke Perai. 

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

28.
Setakat manakah pencapaian kawalan harga dan apakah inisiatif yang benar-benar berkesan yang telah diambil oleh Jawatankuasa Majlis Mesyuarat Kerajaan (MMK) Pengguna Negeri Pulau Pinang bagi menjamin warga Negeri Pulau Pinang merasa terjamin dengan barangan keperluan yang mencukupi dengan harga belian yang terendah?

Y.A.B. Ketua Menteri: 

28.
Kerajaan negeri melalui Jawatankuasa Majlis Mesyuarat Kerajaan (MMK) Hal Ehwal Pengguna telah mengambil beberapa langkah dalam pencapaian kawalan harga dan menjamin warga Pulau Pinang merasa terjamin dengan kecukupan barangan keperluan dengan harga belian yang terendah.  Antara langkah yang telah diambil adalah :-

(a)
Melancarkan Program Pemantau Pengguna (Consumer Watch Programme).  Program ini bertujuan untuk memberi pendidikan dan kesedaran tentang hak pengguna sebagai teras utama dalam menghasilkan pengguna yang bijak serta mewujudkan model pengguna yang bijak di semua peringkat masyarakat. 

(b)
Bekerjasama dengan pihak Kementerian Perdagangan Dalam Negeri dan Hal Ehwal Pengguna Pulau Pinang (KPDNHEPP) dalam membuat pemantauan harga barangan mengikut KADUN masing-masing.  Kumpulan Pemantau Pengguna ini akan melaporkan kepada KPDNHEPP jika terdapat sebarang kenaikan harga yang tidak mematuhi harga siling.

(c)
Memberikan maklum balas kepada Jawatankuasa MMK Hal Ehwal Pengguna Pulau Pinang mengenai kedai atau pasar raya yang mempunyai harga terendah dan harga tertinggi melalui Kumpulan Pemantau Pengguna.  Kedai yang mempunyai harga terendah akan diberi pengiktirafan dan dianugerahkan dengan “Kedai Harga Terendah”.  Maklumat ini akan diedarkan di seluruh negeri melalui ADUN di kawasan masing-masing.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri: 

29.
Masalah pencemaran udara terutamanya akibat dari operasi kuari dan perusahaan lainnya di negeri ini membuat ramai rakyat merasa resah.  Oleh itu apakah langkah-langkah yang diambil bagi mengatasi masalah ini dan sila senaraikan kesemua kuari-kuari dan lokasi pengambilan tanah merah, tanah bukit, pasir sungai dan lain-lain di negeri ini dan kaedah pengawalannya.

Y.A.B. Ketua Menteri: 

29.
Untuk mengatasi masalah pencemaran udara dari operasi kuari, pengambilan tanah merah/tanah bukit/pasir sungai dan perusahaan lainnya di Negeri Pulau Pinang, beberapa langkah kawalan dan pencegahan pencemaran diambil oleh kerajaan melalui Jabatan Alam Sekitar (JAS), Pihak Berkuasa Tempatan (PBT), Jabatan Pengairan dan Saliran (JPS) dan Jabatan Perancang Bandar dan Desa (JPBD). Antara langkah-langkah yang dilaksanakan ialah:

(i) 
Program kawalan pencemaran dengan penguatkuasaan Peraturan-Peraturan Kualiti Alam Sekeliling (Udara Bersih) 1979;

(ii)
Program pencegahan kesan kepada alam sekeliling atau Penilaian Kesan Kepada Alam Sekitar (Environmental Impact Assessment, EIA) dengan penguatkuasaan Seksyen 34A Akta Kualiti Alam Sekitar 1974 dan Perintah Kualiti Alam Sekeliling (Penilaian Kesan kepada Alam Sekitar) (Aktiviti Yang Ditetapkan) 1987. Semua kuari pengambilan batu diwajibkan menjalankan EIA terlebih dahulu. Dengan penguatkuasaan undang-undang EIA, pihak pengusaha kuari dikenakan syarat tertentu untuk mengatasi keresahan orang ramai dan rakyat di Negeri Pulau Pinang. Aspek-aspek utama yang diberi perhatian dalam laporan EIA termasuk:

 

(a)
Kawalan habuk dan asap;

(b) 
Kawalan gegaran dan bunyi bising:

(c) 
Kawalan hakisan dan kelodakan;

(d) 
Kawalan buangan toksik dan berbahaya; dan

(e) 
Kawalan risiko batu berterbangan (fly rock). 

(iii) 
Di samping itu pengusaha kuari juga dikehendaki mengemukakan Pelan Pengurusan Alam Sekitar (Environmental Management Plan, EMP) dalam tempoh tiga (3) bulan sebelum projek beroperasi. EMP ini antara lainnya menggariskan dengan lebih terperinci mengenai perancangan yang dibuat oleh pengusaha kuari untuk mengawal pencemaran daripada berlaku. EMP ini juga perlu mendapat kelulusan JAS sebelum sesuatu projek beroperasi. 

(iv) 
Selain itu semasa sesuatu projek/aktiviti kuari beroperasi pihak pengusaha disyaratkan supaya menjalankan pengawasan sendiri terhadap alam sekitar di dalam tapak projek dan kawasan sekitar yang merangkumi aspek pengawasan kualiti udara, air, bunyi bising dan getaran. Laporan pengawasan ini perlu dikemukakan tiap-tiap bulan kepada JAS sebagai satu proses pemantauan dari segi pematuhan terhadap syarat-syarat yang telah ditetapkan. Disamping itu pihak JAS sendiri akan menjalankan lawatan penguatkuasaan dari masa ke semasa terhadap setiap kuari yang beroperasi di Pulau Pinang untuk mengetahui status kemajuan projek dan pematuhan syarat-syarat yang dikenakan. 

Senarai kuari-kuari yang beroperasi di Negeri Pulau Pinang adalah seperti berikut:-

SENARAI KUARI YANG MASIH AKTIF DI SETIAP DAERAH


1)  SEBERANG PERAI UTARA

	Bil :
	Nama Kuari/ Status
	Tuanpunya Tanah/Operator
	Tuanpunya Tanah/Operator terdahulu dan tarikh pertukaran
	No.Lot / Mukim
	Anggaran Baki Jangka Hayat
	Catatan/Isu

	1.


	Nama Kuari : 

(Tanah Merah)
	Tuanpunya Tanah : 

Koperasi Mahadaya Sdn. Bhd. No: 26-A Jalan Scott, Brickfields, 50740 Kuala Lumpur
	
	Lot 1285 Mukim 13 (Bukan Geran First Grade)
	10 tahun 
	Geran Frist Grade

	2.


	Tetuan Lock Huat Holdings
	
	1253 Mukim 13
	
	
	Geran Frist Grade


2)    SEBERANG PERAI TENGAH

	Bil :
	Nama Kuari / Status
	Tuanpunya Tanah/Operator
	Tuanpunya Tanah/Operator terdahulu dan tarikh pertukaran
	No.Lot / Mukim
	Anggaran Baki Jangka Hayat
	Catatan/Isu

	1.


	Boon Sun Seraksi Sdn. Bhd

(Granite)
	Hanson Kuari Sdn. Bhd. 


	
	Lot 908, Mukim 20, S.P.T, HS (M)604
	5 tahun


	Tanah Kerajaan Pajakan Mukim 20 Tahun. Tamat Tempoh Pada 27.1.2012

	2.


	Kuad Sdn. Bhd.

(Granite)


	Kuad Sdn. Bhd


	
	PT. 44, Mukim 20, S.P.T HS(D) 1116


	14 tahun
	Tanah Kerajaan Pajakan Negeri 30 tahun.  Tamat Tempoh Pada 5.3.2021

	3.


	Batu Tiga Kuari

(Granite)
	Batu Tiga Kuari


	4.677 H


	Lot 1509, Mukim 20, S.P.T. HS (D) 1
	5 tahun
	Tanah Kerajaan Pajakan Negeri 30 tahun.  Tamat Tempoh Pada 24.3.2012

	4.


	Tar San Kuari

(Granite)


	Hanson Kuari Sdn. Bhd.


	
	PT.43, Mukim 20, S.P.T HS(D) 1115


	14 tahun
	Tanah Kerajaan Pajakan Negeri 30 tahun.  Tamat Tempoh Pada 28.2.2021

	5.


	Teik Granite Kuari Sdn. Bhd.

(Granite)
	Teik Granite Kuari Sdn. Bhd


	
	Lot 707,411, 

Mukim 20


	
	Tanah Persendirian Geran Selama-lamanya

	6.


	Weng Lee Kuari Sdn. Bhd.

(Granite)
	Weng Lee Kuari Sdn. Bhd.


	
	Lot 229, 237, 248, 1488 - 1491. Mukim 17
	
	Tanah Persendirian Geran Selama-lamanya 


	Bil :
	Nama Kuari / Status
	Tuanpunya Tanah/Operator
	Tuanpunya Tanah/Operator terdahulu dan tarikh pertukaran
	No.Lot / Mukim
	Anggaran Baki Jangka Hayat
	Catatan/Isu

	7.


	Tar San Kuari Sdn. Bhd.

(Granite)
	Tar San Kuari Sdn. Bhd.


	
	Lot 1263, Mukim 20, 


	
	Tanah Persendirian Geran Selama-lamanya

	8.


	Ban Seng Huat Sdn.Bhd

(Granite)
	Batu Tiga Kuari Sdn.Bhd


	
	Lot

1484,1475,1477,238 dan 1486 Mukim 17
	5 tahun
	Tanah Persendirian Geran Selama-lamanya

	9.


	Saw Chong Teok Kuari Sdn.Bhd (Granite)
	Kuari Utama Sdn.Bhd


	
	Sebahagian Lot 834,Mukim 12


	
	Tanah Kerajaan Pajakan Negeri 15 tahun.  Tamat Tempoh Pada 31.1.2006

	10.


	Fuji Strata Sdn.Bhd (dahulu P.W.Mix) 

(Granite)
	Hunza Distripak Sdn.Bhd


	
	Lot 1022,1023,

Mukim12


	
	Tanah Persendirian (Frist Grade)

	11.
	Foo Yen Soo & Sons Sdn.Bhd (Granite)
	Foo Yen Soo & Sons Sdn.Bhd
	
	Lot167,168,177,178,

179,180 dan 1936 Mukim 20
	
	Tanah Persendirian (Frist Grade)

	12.


	Lean Seng Chan Sdn.Bhd (Granite)
	Lean Seng Chan Sdn.Bhd


	
	Lot 1019 Mukim 12


	
	


3)   SEBERANG PERAI SELATAN

	Bil :
	Nama Kuari / Status
	Tuanpunya Tanah/Operator
	Tuanpunya Tanah/Operator terdahulu dan tarikh pertukaran
	No.Lot / Mukim
	Anggaran Baki Jangka Hayat
	Catatan/Isu

	1.


	Tanah Merah


	Chua Kok Hian


	
	Lot 459 Mukim 1


	
	Tanah First Grade dan  telah dikeluarkan permit.No.Fail: PTSPS/H/A/28

	2.


	Tanah Merah


	Loh Thow Yoong Sdn.Bhd


	
	Lot 400 &401 Mukim 14


	
	Tanah First Grade dan  telah dikeluarkan permit.No.Fail: PTSPSH/A/68

	3.


	Tanah Merah


	Khor Kim Sneah 


	
	Lot 839,904&905 Mukim 4


	
	Tanah Pertanian dan  telah dikeluarkan permit.No.Fail: PTSPS/H/A/49

	4.


	Tanah Merah


	Motif Unik Sdn.Bhd


	
	Lot 434 (Plot A) Mukim 6
	
	Tanah Pertanian dan  telah dikeluarkan permit.No.Fail: PTSPS/H/A/82

	5.


	 Tanah Merah


	Ong See Huat


	
	Lot 1838, 2568&2569 Mukim 11


	
	Tanah Pertanian dan  telah dikeluarkan permit.No.Fail: PTSPS/H/A/25

	6.


	Tanah Merah


	Asas Dunia Berhad


	
	Lot 331,332,336,339 &340 Mukim 6


	
	Tanah Pertanian dan  telah dikeluarkan permit.No.Fail: PTSPS/H/A/12

	7.


	Bahan Batuan


	Welepeq Sdn.Bhd


	
	Lot 40,41,129,134,

135,169,170,171,213,267

Mukim 3
	
	Tanah Pertanian dan  telah dikeluarkan permit.No.Fail: PTSPS/H/A/50

	8.


	Bahan Batuan (Granit)
	Pakatan Protim Properties Sdn.Bhd
	
	Lot 407,408 dan 409

Mukim 14
	
	Belum ada permit 


4)  DAERAH TIMUR LAUT

	Bil :
	Nama Kuari / Status
	Tuanpunya Tanah/Operator
	Tuanpunya Tanah/Operator terdahulu dan tarikh pertukaran
	No.Lot/ Mukim
	Anggaran Baki Jangka Hayat
	Catatan/Isu

	1.
	Bahan Batuan
	Teik Granite Quarry Ltd.


	
	Lot 89, 90, 94, 3575, 3576 Mukim 18


	
	Geran Mukim B & C dan Geran Mukim 1st Grade Lot 70 (Tiada Permit)


5)   DAERAH BARAT DAYA

	Bil :
	Nama Kuari / Status
	Tuanpunya Tanah/Operator
	Tuanpunya Tanah/Operator terdahulu dan tarikh pertukaran
	No.Lot/ Mukim
	Anggaran Baki Jangka Hayat
	Catatan/Isu

	1.


	Bahan Batuan (Granit)


	Sofinaz Holdings Sdn.Bhd


	 
	Lot 277,625,627,628,

629,2342, Mukim 12


	
	Kelulusan melalui PTG/PP/811/JLD 1 (26)

Bth. 05/01/1993 dan telah dikeluarkan permit.

	2.


	Tanah Merah


	Sofinaz Holdings Sdn.Bhd


	
	Lot 628 Mukim 12


	
	Kelulusan oleh PTD 

Bth:19/02/2008 dan telah dikeluarkan permit.

	3.


	Bahan batuan

(Granit)


	MTT Properties & Development Sdn.Bhd.

Suite 7a, 7th floor Wisma MTT, 26 Pengkalan Weld
	
	Sebahagian Lot 255 

Mukim 4


	
	Kelulusan oleh PTD 

Bth:30/04/2008 dan belum menjelaskan bayaran royalti.

	4.


	Tanah Merah


	MTT Properties & Development Sdn.Bhd.

Suite 7a, 7th floor Wisma MTT, 26 Pengkalan Weld
	
	Sebahagian Lot 255 

Mukim 4


	
	Kelulusan oleh PTD 

Bth:30/04/2008 dan belum menjelaskan bayaran royalti.



	5.


	 Bahan batuan

(Granit)


	Minetech Construction Sdn. Bhd.


	
	Lot 202, 236, 403, 516, 711-715, 761,765, 980-983 Mk.11 DBD
	
	Kelulusan oleh PTD 

Bth:30/04/2008 dan belum menjelaskan bayaran royalti.

	6.


	Tanah Merah


	Assetway Development (m) Sdn.Bhd


	
	Lot 1172,1173-1174,

1179,1180 Mukim 12


	
	Kelulusan oleh PTD 

Bth:17/11/2008 dan belum menjelaskan bayaran royalti.

	7.
	Tanah Merah


	Shanor Enterprise (m) Sdn.Bhd
	
	Jalan Pintas Bayan Lepas (bypass) dari Jalan Dato’ Ismail Hashim ke simpang Batu Maung Mukim 11
	
	Kelulusan oleh PTD 

Bth:19/01/2009 dan belum menjelaskan bayaran royalti.




VIII.
Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
1.
Didapati bahawa mutu perkhidmatan PBA amat tinggi. Adakah MPSP bersedia menjadikan PBA sebagai teladan terutamanya Jabatan Kesihatannya supaya tahap perkhidmatan MPSP dapat dipertingkatkan?

Y.A.B. Ketua Menteri:

1.
Jabatan Perkhidmatan Perbandaran dan Kesihatan Majlis Perbandaran Seberang Perai (MPSP) sedia menerima kritikan atau teguran yang membina daripada mana-mana pihak disamping mencontohi agensi kerajaan yang cemerlang demi meningkatkan  mutu perkhidmatan. Fungsi dan skop kerja Jabatan Perkhidmatan Perbandaran dan Kesihatan adalah berbeza dan lebih luas jika dibandingkan dengan perkhidmatan Perbadanan Bekalan Air (PBA).  

Walau bagaimanapun, jabatan sentiasa berusaha dengan mengembelengkan sumber-sumber yang sedia ada untuk menjadikan Seberang Perai  sebuah kawasan  yang bersih dan indah. Pemantauan dan penguatkuasaan undang-undang/ peraturan termasuk menstruktur semula beberapa fungsi jabatan khasnya perkhidmatan pungutan sampah dan kerja pembersihan am telah dilaksanakan untuk meningkatkan tahap perkhidmatan jabatan. Kerjasama dan penglibatan orang ramai sangat diperlukan untuk menjaga kebersihan dengan membuang sampah ke dalam tong sampah yang telah disediakan.  Perubahan budaya dan sikap orang ramai merupakan cabaran utama MPSP untuk mencapai tahap perkhidmatan yang lebih tinggi.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
2.
Orang awam selalu berhadapan dengan masalah pokok-pokok tidak dijaga dengan baik.  Adakah MPSP bercadang membeli "sky horse" yang baru dan berapakah jumlah "sky horse" tersebut yang akan dibeli oleh MPSP?

Y.A.B. Ketua Menteri:
2.
MPSP bercadang membeli sebuah kenderaan jenis (sky horse) dengan menggunakan peruntukan tahun 2009. Butir-butir pembelian adalah seperti yang berikut :

-
Jumlah peruntukan = RM300,000.00

-  
Status terkini : dokumen tender akan dijual pada 16 April 2009.

-  
Jumlah pembelian : 1 buah.

-  
Jangka terima kenderaan : 3 bulan selepas tender dalam tahun  semasa.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
3.
Sila nyatakan projek pembangunan dalam kawasan Parlimen Bukit Mertajam yang dibayar dengan peruntukan Ahli Parlimen. Jika tidak ada, sila nyatakan mengapa?

Y.A.B. Ketua Menteri:
3.
Peruntukan khas Ahli Parlimen adalah daripada pembiayaan Kerajaan Persekutuan dan dikawal secara langsung oleh Pejabat Pembangunan Negeri, sebuah jabatan Kerajaan Persekutuan. kerajaan negeri tidak mempunyai butirannya.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
4.
Terdapat 7 pakej dalam program projek tebatan banjir di kawasan Seberang Perai Tengah. Sila nyatakan apakah perkembangan yang terkini?  Berapa jumlah peruntukan yang telah dibelanjakan sehingga hari ini?

Y.A.B. Ketua Menteri:
4.
Tujuh pakej dalam program tebatan banjir di kawasan Seberang Perai Tengah yang merupakan program tebatan banjir bagi taman-taman di sekitar Sungai Rambai  di bawah Majlis Perbandaraan Seberang Perai (MPSP).  

Setakat ini,  Pakej 1 telah siap 60% - iaitu Pakej 1  (Sistem Perparitan Dan Stesen Pam) yang terbahagi kepada 3 iaitu:-

(i)
Pakej 1A: Menaik taraf sistem perparitan Taman Seri Rambai Fasa  IV, SPT. (siap 100%)

(ii)
Pakej 1C: Membina stesen pam untuk Taman Seri Rambai. (siap 100%)

(iii)
Pakej 1B: Menaik taraf sistem perparitan Taman Seri Rambai Fasa II, III, SPT (Pakej ini masih dalam perancangan untuk dilaksanakan)


Pakej 2: Taman Seri Rambai Fasa I (Sistem perparitan dan stesen pam), Pakej 3 :Taman Makok dan Padang Lallang, (Sistem perparitan dan stesen pam), Pakej 4 :  Taman Desa Damai. (Sistem perparitan dan stesen pam), Pakej 5 : Taman Seri Jaya dan Taman Sungai Rambai (Sistem perparitan dan stesen pam), Pakej 6 : Taman Mutiara (Sistem perparitan) dan Pakej 7 : Pembinaan Ban.

Pakej 2 hingga Pakej 7  buat masa ini  dalam urusan  untuk melantik perunding untuk melaksanakan reka bentuk terperinci. Pakej-pakej ini dijangka siap menjelang tahun 2015.

Sehingga kini, jumlah peruntukan yang telah dibelanjakan ialah sebanyak RM9.1 juta untuk pelaksanaan projek Pakej 1A dan 1 C yang telah siap sepenuhnya.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
5.
Pemasangan CCTV di kawasan berisiko tinggi jenayah telah lama tertunda, sila beri maklumat terbaru dan bilakah pemasangan akan dijalankan.  Siapakah yang akan bertanggungjawab ke atas pemantauan dan penyelenggaraan CCTV selepas ia dipasang?

Y.A.B. Ketua Menteri:
5.
Sebanyak 31 buah kamera CCTV dan 3 buah Pusat Pemantauan (MPPP, IPK Pulau Pinang dan IPD Timur Laut) telah dipasang di kawasan Timur Laut oleh Kerajaan Negeri di bawah projek (Penang Integrated Public Safety System) (PIPS) yang telah mula beroperasi sejak 14 Februari 2008.

Kementerian Perumahan dan Kerajaan Tempatan akan memasang sebanyak 48 buah kamera CCTV di Negeri Pulau Pinang iaitu sebanyak 24 buah kamera CCTV di kawasan tanggungjawab Majlis Perbandaran Pulau Pinang dan 24 buah lagi di kawasan tanggungjaawab Majlis Perbandaran Seberang Perai. Jawatankuasa Teknikal, KPKT telah menilai tender dan telah mengemukakan cadangan kepada Perbendaharaan Malaysia yang akan memberi peruntukan untuk projek ini.  

Dalam perancangan penambahan kamera CCTV oleh Kerajaan Negeri, PDRM telah mengenal pasti dan mengemukakan senarai lokasi-lokasi kerap berlaku jenayah kepada Kerajaan Negeri untuk dipasangkan dengan kamera CCTV. Sebanyak 210 lokasi telah dikenal pasti iaitu 133 lokasi di daerah Timur Laut, 31 lokasi di daerah Barat Daya, 16 lokasi di daerah Seberang Perai Utara, 19 lokasi di daerah Seberang Perai Tengah dan 11 lokasi di daerah Seberang Perai Selatan. 
Lokasi kamera di Seberang Perai seperti dalam Lampiran ID93. Pada masa ini, PDRM bersama MPPP sedang dalam proses akhir penyediaan (technical design).  

Pemantauan akan dilaksanakan pihak PDRM (24 jam) dan juga pihak PBT. Kementerian Perumahan dan Kerajaan Tempatan (KPKT), Majlis Perbandaran Pulau Pinang (MPPP) dan Majlis Perbandaran Seberang Perai (MPSP) masing-masing akan bertanggungjawab menyelenggarakan sendiri sistem CCTV yang telah dipasang.

LAMPIRAN

SENARAI LOKASI SERTA CCTV YANG AKAN DIPASANG OLEH KEMENTERIAN PERUMAHAN DAN KERAJAAN TEMPATAN (KPKT) DI KAWASAN SEBERANG PERAI

	BIL.
	KAMERA NO.


	LOKASI KAMERA

	1
	U1
	Stesen Keretapi Buterworth

	2
	U2
	Jalan Selat, Taman Selat

	3
	U3
	Jalan New Ferry (CIMB Bank)

	4
	U4
	Simpang Jalan Ong Yi How / Jalan Raja Uda

	5
	U5
	Jalan Hashim Awang, Pekan Tasek Gelugor

	6
	U6
	Simpang Jalan Dato’ Hj. Ahmad Badawi / Jalan Padang Kelab

	7
	U7
	Hadapan Kompleks Datok Kailan Kepala Batas

	8
	U8
	Jalan Bagan Ajam (AMBANK)

	9
	T1
	Jalan Perai Jaya (Megamall)

	10
	T2
	Jalan Perai Jaya 2 (Megamall)

	11
	T3
	Simpang Tingkat Kikik 7, Taman Inderawasih

	12
	T4
	Simpang Jalan Kurau / Tingkat Kurau 5

	13
	T5
	Simpang Tingkat Kurau 5 / Tingkat Kurau 4

	14
	T6
	Jalan Todak Bandar Sunway (Restoran Ratu Mas)

	15
	T6
	Jalan Todak 2, Bandar Sunway

	16
	T8
	Simpang Jalan PERDA

	17
	T9
	Simpang Jalan Tembikai / Jalan Padang Lalang

	18
	T10
	Simpang Jalan Pasar / Jalan Danby, Pekan Bukit Mertajam

	19
	T11
	Jalan Usahaniaga

	20
	T12
	Jalan Rozhan, Alma (Pusat Raya Wonderful)

	21
	S1
	Simpang Jalan Atas / Jalan Hooi Soo, Pekan Nibong Tebal

	22
	S2
	Simpang Jalan Atas / Jalan Serindik, Pekan Nibong Tebal

	23
	S3
	Jalan Susur, Sungai Bakap

	24
	S4
	Jalan Simpang Ampat


SENARAI LOASKI SERTA CCTV TAMBAHAN DI KAWASAN SEBERANG PERAI

	BIL.
	LOKASI
	JUMLAH KAMERA
	JUMLAH BESAR

	
	SPT
	
	

	1
	Simpang Tiga Jalan Besar Bukit Mertajam – berdekatan simpang masuk Asa Murni
	1
	

	2
	Pembangunan Mayang Zaman
	1
	

	3
	Simpang Jalan Bukit Tengah
	1
	

	4
	Autocity Juru
	1
	

	5
	Auto World Juru
	1
	

	6
	Hadapan City Bank Autocity
	1
	

	7
	Taman Pelangi
	1
	

	8
	Jalan Todak, Bandar Sunway Depan TT Dot. Com.
	1
	


	9
	Jalan Todak / Jalan Jelawat

(Kawasan Rumah Ibadat)
	1
	

	10
	EPF / SOCSO Seberang Jaya
	1
	

	11
	Jalan Jelawat / Lorong Jelawat 1- berhadapan pejabat IWK
	1
	

	12
	Simpang Jalan Kurau
	2
	

	13
	Summit BM Plaza
	2
	

	14
	JUCSO Bandar PERDA
	1
	

	15
	KPJ PERDA
	1
	

	16
	TNB PERDA
	1
	

	17
	Hospital Seberang Jaya
	1
	


	
	SPU
	
	

	1
	Bertam Putra Depan Mini Pos
	1
	

	2
	Pusat Perdagangan Bertam
	1
	

	3
	Bertam Indah, Maybank / BSN
	1
	

	4
	Kompleks Kerajaan, Hospital, Pejabat Daerah, Dewan Milenium
	2
	

	5
	Pekan Kepala Batas
	1
	

	6
	Simpang Jalan Pekan Kepala Batas
	1
	

	7
	Projek Perniagaan JKP
	1
	

	8
	Pekan Sungai Puyu
	1
	

	9
	Simpang Jalan Telekom
	1
	

	10
	Trafik Light Jalan Raja Uda
	1
	

	11
	Jalan Pmtg Puh / Bagan Lalang
	1
	

	12
	Jalan Bagan Luar, Taman Selat
	1
	

	13
	Taman Desa Murni, Sungai Dua 
	1
	

	14
	Kompleks Tasek Gelugor depan Agro Bank
	1
	

	15
	Simpang Tiga Tasek Gelugor
	1
	

	
	
	
	16

	
	SPS
	
	

	1
	Hadapan stesyen minyak Shell Jalan Atas Nibong Tebal
	1
	

	2
	Jalan Sungai Daun (hadapan SMK Methodist)
	1
	

	3
	Sebelah Kanan Pasaraya Yawata
	2
	

	4
	Hadapan Bank Simpanan Nasional Sungai Bakap
	1
	

	5
	Hadapan AM Bank Sungai Bakap
	1
	

	6
	Jalan Bukit Tambun / Jalan Tambun Indah / Jalan Taman Idaman (Pasar Awam dan Perumahan)
	1
	

	7
	Bulatan SUKMA Bukit Tambun
	1
	

	8
	Pasar Awam Bandar Mutiara
	1
	

	9
	Bulatan Hadapan Stadium Batu Kawan
	1
	

	10
	Kawasan Jeti Batu Musang
	1
	

	
	
	
	11

	
	JUMLAH KESELURUHAN

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
6.
Majlis Perbandaran Seberang Perai (MPSP) berhadapan dengan masalah kekurangan pegawai penguat kuasa. Adakah kerajaan negeri mempunyai rancangan atau pelan untuk mempertingkatkan mutu perkhidmatan penguatkuasaan di MPSP dengan penambahan bilangan pegawai-pegawai?

Y.A.B. Ketua Menteri:
6.
Kerajaan Negeri sememangnya mempunyai rancangan untuk mempertingkatkan mutu perkhidmatan penguatkuasaan di MPSP.   Oleh itu proses pengambilan Pembantu Penguatkuasa Gred N 17 untuk mengisi kekosongan sedang giat dijalankan. Ujian fizikal serta peperiksaan kemasukan jawatan telah dijalankan pada 24 dan 25 Mac 2009 yang lalu dan proses senarai pendek calon (short listing) yang berjaya akan dimuktamadkan dalam tempoh terdekat. Di samping menambah pegawai penguatkuasa kaedah lain untuk meningkatkan perkhidmatan penguatkuasaan di MPSP ialah melalui latihan secara berkala yang menumpukan peranan mereka, apakah kelemahan mereka serta kaedah untuk menangani masalah bagi jangka masa pendek, sederhana dan panjang.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
7.
Sila senaraikan nama-nama keanggotaan AMMK Jawatankuasa Tanah Negeri sejak 1990 sehingga terkini.

Y.A.B. Ketua Menteri:
7.
Senarai nama Ahli-ahli Jawatankuasa Tanah Negeri sejak tahun 1990 hingga kini adalah seperti berikut:

	
	1990-1995
	1995 - 1999
	1999 - 2004
	2004 – 2008
	2008 - 2013

	Pengerusi
	Y.B. Dr. Ibrahim bin Saad
	YB. Dato’ Haji Mohd Shariff bin Haji Omar
	YB. Dato’ Dr. Helmi bin Haji Yahaya
	YB. Dato’ Abdul Rashid bin Abdullah 
	YAB. Tuan Lim Guan Eng 

	Ahli-ahli
	YB. Dato’Kamaruzzaman bin Sharif (SUK)
	YB. Dato’ Jamaluddin bin Haji Ahmad Damanhuri (SUK)
	YB. Dato’ Khalid bin Ramli (SUK)
	YB. Dato’ Jamaluddin bin Hassan (SUK)
	YB. Tuan Mohammad Fairuz bin Khairuddin (TKM I)

	
	YB. Tuan Hj. Dr. Mohd Shahar bin Sidek (PKN)
	YB. Puan Alizatul Khair bt. O. Khairuddin (PUN)
	YB. Puan Alizatul Khair bt. O. Khairuddin (PUN)
	YB. Dato’ Hinshawati bt. Shariff (PUN) / 

YB. Puan Faiza bt. Zulkifli (PUN) 
	YB. Tuan Ramasamy a/l Palanisamy (TKM II)

	
	Encik Hamidi bin Abd. Hamid (PTG)
	YB. Dato’ Khalid bin Ramli (PKN)
	YB. Encik Abdul Hanan bin Alang Endut (PKN)
	YB. Encik Ng Kam Cheung (PKN) / 

YB. Dato’ Supiah bt. Md. Yusof (PKN) 
	YB. Tuan Lim Hock Seng 

Pengerusi J/K Utiliti (Tenaga, Air, Telekom) Pengangkutan (Udara, Laut & Keretapi)

	
	
	Encik Hamidi bin Abd. Hamid (PTG)
	Encik Ahmad Phesal bin Haji Taib (PTG)
	Tuan Haji Arifin bin Awang (PTG)
	YB. Tuan Law Choo Kiang

Pengerusi J/K Pertanian & Industri Asas Tani Pembangunan Luar Bandar Tebatan Banjir

	
	
	
	
	
	YB. Dato’ Jamaluddin bin Hassan (SUK)

	
	
	
	
	
	YB. Puan Faiza bt. Zulkifli (PUN)

	
	
	
	
	
	YB. Dato’ Supiah bt. Md. Yusof (PKN)

	
	
	
	
	
	Tuan Haji Arifin bin Awang (PTG)


Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
8.
Adakah kerajaan mempunyai rancangan segera untuk membantu sektor swasta menubuhkan pusat asuhan kanak-kanak siang hari untuk meringankan bebanan 
ibu-ibu yang terpaksa bekerja?

Y.A.B. Ketua Menteri:
8.
Kerajaan negeri melalui Jabatan Kebajikan Masyarakat (JKM) mempunyai program advokasi dari semasa ke semasa yang menggalakkan semua pengusaha TASKA berdaftar dengan jabatan berkenaan setelah mendapat 
kelulusan dari 3 agensi teknikal iaitu Pihak Berkuasa Tempatan, Jabatan Kesihatan serta Jabatan Bomba dan Penyelamat. Perkara ini akan memudahkan pelaksanaan operasi dan memudahkan kerajaan negeri 
mengawal sebarang isu mengenai TASKA. Namun demikian kerajaan negeri 
masih belum mempunyai rancangan segera untuk membantu sektor swasta menubuhkan pusat asuhan kanak-kanak (TASKA) bagi meringankan bebanan ibu-ibu yang bekerjaya.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
9.
Berapakah jumlah penjaja tanpa permit yang berniaga di seluruh Seberang Perai pada masa kini? Adakah MPSP mempunyai rancangan untuk menyelesaikan masalah ini?

Y.A.B. Ketua Menteri:
9.
Jumlah Penjaja Tanpa Lesen di seluruh Seberang Perai adalah seperti berikut :-   

	DAERAH

DIKENAL PASTI
	JUMLAH


	KAWASAN UTAMA YANG



	SPU


	717
	Jalan Raja Uda, Bertam, Maklom,

Teluk Air Tawar dan  beberapa kawasan lain di SPU

	SPT


	845


	Taman Pelangi, Seberang Jaya,

Taman Desa   Damai,  Sekitar Bukit Mertajam dan beberapa kawasan lagi.

	SPS


	
 204


	Sekitar Tambun, Jalan Sempadan Bandar Tasek Mutiara dan beberapa kawasan lagi di SPS

	JUMLAH
	1766
	


Majlis Perbandaran Seberang Perai mempunyai rancangan untuk menyelesaikan masalah ini, antaranya telah mengadakan perbincangan mengenai cadangan untuk memperkemaskan garis panduan sedia ada dengan Ahli Majlis berkenaan penjaja tanpa lesen ini pada 4 April 2009. Keputusan perbincangan tersebut akan dibentangkan terlebih dahulu dalam Jawatankuasa Majlis setelah diluluskan akan dibentangkan pula untuk pengesahan Jawatankuasa Majlis Penuh dan seterusnya akan dibawa untuk pertimbangan dan kelulusan Majlis Mesyuarat Kerajaan (MMK) dan barulah keputusan tersebut boleh diguna pakai kepada umum.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
10.
Terdapat beberapa buah menara telekomunikasi dan alat pemancar telefon bimbit dalam negeri.  Antara jumlah ini, berapakah bilangan yang mempunyai permit dan berapakah bilangan yang tidak ada permit?  Setakat ini, berapakah bilangan menara yang tidak mempunyai permit telah diruntuhkan?

Y.A.B. Ketua Menteri:
10.
(i) 
Sehingga 31 Mac 2009, terdapat 744 buah menara struktur telekomunikasi 
diseluruh negeri Pulau Pinang. 

(ii) 
Hanya 286 tapak/struktur telah mendapat kelulusan dari pihak berkuasa tempatan (PBT). Baki berjumlah 458 tidak ada permit.

(iii) 
Sehingga tarikh yang sama, sebanyak 74 menara telekomunikasi dan alat pemancar telah diruntuhkan dalam negeri.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
11.
Adakah kerajaan negeri mempunyai rancangan untuk menaik taraf Jalan Kulim menjadi jalan persekutuan yang mana ia didapati terlalu sempit dan lalu lintas selalu sibuk?

Y.A.B. Ketua Menteri:
11.
Kerajaan negeri melalui JKR tidak mempunyai rancangan untuk menaik taraf Jalan Kulim menjadi Jalan Persekutuan. Namun, pihak JKR akan menjalankan kerja-kerja pembaikan  jalan dari masa ke semasa melalui geran peruntukan jalan yang telah diterima. Pihak JKR juga telah mencadangkan projek menaik taraf jalan tersebut bagi memberi keselesaan kepada pengguna-pengguna jalan di kawasan berkenaan di dalam Rancangan Negeri Pulau Pinang Kedua (RNPP2), 2006-2010.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
12.
Adakah kerajaan negeri mempunyai rancangan untuk membina sebatang jalan pintas menghubungi Jalan Permatang Rawa dengan Jalan Tok Elong dan Berapit untuk mengurangkan jumlah kenderaan yang masuk ke Pekan Bukit Mertajam?

Y.A.B. Ketua Menteri:
12.
Kerajaan Negeri sememangnya mempunyai rancangan untuk membina jalan pintas yang menghubungi Jalan Permatang Rawa  ke Jalan Tok Elong dan Berapit. Jalan tersebut telah pun dimasukkan dalam senarai projek Rancangan Negeri Pulau Pinang Kedua (RNPP2) dan peruntukan bagi tujuan  tersebut akan dipohon sewajarnya.  Kerja-kerja pengukuran telah dijalankan dan telah siap sepenuhnya.  Dengan adanya jalan berkenaan, jumlah kenderaan yang memasuki Bandar Bukit Mertajam dapat dikurangkan.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
13.
Adakah kerajaan negeri mempunyai rancangan jangka masa pendek dan panjang untuk menghadkan kegunaan beg plastik dan polyfoam di sektor perniagaan swasta? Jika ada, sila jelaskan.

Y.A.B. Ketua Menteri:
13.
Setakat ini, kerajaan negeri tidak mempunyai perancangan jangka pendek dan panjang untuk mengehadkan penggunaan beg plastik dan polyfoam di sektor perniagaan swasta. Tambahan pula sehingga kini, Kementerian Perumahan dan Kerajaan Tempatan (KPKT) belum menggariskan apa-apa Pelan Tindakan serta batasan terhadap penggunaan beg plastik/polyfoam di sektor perniagaan swasta.  Namun demikian, kerajaan negeri sedang giat melaksanakan program-program kitar semula dan menggalakkan usaha-usaha pihak peniaga untuk tidak menggunakan beg plastik dan polyfoam sebagai langkah yang mampu mengurangkan impak dan seterusnya untuk melindungi alam sekitar.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
14.
Sila nyatakan keluasan tanah bangunan MPSP di Bandar PERDA. Berapa ringgit semeter persegi MPSP membeli tanah itu dari Aseania Development Sdn. Bhd.? Berapakah harga untuk mendirikan bangunan baru MPSP?  Siapakah yang  membuat keputusan untuk mendirikan ibu pejabat baru MPSP di Bandar PERDA?

Y.A.B. Ketua Menteri:
14.
Keluasan tanah bangunan Majlis Perbandaran Seberang Perai (MPSP) di Bandar PERDA ialah 10 ekar yang dibeli dengan harga RM31.00 sekaki persegi atau RM333.68 semeter persegi pada 5 November 2001.  Kos keseluruhan bangunan MPSP berjumlah RM 83,518,655.78. Kos ini meliputi kos bangunan,  pelbagai kelengkapan dan juga kemudahan ICT. Majlis Mesyuarat Kerajaan (MMK) yang bermesyuarat pada 28 Februari 2001 dan disahkan pada 7 Mac 2001 telah meluluskan pembinaan ibu pejabat baru MPSP di Bandar PERDA.

Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
15.
Sila memberi kronologi bagaimana MPSP membuat keputusan mendirikan ibu pejabat baru di Bandar PERDA.

Y.A.B. Ketua Menteri:
15.
Kronologi keputusan MPSP mendirikan Ibu Pejabat baru di Bandar PERDA adalah seperti berikut :-

	TARIKH
	PERKARA

	1993
	Mula perancangan awal pembinaan bangunan baru MPSP di tanah MPSP di Ampang Jajar SPT.  Pertandingan reka cipta model dan konsep bangunan di kalangan arkitek telah diadakan

	25/7/1998
	Mesyuarat Jawatankuasa Pemandu Penyertaan Bumiputra Pulau Pinang (JKP) membuat keputusan  pembinaan kompleks baru MPSP di bina di Bandar PERDA

	31/7/1998
	YDP Y.Bhg. Dato’ Hj Daud bin Taha melantik Jawatankuasa Penilaian Projek Cadangan Ibu Pejabat MPSP di Bandar PERDA

	24/10/1998
	Laporan Jawatankuasa telah di kemukakan kepada YB Dato’ Setiausaha Kerajaan Negeri (SUK) dan YB Dato’ Pegawai Kewangan Negeri (PKN)

	2/11/1998
	YB Dato’ PKN meminta anggaran kos dan implikasi kewangan serta pembiayaan projek

	22/12/1998
	Kemuka maklumat yang di perlukan oleh Dato’ PKN

	29/1/2001
	MPSP kemuka kertas mesyuarat kepada MMK dengan cadangan-cadangan seperti berikut:

i. Cadangan ibu pejabat MPSP untuk berpindah ke tapak baru di Mk.6 & 7, Bandar PERDA, Permatang Rotan, SPT

ii. Membeli tanah seluas 10 ekar untuk menempatkan bangunan Ibu Pejabat dan padang

iii. Rundingan terus (direct negotiation) dengan pihak Aseania Development Sdn. Bhd. (ADSB) untuk mereka dan membina (design & build) bangunan tersebut mengikut spesifikasi MPSP


	28/2/2001
	MMK telah meluluskan :-

i. Cadangan ibu pejabat MPSP berpindah ke tapak baru di Bandar PERDA.

ii. Membenarkan MPSP membeli tanah seluas 10 ekar untuk menempatkan bangunan ibu pejabat dan padang .

iii. Membenarkan rundingan terus (direct negotiation) dengan pihak ADSB untuk mereka dan membina (design & build) bangunan tersebut mengikut spesifikasi MPSP.

	7/3/2001
	MMK mengesahkan keputusan yang di buat pada 28/2/2001



	30/4/2001
	Majlis Penuh ke 324 (4/2001) meluluskan cadangan-cadangan MMK yang disahkan pada 7/3/2001

	28/9/2001
	YDP Dato’ Hj Ismail bin Mamat melantik Jawatankuasa Rundingan Pembelian Tanah 

	2/10/2001
	Mesyuarat Rundingan Harga pembelian tanah di adakan 

	5/11/2001
	Perjanjian jual beli tanah antara MPSP dan ADSB serta PERDA di tanda tangani

	31/7/2002
	Majlis Penuh ke 339 (119/2002) meluluskan permohonan mengadakan perbincangan dengan pihak perbankan mengenai cadangan pembiayaan pembinaan ibu pejabat baru MPSP

	20/9/2002
	YDP Dato’ Hj Ismail bin Mamat melantik Jawatankuasa Rundingan kompleks ibu pejabat MPSP di Bandar PERDA

	25/9/2002
	Mesyuarat Rundingan Harga pembinaan kompleks ibu pejabat baru MPSP di adakan 

	30/9/2002
	Majlis Penuh ke 341 (121/2002) meluluskan harga projek yang di rundingkan antara Jawatankuasa Rundingan dan ADSB.

	1/11/2002
	Perjanjian pembinaan kompleks ibu pejabat baru MPSP di Bandar PERDA di tanda tangani

	15/11/2002
	Projek pembinaan di mulakan



	31/12/2005
	Bangunan siap sepenuhnya



	5/1/2006 –

28/2/2006
	Kakitangan MPSP berpindah dari Butterworth ke bangunan baru di Bandar PERDA



	Mac 2006
	Ibu pejabat baru MPSP di Bandar PERDA berfungsi sepenuhnya.




Ahli Kawasan Padang Lalang (Y.B. Tuan Tan Cheong Heng) bertanya kepada Y.A.B. Ketua Menteri:
16.
Atas dasar apakah MPSP dan bangunan-bangunan lain dalam Bandar PERDA terpaksa menggunakan perkhidmatan District Cooling System?  Adakah kerajaan sedar kaedah ini agak bahaya sebab apabila perkhidmatan District Cooling System tergendala, semua bangunan-bangunan akan berhadapan dengan masalah hawa dingin? Adakah kerajaan mempunyai mekanisme untuk memastikan kepentingan orang awam dibela?

Y.A.B. Ketua Menteri:
16.
Bandar PERDA dibangunkan lengkap dengan kemudahan District Cooling System dan semua bangunan yang dibangunkan dalam kawasan tersebut disyaratkan supaya menggunakan sistem tersebut.  Kaedah kemudahan pendingin hawa berpusat ketika perancangan Bandar PERDA pada ketika itu adalah sama seperti yang dilaksanakan oleh  Putrajaya.  Kemudahan ini kini diguna oleh MPSP, Lembaga Hasil Dalam Negeri, Tenaga Nasional Bhd, Ibu Pejabat Polis Seberang Perai Tengah, dan Bomba 

Seberang Perai Tengah serta bangunan AEON / JUSCO.  Sekiranya perkhidmatan District Cooling System tergendala, MPSP berhak menuntut ganti rugi daripada pihak pembekal seperti mana yang terdapat dalam perjanjian.  Untuk tindakan jangka panjang, MPSP akan mengkaji pembinaan cooling tower sendiri terutama selepas perjanjian semasa tamat pada 2015. 


Kronologi pembinaan ibu pejabat MPSP adalah seperti berikut:-
	TARIKH


	PERKARA

	1993
	Mula perancangan awal pembinaan bangunan baru MPSP di tanah Majlis di Ampang jajar SPT. Pertandingan rekacipta model dan konsep bangunan di kalangan arkitek telah di adakan



	25/7/1998
	Mesy. J/K Pemandu Penyertaan Bumiputra Pulau Pinang (JKP) membuat keputusan  pembinaan kompleks baru MPSP di bina di Bandar PERDA



	31/7/1998
	YDP YB. Hj Daud bin Taha melantik J/K Penilaian Projek Cadangan Ibu Pejabat MPSP di Bandar PERDA



	24/10/1998
	Laporan J/K telah di kemukakan kepada YB Dato’ Setiausaha Kerajaan Negeri (SUK) dan YB Dato’ Pegawai Kewangan Negeri (PKN)



	2/11/1998
	YB Dato’ PKN meminta anggaran kos dan implikasi kewangan serta pembiayaan projek



	22/12/1998
	Kemuka maklumat yang di perlukan oleh Dato’ PKN



	29/1/2001
	MPSP kemuka kertas mesyuarat kepada MMK dengan cadangan-cadangan seperti berikut:

i. Cadangan ibu pejabat MPSP untuk berpindah ke tapak baru di Mk.6 & 7, Bandar PERDA, Permatang Rotan, SPT

ii. Membeli tanah seluas 10 ekar untuk menempatkan bangunan Ibu Pejabat dan padang

iii. Rundingan terus (direct negotiation) dengan pihak Aseania Development Sdn. Bhd. (ADSB) untuk mereka dan membina (design & build) bangunan tersebut mengikut spesifikasi MPSP



	28/2/2001
	MMK telah meluluskan :-

i. Cadangan ibu pejabat MPSP berpindah ke tapak baru di Bandar PERDA.

ii. Membenarkan MPSP membeli tanah seluas 10 ekar untuk menempatkan bangunan ibu pejabat dan padang .

iii. Membenarkan rundingan terus (direct negotiation) dengan pihak ADSB untuk mereka dan membina (design & build) bangunan tersebut mengikut spesifikasi MPSP.



	7/3/2001
	MMK mengesahkan keputusan yang di buat pada 28/2/2001



	30/4/2001
	Majlis Penuh ke 324 (4/2001) meluluskan cadangan-cadangan MMK yang di sahkan pada 7/3/2001



	28/9/2001
	YDP Dato’ Hj Ismail bin Mamat melantik J/K Rundingan Pembelian Tanah

 

	2/10/2001
	Mesyuarat Rundingan Harga pembelian tanah di adakan 



	5/11/2001
	Perjanjian jual beli tanah antara MPSP dan ADSB serta PERDA di tanda tangani




	1/7/2002
	Majlis Penuh ke 339 (119/2002) meluluskan permohonan mengadakan perbincangan dengan pihak perbankan mengenai cadangan pembiayaan pembinaan ibu pejabat baru MPSP



	0/9/2002
	YDP Dato’ Hj Ismail bin Mamat melantik J/K Rundingan kompleks ibu pejabat MPSP di Bandar PERDA



	25/9/2002
	Mesyuarat Rundingan Harga pembinaan kompleks ibu pejabat baru MPSP di adakan 



	30/9/2002
	Majlis Penuh ke 341 (121/2002) meluluskan harga projek yang di rundingkan antara J/K Rundingan dan ADSB.



	1/11/2002
	Perjanjian pembinaan kompleks ibu pejabat baru MPSP di Bandar PERDA di tanda tangani



	15/11/2002
	Projek pembinaan di mulakan



	31/12/2005
	Bangunan siap sepenuhnya



	5/1/2006 –

28/2/2006
	Kakitangan MPSP berpindah dari Butterworth ke bangunan baru di Bandar PERDA



	Mac 2006
	Ibu pejabat baru MPSP di Bandar PERDA berfungsi sepenuhnya.




IX.
Ahli Kawasan Pinang Tunggal (Y.B. Dato' Haji Roslan Bin Saidin) bertanya 
kepada Y.A.B. Ketua Menteri:

1.
Berapakah jumlah wang Perbadanan Bekalan Air Pulau Pinang Sdn. Bhd. yang telah dibelanjakan oleh Kerajaan Negeri Pakatan Rakyat? 

Y.A.B. Ketua Menteri:

1.
Perbadanan Bekalan Air Pulau Pinang Sdn. Bhd., tidak memperuntukkan sebarang perbelanjaan untuk Kerajaan Negeri Pulau Pinang.

Ahli Kawasan Pinang Tunggal (Y.B. Dato' Haji Roslan Bin Saidin) bertanya kepada Y.A.B. Ketua Menteri:

2.
Berapakah jumlah wang Perbadanan Bekalan Air Pulau Pinang Sdn. Bhd. yang dibelanjakan oleh Kerajaan Negeri Pakatan Rakyat bagi membantu membasmi rakyat miskin dan miskin tegar di Negeri Pulau Pinang?

Y.A.B. Ketua Menteri:

2.
Perbadanan Bekalan Air Pulau Pinang Sdn Bhd tidak memberi sebarang peruntukan untuk perbelanjaan Kerajaan Negeri.

Ahli Kawasan Pinang Tunggal (Y.B. Dato' Haji Roslan Bin Saidin) bertanya kepada Y.A.B. Ketua Menteri:

3.
Melalui peruntukan tersebut,  berapa peratuskah nasib rakyat miskin dan miskin tegar Negeri Pulau Pinang yang telah dibela?

Y.A.B. Ketua Menteri:

3.
Melalui rebat bil air PBAPP dengan Bantuan Wang Ehsan yang disalurkan oleh kerajaan negeri,  sebanyak 97.97% rakyat negeri Pulau Pinang yang tinggal di rumah-rumah Kos Rendah dan Kos Sederhana Rendah telah menerima rebat bil air,  1.90% pula merupakan rakyat Pulau Pinang yang berdaftar dengan Jabatan Kebajikan Masyarakat (JKM) dan Pejabat Setiausaha Kerajaan Negeri (PSUK) serta 0.13% penerima adalah daripada rakyat negeri Pulau Pinang yang tersenarai dalam Program Pembangunan Rakyat Termiskin (PPRT).

Ahli Kawasan Pinang Tunggal (Y.B. Dato' Haji Roslan Bin Saidin) bertanya kepada Y.A.B. Ketua Menteri:

4.
Apakah tindakan pembelaan yang diambil oleh kerajaan negeri Pakatan Rakyat bagi menangani isu pemberhentian pekerja sektor swasta dan perkilangan yang amat meruncing ketika ini?

Y.A.B. Ketua Menteri:

4.
Tindakan pembelaan yang diambil oleh kerajaan negeri bagi menangani isu pemberhentian pekerja sektor swasta dan perkilangan yang amat meruncing ketika ini adalah seperti berikut:-

(a)
Kerajaan negeri telah meluluskan dana berjumlah RM10 juta semasa pembentangan Bajet 2009 pada Persidangan Dewan Undangan Negeri yang lalu bagi mengurangkan kesan krisis ekonomi dengan menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan, para graduan, belia lepasan sekolah dan penganggur; 

(b)
Kerajaan negeri telah mewujudkan Pusat Kerjaya dan Latihan Negeri Pulau Pinang (Penang Career Assistance and Training Centre [CAT] ) yang telah dirasmikan oleh YAB Ketua Menteri pada 4 Mac 2009.  Pusat CAT ini bertanggungjawab untuk menghubungkan pekerja yang telah diberhentikan kerja serta individu yang ingin mencari pekerjaan dengan peluang pekerjaan 
yang ada melalui syarikat-syarikat atau agensi-agensi yang mendaftar dengan pusat CAT, mengenal pasti program latihan yang bersesuaian dan bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan. Sehingga 24 Mac 2009, seramai 851 orang telah berdaftar dengan pusat CAT.  Dalam tempoh yang sama juga, sejumlah 2,683 kekosongan jawatan turut didaftarkan dengan pusat ini.  Kebanyakan jawatan-jawatan kosong ini adalah untuk sektor perkilangan.  Lanjutan dari itu, seramai 471 pendaftar yang berkelayakan telah dihubungkan ke syarikat-syarikat yang menawarkan peluang pekerjaan kepada mereka; 

(c)
Fleksibiliti dalam skim pembayaran bagi tanah perindustrian Perbadanan Pembangunan Pulau Pinang (PDC) bagi membantu pekerja industri untuk memulakan serta membantu dalam pemasaran dan operasi perniagaan mereka;

(d)
Menawarkan Program Bimbingan Enterprise Kecil Sederhana (EKS).  Program ini disokong oleh SMIDEC dan dilaksanakan oleh Pusat Pembangunan Kemahiran Pulau Pinang (PSDC). Program ini memberi bimbingan dan pementoran perniagaan kepada mereka yang ingin memulakan syarikat di samping meningkatkan daya saing syarikat-syarikat EKS ini; 

(e)
Menawarkan Program Intervensi EKS di mana kemahiran teknologi maklumat, penekanan kepada budaya berdaya kualiti dan pengurusan perniagaan yang berkesan diberi fokus di bawah program ini untuk memperkembangkan Enterprise Kecil Sederhana (EKS) tempatan;

(f)
Menubuhkan Pusat Latihan dan Reka Bentuk Barangan Kemas untuk meningkatkan kualiti pembuatan barangan kemas bagi mereka yang berminat melalui infrastruktur perisian;

(g)
Mengadakan seminar dan dialog kepada EKS yang memberi fokus kepada strategi dan langkah-langkah untuk  maju dalam perniagaan dan 

(h)
Selain itu, kerajaan negeri juga telah mengambil inisiatif untuk mengadakan dialog antara institusi-institusi kewangan, badan-badan kerajaan dan EKS untuk membuka jalan perundingan bagi mereka yang memerlukan bantuan kewangan dan modal perniagaan.

Ahli Kawasan Pinang Tunggal (Y.B. Dato' Haji Roslan Bin Saidin) bertanya kepada Y.A.B. Ketua Menteri:

5.
Apakah tindakan Kerajaan Negeri Pakatan Rakyat terhadap status kakitangan kerajaan negeri yang masih bertaraf kontrak? 

Y.A.B. Ketua Menteri:

5.
Pelantikan kontrak bermaksud pelantikan seseorang calon atau pegawai untuk berkhidmat dengan agensi awam yang diuruskan mengikut Pekeliling Perkhidmatan semasa bagi tempoh tertentu berasaskan kepada syarat perkhidmatan seperti yang dipersetujui dalam perjanjian kontrak yang ditandatangani oleh calon atau pegawai dengan Pihak Berkuasa Melantik (PBM).

Kerajaan membenarkan pelantikan secara kontrak dibuat dalam keadaan berikut:

Jawatan yang tidak boleh diisi melalui pelantikan secara tetap;

(ii)
Bentuk tugas yang hendak dilaksanakan lebih sesuai dijalankan oleh pegawai kontrak;

(iii)
Wujud keperluan untuk menawarkan syarat pelantikan yang berlainan, khususnya dari segi gaji, elaun dan kemudahan tertakluk kepada peraturan yang berkuat kuasa;

(iv)
Untuk mengurangkan pergantungan kepada pelantikan secara tetap kerana pelantikan secara kontrak lebih mudah diurus dan menjimatkan dalam jangka masa panjang;

(v)
Tempoh perkhidmatan yang diperlukan adalah terhad; atau

(vi)
Sebagai langkah sementara mengisi jawatan tetap sebelum pelantikan tetap dibuat.

Dengan mengambil kira faktor-faktor di atas, pengisian secara kontrak BUKAN jaminan bahawa seseorang kakitangan kontrak akan diserapkan ke perjawatan tetap.

Walau bagaimanapun, kakitangan kontrak masih mempunyai peluang untuk berkhidmat secara tetap jika menunjukkan prestasi yang cemerlang, bebas dari tindakan tatatertib, tidak disabitkan dengan sebarang perlakuan jenayah dan mendapat perakuan Ketua Jabatan. Proses permohonan ke jawatan tetap adalah sama seperti calon-calon lain. Cuma dalam hal ini, permohonan kakitangan kontrak untuk mengisi perjawatan tetap hendaklah dibuat melalui Ketua Jabatan masing-masing di mana ia merupakan suatu kelebihan berbanding dengan permohonan dari calon lain.

Bagi kakitangan kontrak yang tidak memohon ke jawatan tetap, kontrak mereka akan disambung mengikut keperluan dan syarat-syarat yang termaktub dalam perjanjian kontrak.

Ahli Kawasan Pinang Tunggal (Y.B. Dato' Haji Roslan Bin Saidin) bertanya kepada Y.A.B. Ketua Menteri:

6.
Apakah tindakan lanjut daripada Kerajaan Negeri Pakatan Rakyat berhubung kes pemberhentian pekerja bertaraf kontrak di Perpustakaan Negeri Pulau Pinang seramai 15 orang? Bagaimanakah Kerajaan Negeri Pakatan Rakyat membela nasib mereka yang sehingga kini tidak mempunyai sebarang pekerjaan. Adakah kerajaan negeri bercadang untuk mengambil semula mereka untuk berkhidmat di Perpustakaan Negeri Pulau Pinang?

Y.A.B. Ketua Menteri:

6.
Pada 31 hb Disember 2008 Perbadanan Perpustakaan Awam Pulau Pinang (PBAPP) telah menamatkan perkhidmatan 13 orang kakitangan yang berjawatan kontrak dengan memberi satu bulan notis sebagaimana yang diperuntukkan dalam PERJANJIAN PEGAWAI-PEGAWAI KONTRAK Klausa 9. Kakitangan yang terlibat adalah kakitangan yang bermasalah serta mempunyai prestasi yang rendah.

Daripada 13 orang kakitangan kontrak yang telah ditamatkan perkhidmatan, hanya dua (2) orang sahaja yang membuat rayuan. Atas dasar keprihatinan, pihak PBAPP telah pun menawarkan balik jawatan Pembantu Perpustakaan di Perpustakaan Desa Telok Tempoyak mulai 3 Februari 2009 di mana petugasnya telah meletak jawatan.  Walau bagaimanapun, tawaran tersebut telah ditolak.

Pihak PBAPP juga telah memohon kerjasama Jabatan Tenaga Kerja untuk memberi keutamaan kepada kakitangan yang terlibat untuk mendapatkan pekerjaan.  Pada masa yang sama kes ini telah dirujuk kepada pihak Biro Pengaduan Awam (BPA). 

Berdasarkan maklumat semasa, pihak PBAPP telah dimaklumkan bahawa lapan (8) daripada kakitangan yang terlibat telah pun bekerja dengan pelbagai agensi yang lain.


Pada 31 hb Disember 2008 Perbadanan Perpustakaan Awam Pulau Pinang (PBAPP) telah menamatkan perkhidmatan 13 orang kakitangan yang berjawatan kontrak dengan memberi satu bulan notis sebagaimana yang diperuntukkan dalam PERJANJIAN PEGAWAI-PEGAWAI KONTRAK Klausa 9. Kakitangan yang terlibat adalah kakitangan yang bermasalah serta mempunyai prestasi yang rendah.


Daripada 13 orang kakitangan kontrak yang telah ditamatkan perkhidmatan, hanya dua (2) orang sahaja yang membuat rayuan. Atas dasar keprihatinan, pihak PBAPP telah pun menawarkan balik jawatan Pembantu Perpustakaan di Perpustakaan Desa Telok Tempoyak mulai 3 Februari 2009 di mana petugasnya telah meletak jawatan.  Walau bagaimanapun, tawaran tersebut telah ditolak.

Pihak PBAPP juga telah memohon kerjasama Jabatan Tenaga Kerja untuk memberi keutamaan kepada kakitangan yang terlibat untuk mendapatkan pekerjaan. Pada masa yang sama kes ini telah dirujuk kepada pihak Biro Pengaduan Awam (BPA). 

Ahli Kawasan Pinang Tunggal (Y.B. Dato' Haji Roslan Bin Saidin) bertanya kepada Y.A.B. Ketua Menteri:

7.
Perbadanan Bekalan Air Pulau Pinang Sdn. Bhd. telah memberi imbuhan RM100.00 kepada pengguna yang pendapatan isi rumah di bawah RM1,500.00 sebulan dan pemberian tersebut adalah berdasarkan borang maklumat diri/pengguna yang diisi oleh pengguna berkenaan. Tetapi masih ramai pengguna yang layak tetapi tidak mendapat potongan yang dijanjikan itu.  Mengapakah keadaan ini berlaku?

Y.A.B. Ketua Menteri:

7.
Di bawah Program Bantuan Wang Ehsan (BWE) RM100.00 kepada pengguna berpendapatan isi rumah RM1,500 ke bawah sebulan, permohonan yang diterima oleh PBAPP adalah sebanyak 28,682. Daripada jumlah tersebut 81.04% daripada permohonan tersebut telah diluluskan, 14.72% daripada permohonan tersebut tidak lengkap dan tidak dapat diproses, manakala 4.24% permohonan ditolak.

Di antara sebab-sebab 14.72% daripada permohonan tersebut yang tidak lengkap dan tidak dapat diproses sepertimana detetapkan Jawatankuasa Bantuan Wang Ehsan adalah seperti berikut:-


(a) 
Tidak menyatakan pendapatan isi rumah 

(b)
Tidak mengepilkan dokumen (contoh: salinan kad pengenalan, penyata gaji dan sebagainya)

(c) 
Tidak memperolehi sokongan seperti yang disyaratkan oleh pihak Kerajaan Negeri

(d)
Sokongan tidak diperolehi daripada senarai yang telah ditetapkan di dalam borang permohonan

Manakala 4.24% daripada permohonan yang ditolak adalah disebabkan seperti berikut:-


(a) Pendapatan isi rumah melebihi RM1,500

(b) Bukan warganegara Malaysia

(c) Bukan pengguna tariff 1 (domestik)

Ahli Kawasan Pinang Tunggal (Y.B. Dato' Haji Roslan Bin Saidin) bertanya kepada Y.A.B. Ketua Menteri:

8. Berapakah jumlah sebenar pengguna dalam Negeri Pulau Pinang yang berkelayakan untuk mendapat imbuhan daripada Perbadanan Bekalan Air Pulau Pinang Sdn. Bhd.?

Y.A.B. Ketua Menteri:

8.
Jumlah anggaran keseluruhan pengguna di dalam Negeri Pulau Pinang yang layak mendapat imbuhan daripada PBAPP ialah sebanyak 156,505 keluarga (5 orang/keluarga).

Ahli Kawasan Pinang Tunggal (Y.B. Dato' Haji Roslan Bin Saidin) bertanya kepada Y.A.B. Ketua Menteri:

9.
Apakah tindakan yang diambil oleh pihak berkuasa tempatan terutama Majlis Perbandaran Seberang Perai dalam usaha meningkatkan tahap kebersihan dalam kawasan Seberang Perai? 

Y.A.B. Ketua Menteri:

9.
Majlis Perbandaran Seberang Perai telah mengambil beberapa langkah bagi memperkukuh dan memperkemaskan aktiviti di dalam usaha untuk meningkatkan tahap kebersihan di kawasan Seberang Perai seperti berikut :

(i)
Kerja-kerja pemantauan dijalankan mengikut KADUN dan Parlimen bagi memudahkan penyusunan persempadanan;

(ii)
Mengaplikasikan Sistem Khidmat Pesanan Ringkas (SMS) bagi penyampaian dan jawapan terhadap aduan.  Kaedah ini menjadikan aduan dapat diambil tindakan dengan segera;

(iii)
Penilaian kerja harian kontraktor melalui kaedah demerit yang meliputi tiga  aspek utama iaitu liputan kerja,  mutu kerja dan syarat perkhidmatan;

(iv)
Menubuhkan Jawatankuasa Bertindak Kebersihan Daerah yang dianggotai oleh Ahli Majlis,  jabatan dalaman dan agensi kerajaan yang terlibat; dan

(v)
Menjalankan mesyuarat bulanan di antara jabatan dan kontraktor bagi menyelaras aktiviti pembersihan.

Ahli Kawasan Pinang Tunggal (Y.B. Dato' Haji Roslan Bin Saidin) bertanya kepada Y.A.B. Ketua Menteri:

10.
Apakah tindakan Majlis Perbandaran Seberang Perai dalam menangani isu kebersihan parit simen yang sekian lama tidak diambil perhatian dan masalah tersebut mengundang masalah bau, alam sekitar dan kesihatan penduduk setempat?

Y.A.B. Ketua Menteri:

10.
Majlis Perbandaran Seberang Perai (MPSP) sentiasa memantau masalah bau dan isu kebersihan parit simen.  Sekiranya terdapat kerosakan, MPSP akan mengambil tindakan untuk membaikinya. MPSP juga akan mengambil tindakan undang-undang terhadap pemilik-pemilik premis yang membuat pengubahsuaian terhadap  struktur yang menjadi gangguan kepada kerja-kerja pembersihan oleh pihak MPSP. Kerjasama dan penglibatan penduduk setempat amat diperlukan di dalam menangani masalah bau, alam sekitar dan kesihatan seperti membuang sisa pepejal di dalam tong sampah yang telah disediakan.  Perubahan budaya dan sikap penduduk setempat merupakan cabaran utama MPSP dalam menangani isu kebersihan. 

Ahli Kawasan Pinang Tunggal (Y.B. Dato' Haji Roslan Bin Saidin) bertanya kepada Y.A.B. Ketua Menteri:

11.
Apakah tindakan Pihak Berkuasa Tempatan bagi menceriakan persekitaran Padang Awam Kg. Selamat?

Y.A.B. Ketua Menteri:

11.
Pada dasarnya padang awam/kawasan lapang yang diselenggarakan oleh Majlis Perbandaran Seberang Perai (MPSP) adalah padang awam atau kawasan lapang yang diserahkan oleh pemaju kepada MPSP berdasarkan kepada kebenaran merancang.  Dari semakan MPSP mendapati bahawa padang awam Kampung Selamat adalah tapak yang diambil balik oleh Pejabat Daerah dan Tanah Seberang Perai Utara. Memandangkan tapak tersebut adalah tanah kerajaan, MPSP akan mengambil tindakan susulan. Langkah yang diambil ialah untuk menceriakan persekitaran kawasan tersebut dengan menanam pokok-pokok teduh yang bersesuaian serta kerja-kerja pembersihan secara berjadual.

Ahli Kawasan Pinang Tunggal (Y.B. Dato' Haji Roslan Bin Saidin) bertanya kepada Y.A.B. Ketua Menteri:

12.
Kerajaan PR mengenakan sekatan terhadap akhbar Utusan Malaysia membuat liputan aktiviti kerajaan negeri. Difahamkan bahawa jabatan kerajaan dilarang untuk melanggan akhbar UM. Apakah arahan larangan ini dilaksanakan berikutan akhbar tersebut 100% milik orang Melayu?

Y.A.B. Ketua Menteri:

12.
Kerajaan Negeri Pulau Pinang yang diterajui oleh Pakatan Rakyat telah mengambil pendirian untuk memboikot Utusan Malaysia dan Mingguan Malaysia, termasuk tidak menjemput akhbar-akhbar tersebut untuk membuat liputan ke atas aktiviti-aktiviti kerajaan negeri dan berhenti daripada melanggan akhbar-akhbar berkenaan atas sebab laporannya yang tidak adil serta tidak bertanggungjawab serta cuba mengapi-apikan sentimen perkauman yang sempit.


Dakwaan Y.B. bahawa arahan larangan tersebut dilaksanakan berikutan akhbar 
tersebut 100% milik orang Melayu adalah tidak berasas dan tidak 
bertanggungjawab sekali.

Ahli Kawasan Pinang Tunggal (Y.B. Dato' Haji Roslan Bin Saidin) bertanya kepada Y.A.B. Ketua Menteri:

13.
Apakah tindakan dan usaha Kerajaan Negeri Pakatan Rakyat dalam membantu usahawan Pulau Pinang bagi menangani masalah kemerosotan perniagaan akibat kegawatan ekonomi?

Y.A.B. Ketua Menteri:

13.
Tindakan dan usaha yang dilaksanakan oleh Kerajaan Pakatan Rakyat dalam membantu usahawan Pulau Pinang menangani masalah kemerosotan perniagaan akibat kegawatan ekonomi adalah seperti berikut :-

(a)
Mengadakan program-program pendedahan seperti seminar dan bengkel keusahawanan mengenai peluang-peluang perniagaan dan pembiayaan dengan kerjasama agensi kerajaan negeri dan Persekutuan untuk membantu usahawan mendapat sumber pembiayaan perniagaan;

(b)
Melaksanakan program promosi dengan kerjasama antara Kementerian Pembangunan Usahawan dan Koperasi (MECD) dan Francais Nasional (PNS) untuk membantu usahawan francais wanita dan siswazah mempromosikan perniagaan mereka.  Peserta yang terpilih berpeluang mengikuti  program latihan bimbingan dan program sangkut kerja industri untuk membolehkan mereka mendapat kemudahan kewangan bagi menjalankan perniagaan sebagai francaisi;

(c)
Bekerjasama dengan Multimedia Development Corporation (MDeC) melaksanakan Program MSC Malaysia Inno Tech yang bermatlamat untuk menyediakan ruang kepada usahawan ICT untuk diketemukan dengan syarikat modal-modal teroka tempatan supaya mereka dapat bekerjasama dan berkongsi kreativiti dan inovasi  ke arah mewujudkan lebih ramai bilangan usahawan tekno yang kreatif dan berstatus MSC;

(d)
Menyediakan sebuah Enterprise Lab di Kompleks Mayang Mall Bandar Bayan Baru dengan kerjasama MdeC. Tempat ini akan berperanan sebagai pusat inkubator untuk memberi peluang kepada usahawan tekno baru agar dapat memulakan dan menjalankan perniagaan mereka di dalam Bandar Siber Pulau Pinang; 

(e)
Menjalankan Program Medan Fair dengan kerjasama Kerajaan Indonesia untuk membolehkan usahawan tempatan membina jaringan perniagaan,  memperluaskan pasaran produk dan mewujudkan peluang perniagaan kepada usahawan baru di pasaran luar negara;

(f)
Memperbanyakkan promosi Perdagangan dengan mengadakan pameran Perdagangan secara bulanan mengikut tema produk seperti Pameran Perabot Dan Rekaan Rumah (PENFURNEX); 

(g)
Mengadakan hubungan dua-hala antara negeri-negeri yang terlibat dengan Pembangunan Wilayah Segi tiga Indonesia-Malaysia-Thailand (IMT-GT Growth Tringle).  Ini akan memberi peluang kepada usahawan tempatan untuk menerokai pasaran kedua-dua negara Indonesia dan Thailand sebagai salah satu cara untuk mempromosikan produk keluaran tempatan;

(h)
Mempromosi dan memajukan industri halal ke peringkat Antarabangsa,  di mana kerajaan negeri akan menyertai Pameran Halal Antarabangsa (MIHAS) di MATRADE Kuala Lumpur pada 6 – 10 Mei 2009.  Kerajaan negeri akan bekerjasama dengan MATRADE untuk merancang sesi pemadanan perniagaan khusus untuk para usahawan Pulau Pinang sepanjang pameran tersebut.  Tujuannya adalah untuk membantu mewujudkan peluang perniagaan di pasaran luar negara terutamanya untuk usahawan baru; dan

(i)
Menyediakan ruang niaga untuk peniaga dan penjaja kecil berniaga di kompleks-kompleks dan pasar-pasar milik MPPP dan MPSP dengan kadar sewa yang berpatutan. Temu duga secara terbuka diadakan pada setiap bulan untuk tujuan pengisian ruang niaga berkenaan.

X.
Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

1.
Berapa batang sungaikah di Negeri Pulau Pinang telah dikonkritkan dan mengapakah ada yang dikonkritkan sepanjang sungai dan ada yang separuh dikonkritkan?  Namakan sungai-sungai yang terlibat.

Y.A.B. Ketua Menteri:

1.
Jumlah sungai yang di konkrit di Negeri Pulau Pinang adalah sebanyak 18 batang iaitu: 

(i)
9 batang di Daerah Timur Laut 


(ii)
1 batang di Daerah Seberang Perai Tengah

(iii)
1 batang di Daerah Seberang Perai Utara

(iv)
7 batang di Daerah Barat Daya



Sungai-sungai ini di konkrit kerana :

(a)
Kekurangan atau ketiadaan rizab yang mencukupi untuk pembesaran sungai bagi menampung aliran tambahan untuk mengatasi masalah banjir;

(b)
Harga tanah yang mahal dan tidak ekonomik untuk dibuat pengambilan balik tanah kerana saluran tanah memerlukan rizab sungai yang lebih luas; dan

(c)
Untuk mengatasi masalah hakisan sungai dan melindungi tebing dari kejadian tanah runtuh.

Sungai-sungai yang terlibat adalah :

	Bil.
	Nama Sungai
	Daerah
	Sebahagian/ Sepanjang

	1.
	Sungai Lahar Endin     
	SPU
	Sebahagian

	2.
	Sungai Derhaka Juru
	SPT
	Sebahagian

	3.
	Sungai Bab 1
	DTL
	Sebahagian

	4.
	Sungai Gelugor

	DTL
	Sebahagian

	5.
	Sungai Dua Besar   
	DTL        
	Sebahagian

	6.
	Sungai Jelutong
	DTL        
	Sebahagian

	7.
	Sungai Mati
	DTL
	Sebahagian

	8.
	Sungai Fettes
	DTL  
	Sebahagian

	9.
	Sungai Bagan Jermal
	DTL
	Sebahagian

	10.
	Sungai Kecil
	DTL        
	Sebahagian

	11.
	Sungai Batu Ferringhi
	DTL
	Sebahagian

	12.
	Sungai Tiram, Bayan Lepas   
	DBD
	Sebahagian

	13.
	Lencongan Sungai Relau       
	DBD
	Sebahagian

	14.
	Sungai Nibong Besar             
	DBD
	Sebahagian

	15.
	Sungai Nipah, Batu Maung    
	DBD
	Sebahagian

	16.
	Sungai Ara, Balik Pulau         
	DBD
	Sebahagian

	17.
	Sungai Air Putih                     
	DBD
	Sebahagian

	18.
	Sungai Pak Long                    
	DBD
	Sebahagian


Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

2.
Adakah kerajaan negeri merancang menubuhkan satu yayasan seperti "Retrenchment Fund" untuk menjaga kebajikan pekerja-pekerja tempatan semasa menghadapi kehilangan pekerjaan/dipecatkan majikan kerana kemerosotan ekonomi global untuk mengatasi kehidupan yang tiba-tiba terjejas?

Y.A.B. Ketua Menteri:

2.
Setakat ini kerajaan negeri tiada perancangan untuk menubuhkan satu yayasan seperti Retrenchment Fund di peringkat negeri.  Sebaliknya, kerajaan negeri telah mengambil langkah menubuhkan Pusat Kerjaya dan Latihan atau lebih dikenali sebagai CAT Center untuk menangani masalah kehilangan pekerjaan di kalangan pekerja-pekerja tempatan. Pusat ini telah ditubuhkan pada 4 Mac 2009 untuk memberi peluang pekerjaan baru dan juga menawarkan kursus-kursus yang mampu meningkatkan daya saing tenaga kerja di Pulau Pinang.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

3.
Senaraikan kes jenayah dengan terperinci yang berlaku di KADUN Tanjong Bungah? Apakah langkah-langkah yang akan diambilkan untuk menjaga keselamatan rakyat dan pelancong?

Y.A.B. Ketua Menteri:

3.
Kes jenayah yang berlaku di KADUN Tanjong Bungah adalah seperti berikut:-

	Jenis Jenayah
	Bilangan Kes

	Jumlah Jenayah Kekerasan
	5

	Jumlah Jenayah Harta benda          


	37

	Jumlah Jenayah Indeks                   

 
	42


Bagi  memastikan keselamatan dan keselesaan orang ramai termasuk pelancong terus terjamin, pihak Polis Kontinjen Pulau Pinang khususnya Balai Polis Tanjong Bungah telah mengambil pelbagai langkah untuk membendung dan mengurangkan jenayah.  Antara tindakan tersebut adalah seperti berikut:-

(i)
menjalankan operasi-operasi berkala yang berterusan di semua peringkat daerah dengan menyasarkan jenayah yang menjadi penyumbang utama indeks;

(ii)
menambahkan anggota polis beruniform, membuat rondaan bit jalan kaki dan bermotosikal serta rondaan kereta peronda yang ada di setiap zon dalam usaha mencegah jenayah terutamanya di kawasan-kawasan perumahan dan kawasan tumpuan orang ramai dan pelancong;

(iii)
memperluaskan pendekatan bersama masyarakat (antaranya polis bersama pelanggan, hebahan media massa dan media cetak) dalam usaha memerangi  jenayah dengan mengkaji dan mengambil tindakan segera ke atas maklumat yang disalurkan; dan 

(iv)
mendekati pertubuhan-pertubuhan NGO, Yayasan, Majlis-majlis Perbandaran, JKKK dan sekolah-sekolah. Semua sokongan ini harus didampingi, dididik dan dipertanggung-jawabkan bersama ke arah mewujudkan masyarakat yang bebas dari jenayah. Ini termasuklah mengadakan kempen, ceramah dan penubuhan Rakan Cop untuk menyedarkan masyarakat betapa pentingnya mengawal harta benda dan nyawa sendiri. 


Pihak polis turut mengenal pasti warga asing sebagai penyumbang utama kepada peningkatan kadar jenayah berikutan kebanyakan kilang telah ditutup.    

Oleh itu, kerajaan akan memastikan pekerja asing yang terlibat dalam pemberhentian kerja ekoran krisis ekonomi terus dihantar pulang ke negara asal.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

4.
Nyatakan langkah-langkah yang akan dijalankan untuk mengatasi kemerosotan ekonomi global yang sedang/akan menjejaskan ekonomi Pulau Pinang bagi sektor pelancongan/service & transportation/perindustrian/perumahan/agriculture/ekonomi marin?

Y.A.B. Ketua Menteri:

4.
Dalam menangani isu kemerosotan ekonomi global,  Kerajaan Negeri Pulau Pinang akan meneruskan langkah berikut untuk mempercepatkan proses pemulihan ekonomi:  

(a)
Menimbang insentif untuk ditawarkan kepada pelabur asing, antaranya:-

(i)
Skim harga tanah perindustrian Perbadanan Pembangunan Pulau Pinang (PDC) yang kompetitif ditawarkan kepada pelabur asing yang ingin melabur dalam projek-projek yang strategik;

(ii)
Fleksibiliti dalam skim pembayaran bagi tanah perindustrian PDC untuk membantu industri tempatan yang sedang menghadapi masalah dalam pemasaran dan operasi perniagaan mereka;

(iii)
Pemberian diskaun untuk pembayaran cukai tanah dan caj air sepanjang tempoh kemelesetan ekonomi;

(iv)
Bekerjasama dengan Kerajaan Persekutuan untuk mendapatkan pakej insentif istimewa seperti Matching Grant, Soft Loan dan Industrial Building Subsidy untuk terus menggalakkan pelaburan asing; dan

(v)
Membolehkan pihak ketiga membeli tanah industri dan membangunkan bangunan industri.

(b)
Menggalakkan pembangunan Enterpris Kecil dan Sederhana (EKS) tempatan

Pada masa yang sama Kerajaan Negeri Pulau Pinang juga mengambil beberapa usaha untuk memastikan pembangunan EKS tempatan tidak terjejas dengan kemelesetan ekonomi yang melanda dunia. Antara usaha-usaha kerajaan negeri ialah:

(i)
Program Bimbingan EKS

Program ini disokong oleh SMIDEC dan dilaksanakan oleh Pusat Pembangunan Kemahiran Pulau Pinang (PSDC). Program ini memberi bimbingan dan pementoran perniagaan kepada syarikat-syarikat EKS yang dikenal pasti bagi meningkatkan daya saing syarikat-syarikat ini. 

(ii)
Program Intervensi EKS

Kemahiran teknologi maklumat, penekanan kepada budaya berdaya kualiti dan pengurusan perniagaan yang berkesan merupakan bidang yang diberi fokus di bawah program ini untuk memperkembangkan EKS tempatan.

(iii)
Penubuhan Pusat Kemudahan  Kongsi  Sepunya

Pusat Latihan dan Reka Bentuk Barangan Kemas telah berjaya ditubuhkan khas untuk meningkatkan kualiti industri pembuatan barangan kemas melalui infrastruktur perisian. 

(iv)
Mengadakan seminar dan dialog kepada EKS 

Seminar dan dialog yang dilaksanakan memberi fokus kepada strategi dan langkah-langkah untuk  mengatasi krisis kemelesetan ekonomi.

(v)
Memulihkan klaster-klaster industri yang sedia ada

Klaster-klaster industri yang sedia ada seperti  PAC (Penang Automation Cluster), SCoPe (Software Consortium of Penang), PRFC (Penang Radio Frequency Cluster) dan  techBiz Penang akan dipulihkan dan diperkembangkan peranan mereka bagi merealisasikan hasrat kerajaan negeri untuk mewujudkan ekonomi mampan bagi Pulau Pinang.

(vi)
Mengadakan dialog dengan institusi-institusi kewangan, badan-badan kerajaan dan EKS

Memandangkan kesulitan beberapa EKS untuk memperoleh bantuan kewangan,  pihak kerajaan negeri telah mengambil inisiatif untuk mengadakan dialog antara institusi-institusi kewangan, badan-badan kerajaan dan EKS untuk membuka jalan perundingan bagi menjamin dana.

(c)
Mengurangkan kesan pengangguran 

Dalam menangani krisis ekonomi, kerajaan negeri telah mengambil langkah proaktif untuk mengurangkan kesan pengangguran yang akan berlaku di negeri ini.  Semasa pembentangan Bajet 2009  dalam Persidangan Dewan Undangan Negeri pada bulan November lalu, kerajaan negeri telah mencadangkan dana sejumlah RM10 Juta bagi tujuan mengurangkan kesan krisis ekonomi dengan menyediakan peluang pekerjaan, pekerjaan sementara, peluang latihan serta peluang perniagaan kepada pekerja yang telah diberhentikan, para graduan, belia lepasan sekolah dan penganggur. 

Oleh yang demikian, pada bulan Januari 2009, kerajaan negeri telah mengumumkan penubuhan Pusat Kerjaya dan Latihan Negeri Pulau Pinang (Penang Career Assistance and Training Centre [CAT] ).

Pusat CAT ini bertanggungjawab untuk:

•
memadankan pekerja yang telah diberhentikan kerja serta para penganggur dengan peluang pekerjaan yang ada melalui syarikat-syarikat atau agensi-agensi yang mendaftar dengan pusat CAT;

•
memadankan pekerja yang telah diberhentikan kerja serta para penganggur dengan program latihan yang telah dikenal pasti; 

•
dan bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan. 

Pusat CAT diuruskan oleh investPenang dengan sokongan daripada Majlis Perbandaran Seberang Perai (MPSP), Majlis Perbandaran Pulau Pinang (MPPP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang (PBAPP). 

Sehingga 24 Mac 2009 seramai 851 orang telah berdaftar dengan pusat CAT. Dalam tempoh yang sama juga, sejumlah 2,683 jawatan kosong telah didaftar dengan pusat ini. Kebanyakan jawatan kosong ini ialah untuk sektor perkilangan.  Lanjutan dari itu, seramai 471 pendaftar yang berkelayakan telah dipadankan dengan jawatan-jawatan kosong daripada syarikat-syarikat yang menawarkan peluang pekerjaan. 

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

5.
Berapakah kes berlakunya pengusikan meter elektrik / kecurian elektrik kediaman di seluruh Pulau Pinang? Senaraikan kes itu mengikut KADUN dan jenis kediaman serta jumlah denda atau bayaran yang dikenakan.  Huraikan sebab-sebabnya.

Y.A.B. Ketua Menteri:

5.
Operasi Tenaga Nasional Berhad (TNB) Pulau Pinang terbahagi kepada 2 kawasan utama iaitu :-

(a) 
Kawasan Pulau Pinang yang terdiri daripada Pejabat Pengurus Kawasan (Pulau Pinang) dan Pengurus Cawangan (Bayan Baru).

(b) 
Kawasan Seberang Perai yang terdiri daripada Pejabat Pengurus Kawasan (Seberang Perai), Pengurus Cawangan (Bertam) dan Pengurus Cawangan (Nibong Tebal).

Memandangkan operasi TNB telah dipecahkan kepada dua bahagian/ kawasan utama maka jawapan ini tidak dapat disediakan mengikut KADUN sebagaimana kehendak soalan. Namun demikian, jawapan akan disediakan mengikut kawasan sebelah Pulau dan sebelah Seberang Perai.

Jumlah kes pengusikan meter/ kecurian meter elektrik mengikut kawasan bagi kediaman adalah seperti berikut :


Kawasan Pulau Pinang :

(a) 
1 September 2007 - 31 Ogos 2008

Sebanyak 235 kes kecurian dan jumlah bayaran yang dikenal pasti adalah sebanyak RM859,173.00.

(b) 
1 September 2008 - 28 Februari 2009

Sebanyak 245 kes dilaporkan dan jumlah bayaran yang dikenal pasti adalah sebanyak RM1.5 juta.

Kawasan Seberang Perai :

(a) 
1 September 2007 - 31 Ogos 2008

Sebanyak 130 kes dilaporkan dan jumlah bayaran yang telah dikenal pasti adalah sebanyak RM154,226.00.

(b) 
1 September 2008 - 28 Februari 2009

Sebanyak 17 kes dilaporkan dan melibatkan jumlah bayaran yang telah dikenal pasti sebanyak RM154,226.00

Antara faktor-faktor atau penyebab pengusikan meter elektrik/ kecurian elektrik adalah seperti berikut :

(i)     
Terdapat wayar bypass dalam meter.

(ii)   
Terdapat pendawaian dari cut out terus ke Main Switch Board.

(iii)   
Seal penutup meter diusik, seal terminal meter tiada dan skru.  pelarasan ceper diusik.

(iv)    
Terdapat wayar bypass incoming dan outgoing dibelakang meter.

(v)     
Bahagian atas meter telah ditebuk lubang berserta benda asing telah dimasukkan ke dalam lubang yang ditebuk.

(vi)    
Ceper calar, skru pelarasan pergerakan ceper telah diusik.

(vii)   
Dawai neutral tidak disambung pada neutral link.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

6.
Nyatakan tuan tanah dan nombor lot di cerun yang dipotong dalam projek di atas Lot 4189, Bandar Tanjung Bungah, Daerah Timur Laut, Jalan Selari Pantai Utara, Pulau Pinang (Rujukan JK(J)185(KT)A/91). Adakah kebenaran diberikan tuan tanah untuk memotong cerun itu? Adakah pemaju, tuan tanah atau MPPP yang akan bertanggung jawab bila berlaku tanah runtuh kelak?

Y.A.B. Ketua Menteri:

6.
Maklumat-maklumat mengenai tuan tanah dan nombor lot bagi projek tersebut adalah seperti berikut:-


(i)
Tuan tanah
:
Lau Chee Keong (530306-07-5311)

                                


(GLM Property Development Sdn. Bhd.)

        




No. Lot: 4189


(ii)
Tuan tanah
:
Tan Tea Hwa (550508-07-5177) 

                                


(Ritz Energy Sdn. Bhd.)

       


 

No. Lot:4166, 4204, 4165


(iii)
Pelan Kebenaran Merancang: JPB/PM/4292(LB)(Pin.1)PT.1



- Tarikh Lulus

:
23.3.2006

       

- Pelan Bangunan
:
PB No. 43696(LB)

       

- Tarikh Lulus

:
18.12.2006

(iv)
Pelan Kerjatanah yang terlibat dengan Lot 4189,4166,4204 dan 4165  telah dikemukakan oleh Arup Jururunding Sdn. Bhd. dan telah  diberi 
kelulusan oleh MPPP pada 26.11.2007.

(v)
Laporan Geoteknikal yang terlibat dengan Lot 4166, 4204 dan 4165 dikemukakan oleh Perunding Selat bagi pembangunan ini telah diberi kelulusan pada 30.6.2005 oleh Jawatankuasa Pembangunan Tanah Bukit Bil. 2/2005.  

Pemaju GLM Property Development Sdn. Bhd. telah mendapat kebenaran tuan tanah Lot 4166, 4204 dan 4165 untuk menjalankan kerja tanah dan kelulusan dicatatkan di dalam Pelan Kerjatanah yang telah diluluskan. 
Pemantauan berkala dijalankan oleh Jurutera Ir. Tong Veng Wye.


Sekiranya berlaku kejadian tanah runtuh, pihak yang cuai dalam pelaksanaan 
kewajipannya akan bertanggungjawab ke atas kejadian tanah runtuh itu. Majlis 
Perbandaran Pulau Pinang (MPPP) akan bertindak dalam dua senario berikut:-

(i)
sekiranya tanah runtuh berlaku semasa kerja-kerja tanah dijalankan, MPPP akan menghantar surat kepada pemaju melalui jurutera perunding untuk  menstabil/memperbaikinya; dan 

(ii)     
sekiranya tanah runtuh berlaku selepas Sijil Layak Menduduki dikeluarkan, motis kacau ganggu di bawah Seksyen 82, Akta Kerajaan Tempatan 1976 (Akta 171) akan dihantar kepada pemilik tanah untuk menjalankan kerja-kerja pembaikan. Sekiranya kerja-kerja pembaikan itu gagal dilaksanakan, MPPP akan mengambil tindakan mahkamah terhadap pemilik tanah tersebut.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

7.
Nyatakan apakah rancangan UDA ke atas tanah Kampong Tanjong Tokong iaitu Lot 341 dan 860 termasuk rancangan Kampong Warisan Tanjong Tokong? 

Y.A.B. Ketua Menteri:

7.
Pihak UDA telah merancang membina sebanyak 900 unit (flat 5 tingkat) perumahan kos rendah untuk penempatan semula penduduk-penduduk Tanjong Tokong di atas Lot 341 dan Lot 860 (dengan keluasan  20 ekar) termasuk rancangan Kampung Warisan, Tanjong Tokong.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

8.
Kemukakan senarai penduduk-penduduk yang terkini di Kampung Tanjong Tokong yang terlibat dalam penempatan/pemindahan oleh projek UDA untuk pembangunan di Kampong Tanjong Tokong di atas Lot 860 dan 341? 

Y.A.B. Ketua Menteri:

8.
Urusan bancian penduduk tersebut telah dilakukan oleh pihak UDA selaku tuan punya tanah.   Kerajaan negeri melalui Pejabat Daerah dan Tanah Timur Laut hanya membantu urusan bancian tersebut sahaja.  Dengan itu, maklumat terperinci dan terkini penduduk-penduduk yang terlibat dalam penempatan semula disimpan oleh UDA.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

9.
Mengikut para IX, 72 (Akta Kerajaan Tempatan 1976) kerajaan berkuasa membina pasar awam untuk keperluan asas orang awam, maka dalam kebenaran merancang JPB/KM/2279/A bertarikh 22 November 1999, pemaju mesti membina pasar awam di Batu Feringhi  dalam tempoh 24 bulan dari sekarang sebelum kelulusan kebenaran kerja atau projek lain.

Y.A.B. Ketua Menteri:

9.
Mengikut rekod Majlis Perbandaran Pulau Pinang (MPPP), unit pemajuan yang telah mendapat Sijil Kelayakan Menduduki untuk Tetuan Geotrade Sdn. Bhd. sehingga kini adalah 1,889 unit.

57 unit kediaman yang telah mendapat Sijil Kelayakan Menduduki bagi Tetuan Blossom Time Sdn. Bhd. untuk JPB/PM/4703(LB) dan JPB/PM/4691(LB) tidak diambil kira memandangkan permohonan ini dikemukakan oleh tuan tanah dan pemaju yang berlainan.

Oleh yang demikian,  unit kediaman yang telah mendapat sijil layak untuk menduduki bagi Tetuan Geotrade Sdn. Bhd. belum mencapai 2,000 unit seperti yang disyaratkan dalam Kebenaran Merancang JPB/KM/2279/A bertarikh 22 November 1999. 

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

10.
Adakah kerajaan negeri mempunyai rancangan untuk membina perumahan kos rendah di tanah kerajaan, tanah MPPP dan PDC untuk penduduk-penduduk yang miskin yang bermastautin di KADUN Tanjong Bungah kerana mereka memerlukan rumah sendiri dalam skim rumah "seorang sebuah rumah"?

Y.A.B. Ketua Menteri:

10.
Buat masa ini tiada rancangan untuk membina perumahan kos rendah di kawasan Tanjong Bungah untuk penduduk-penduduk yang miskin di KADUN Tanjong Bungah. Pihak MPPP pula tidak mempunyai tanah yang bersesuaian di kawasan KADUN Tanjung Bunga untuk pembinaan perumahan kos rendah. Manakala, kebanyakan tanah Kerajaan Negeri yang terdapat di KADUN Tanjong Bunga pula adalah merupakan rizab pantai atau rizab hutan/kawasan tadahan yang tidak sesuai untuk dibangunkan dengan perumahan kos rendah. Dengan itu, dalam KADUN Tanjong Bungah, konsep memerlukan rumah sendiri melalui skim rumah “seorang sebuah rumah” masih tidak dapat dilaksanakan.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

11.
Pekerja asing legal mahupun haram yang menganggur atau dibuang kerja kerana kemerosotan ekonomi sedunia dan yang masih ada di merata-rata tempat dalam negeri ini boleh menimbulkan masalah sosial seperti pelacuran contohnya di Batu Feringghi.  Bagaimanakah kerajaan negeri berusaha untuk mengatasinya?

Y.A.B. Ketua Menteri:

11.
Kerajaan negeri menyedari akan impak kemuncupan ekonomi dunia dan ia memberi kesan besar kepada masyarakat.  Pembuangan pekerja-pekerja yang melibatkan banyak sektor, sedikit sebanyak mengganggu kestabilan hidup semua peringkat.  Isu berkaitan dengan pekerja asing yang sah mahupun haram yang menghadapi pengangguran atau dibuang kerja kerana kemerosotan ekonomi dunia ini turut meninggalkan kesan negatif kepada masyarakat. 

Impak ini telah memberi satu bebanan yang mana wujudnya permasalahan yang merumitkan khususnya dalam isu-isu sosial seperti penglibatan dalam kegiatan pelacuran di sekitar Negeri Pulau Pinang.  Satu tindakan drastik telah diambil oleh pihak Polis Diraja Malaysia bagi mencegah gejala ini daripada terus berleluasa dan menular.

Setakat ini,  di kawasan Batu Feringhi, Pulau Pinang tiada maklumat atau statistik tangkapan ke atas pekerja asing yang bergiat dalam kancah pelacuran.  Ini menunjukkan di kawasan Batu Feringhi, Pulau Pinang tidak wujud lokasi yang aktif di dalam kegiatan pelacuran bagi warganegara asing.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

12.
Setelah tapak perkhemahan Coronation di Kebun Bungah ditutupkan adakah rancangan Kerajaan Negeri untuk memberi tapak baru untuk aktiviti-aktiviti pengakap di kawasan Peoples Park di Relau?

Y.A.B. Ketua Menteri:

12.
Tapak perkhemahan Pengakap di Taman Botani ditutup berikutan Projek Bambusetum yang dicadangkan bagi membangunkan semula Kem Koronation menjadi sebuah pusat koleksi famili buluh yang menggabungkan elemen penyelidikan, pendidikan dan komersil.  Pembangunan projek ini akan membantu meningkatkan lagi program konservasi yang sedia ada di Taman Botani.  Pelbagai spesies buluh tempatan (native species) dan eksotik akan ditanam di sekitar kawasan tersebut bagi tujuan pendidikan dan penyelidikan. Pada masa yang sama pelbagai produk berasaskan buluh akan dijual di kiosk-kiosk jualan yang akan disediakan.

Kerajaan Negeri perlu meneliti terlebih dahulu cadangan pemberian kawasan perkhemahan baru kepada pertubuhan Pengakap. Kajian terperinci akan dilakukan dengan mengambil kira pandangan Persatuan Pengakap agar pelaksanaannya tidak mengundang spekulasi. Sebagai alternatif, buat sementara waktu, Persatuan Pengakap boleh menggunakan kawasan lain di negeri ini seperti Taman Negara untuk tujuan perkhemahan.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

13.
Nyatakan rancangan kerajaan negeri untuk menangani masalah kesesakan lalu lintas pada masa hari cuti. Kemalangan sering berlaku kerana jalan raya yang sempit dari Teluk Bahang ke Tanjong Bungah yang mana banyak pembangunan perumahan di KADUN Tanjong Bungah.

Y.A.B. Ketua Menteri:

13.
Rancangan kerajaan negeri untuk menangani kesesakan trafik dari Tanjung Bunga ke Teluk Bahang adalah seperti berikut:-

(i)
Menambah baik perkhidmatan bas awam dan kemudahan berkaitan untuk mewujudkan pengangkutan  alternatif yang mudah diperolehi, efisien, selesa dan dengan tambang yang murah;

(ii)
Melebarkan jalan dan persimpangan di mana terdapat ruang. Pemaju pembangunan baru juga disyaratkan menaik taraf jalan dan persimpangan untuk menambah baik aliran lalu lintas;

(iii)
Membina dan menaik taraf jalan alternatif.  Jalan Lembah Permai (Vale of Tempe) dirancang untuk disambung dari Tanjung Bunga ke Teluk Bahang untuk mewujudkan jalan alternatif kepada pengguna jalan.  Sebahagian jalan ini yang bersambung ke kawasan pembangunan baru telah pun dibina;

(iv)
Mengambil tindakan pengurusan lalu lintas seperti melarang peletakan kenderaan, melarang pembelokan ke kanan, memasang dan menaik taraf kawalan lampu isyarat serta tindakan penguatkuasaan, dan

(v)
Mengawal pembangunan berkepadatan tinggi yang menjana lalu lintas yang tinggi.

Di samping itu, Jabatan Kerja Raya (JKR) melalui Unit Perancang Ekonomi Negeri (UPEN) telah memohon laluan baru dari Teluk Bahang ke Tanjung Bungah yang merupakan alternatif kepada pengguna jalan raya di dalam Mid Term Review Rancangan Malaysia ke Sembilan (RMKe-9) namun tidak diluluskan. JKR akan memohon semula projek ini di dalam RMKe-10.

Pada masa sekarang, JKR akan sentiasa memastikan papan tanda, garisan jalan dan lain-lain perabot jalan sentiasa berada di dalam keadaan baik untuk mengelak seterusnya mengurangkan kemalangan di jalan tersebut.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

14.
Sila nyatakan statistik pengangguran yang berlaku di Negeri Pulau Pinang dengan terperinci di semua bidang dan nyatakan rancangan kerajaan negeri untuk menanganinya? 

Y.A.B. Ketua Menteri:

14.
Berdasarkan Laporan Penyiasatan Tenaga Buruh Suku Ketiga 2008, Jabatan Perangkaan Malaysia, kadar pengangguran di Pulau Pinang adalah 1.6 peratus (bersamaan 11,100 penganggur) berbanding kadar pengangguran Malaysia iaitu 3.1 peratus. Kadar pengangguran negeri pada tahun 2009 dijangka meningkat dan dianggarkan sebanyak 1.9 peratus, selaras dengan jangkaan kadar pengangguran Malaysia (4.5 peratus) pada tahun tersebut. 


Rancangan kerajaan negeri untuk menangani masalah pengangguran adalah seperti berikut:-

(a)
Kerajaan negeri telah meluluskan dana sejumlah RM10 juta bagi menangani masalah pengangguran kesan kemelesetan ekonomi;

(b)
Kerajaan negeri juga akan  menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan, para graduan, belia lepasan sekolah dan penganggur; 

(c)
Kerajaan negeri juga telah mengumumkan penubuhan Pusat Kerjaya dan Latihan Negeri Pulau Pinang (Penang Career Assistance and Training Centre [CAT] ) yang telah dirasmikan oleh YAB Ketua Menteri pada 4 Mac 2009. Pusat CAT ini bertanggungjawab untuk menghubungkan pekerja yang telah diberhentikan kerja serta individu yang ingin mencari pekerjaan dengan peluang pekerjaan yang ada melalui syarikat-syarikat atau agensi-agensi yang mendaftar dengan pusat CAT, mengenal pasti program latihan yang bersesuaian dan bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan. 

Pusat CAT ini diuruskan oleh investPenang dengan mendapat sokongan padu daripada Majlis Perbandaran Seberang Perai (MPSP), Majlis Perbandaran Pulau Pinang (MPPP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang (PBAPP). 

Untuk rekod, sehingga 24 Mac 2009 seramai 851 orang telah berdaftar dengan pusat CAT.  Dalam tempoh yang sama juga, sejumlah 2,683 kekosongan jawatan turut didaftarkan dengan pusat ini.  Kebanyakan jawatan-jawatan kosong ini adalah untuk sektor perkilangan. Lanjutan daripada itu, seramai 471 pendaftar yang berkelayakan telah dihubungkan ke syarikat-syarikat yang menawarkan peluang pekerjaan kepada mereka. 

Selain itu, kerajaan negeri juga telah mengambil langkah-langkah berikut bagi mengatasi kesan kemelesetan  ekonomi:-

(i)
Fleksibiliti dalam skim pembayaran bagi tanah perindustrian PDC bagi membantu pekerja industri untuk memulakan serta membantu dalam pemasaran dan operasi perniagaan mereka;

(ii)
Menawarkan Program Bimbingan EKS. Program ini disokong oleh SMIDEC dan dilaksanakan oleh Pusat Pembangunan Kemahiran Pulau Pinang (PSDC). Program ini memberi bimbingan dan pementoran perniagaan kepada mereka yang ingin memulakan syarikat Enterprise Kecil Sederhana (EKS) di samping meningkatkan daya saing syarikat-syarikat EKS ini; 

(iii)
Menawarkan Program Intervensi EKS di mana kemahiran teknologi maklumat, penekanan kepada budaya berdaya kualiti dan pengurusan perniagaan yang berkesan diberi fokus di bawah program ini untuk memperkembangkan EKS  tempatan;

(iv)
Menubuhkan Pusat Latihan dan Reka Bentuk Barangan Kemas untuk meningkatkan kualiti pembuatan barangan kemas bagi mereka yang berminat melalui infrastruktur perisian; 

(v)
Mengadakan seminar dan dialog kepada EKS yang memberi fokus kepada strategi dan langkah-langkah untuk  maju dalam perniagaan; dan

(vi)
Selain itu, kerajaan negeri juga telah mengambil inisiatif untuk mengadakan dialog antara institusi-institusi kewangan, badan-badan kerajaan dan EKS untuk membuka jalan perundingan bagi mereka yang memerlukan bantuan kewangan dan modal perniagaan.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

15.
Adakah semua pembangunan di kawasan lereng bukit dan cerun bukit kelas 3 dan kelas 4 tidak akan lagi dibenarkan di KADUN Tanjong Bungah dan seluruh negeri Pulau Pinang,  maka satu master plan atau peta yang terperinci untuk kawasan tersebut di seluruh negeri Pulau Pinang disediakan dengan segera.  Sila berikan penjelasan.

Y.A.B. Ketua Menteri:

15.
Kawalan pembangunan untuk kawasan berbukit atau lereng bukit atau kawasan bercerun tidak hanya tertakluk kepada sama ada di dalam kelas 3 atau kelas 4,  tetapi juga tertakluk kepada sama ada tanah berkenaan terletak di aras 76 meter atau lebih dan di kawasan bercerun 25 darjah atau kurang dan sama ada tanah berkenaan tertakluk kepada Akta Pemeliharaan Tanah 1960.  Di bawah Rancangan Struktur Negeri Pulau Pinang (RSNPP) 2020,  tiada sebarang pembangunan hartanah dibenarkan di kawasan melebihi aras 76 meter (250 kaki) dan di kawasan yang bercerun melebihi 25 darjah serta tidak tertakluk kepada Akta Pemeliharaan Tanah 1960 (yang juga dikenali sebagai Warta Tanah Bukit) dan kawasan ini terpakai untuk seluruh Negeri Pulau Pinang.  

RSNPP 2020 telah pun menandakan aras 76 meter (250 kaki)  dan kawasan yang tertakluk kepada Akta Pemeliharaan Tanah 1960 yang dimaksudkan secara indikatif di dalam Gambar rajah Utamanya dan maklumat tentang cerun (25 darjah) perlu dibuktikan oleh pemohon apabila mengemukakan permohonan kebenaran merancang kelak bila mana tanah berkenaan hendak dimajukan.

Kerajaan negeri membenarkan projek pembangunan di kawasan bukit bercerun kelas 3 (25-35 darjah) dengan syarat semua peraturan ketat sedia ada dipatuhi.  Ini adalah berdasarkan kepada keputusan Majlis Mesyuarat Kerajaan (MMK) bil.07/2009 pada 27 Februari 2009.  Kerajaan negeri tiada halangan terhadap pembangunan di cerun bukit selagi dibangunkan secara holistik dan menyeluruh untuk sesebuah bukit dengan menjalankan pemantauan dan kawalan secara menyeluruh terhadap kawasan bukit tersebut dan bukan sebahagian sahaja.  Kawasan bukit dengan cerun kelas 4 (melebihi 35 darjah) tidak dibenarkan apa-apa pembangunan kecuali struktur awam yang perlu seperti terowong,  jalan dan sebagainya.

Apabila permohonan kebenaran merancang yang melibatkan pembangunan cerun bukit diterima oleh Pihak Berkuasa Tempatan (PBT),  permohonan akan dirujuk kepada Jawatankuasa Teknologi Pembangunan Tanah Berisiko yang dipengerusikan oleh Y.B. Tuan Lim Hock Seng.  Jawatankuasa ini dianggotai oleh pelbagai jabatan teknikal dan pakar geoteknikal seperti Jabatan Alam Sekitar,  Jabatan Mineral dan Geosains,  Institut Kerja Raya Malaysia (IKRAM) dan Jabatan Kerja Raya (Bahagian Cerun).  Setelah mendapat pandangan teknikal daripada Jawatankuasa ini,  PBT akan memberi pertimbangan terhadap permohonan yang dikemukakan setelah semua kehendak teknikal dipatuhi.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

16.
Sila maklumkan apakah cadangan-cadangan dikemukakan Penang Transport Council? Nyatakan bilakah rancangan trek basikal di Warisan George Town akan diperkenalkan?

Y.A.B. Ketua Menteri:

16.
Cadangan-cadangan yang dikemukakan dalam Penang Transport Council adalah seperti berikut:-

(i)
Keperluan mengadakan satu pelan induk pengangkutan bagi Negeri Pulau Pinang untuk mewujudkan sistem pengangkutan yang bersepadu dan mampan; 

(ii)
Mempertingkatkan sistem pengangkutan awam khususnya bas awam;

(iii)
Menambah baik sistem pengurusan lalu lintas dan letak kenderaan;

(iv)
membuat penyelarasan dan koordinasi di antara agensi-agensi kerajaan dan swasta supaya program dan projek pengangkutan dilaksanakan secara  bersepadu; dan

(v)
Melibatkan orang awam dalam proses membuat keputusan.

Rancangan trek basikal di kawasan warisan George Town memerlukan kajian lanjut kerana rancangan ini melibatkan laluan trafik dan keselamatan.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

17.
Nyatakan rancangan MPPP untuk mempraktikkan fungsi, menaiktarafkan kemudahan, memperluaskan kegunaan perpustakaan / bilik baca / bilik mesyuarat di pasar tempatan MPPP? Nyatakan bagaimana NGO berkongsi atau dibenarkan mengguna dengan percuma kemudahan tersebut untuk aktiviti-aktiviti yang memanfaatkan komuniti setempat? 

Y.A.B. Ketua Menteri:

17.
MPPP mempunyai beberapa kemudahan perpustakaan di beberapa Balai Rakyat seperti berikut:-

(i)
Balai Rakyat Teluk Bahang

(ii)
Balai Rakyat Taman Tun Sardon

(iii)
Balai Rakyat Bayan Baru

(iv)
Balai Rakyat Tanjung Bunga

(v)
Balai Rakyat Padang Tembak, dan

(vi)
Balai Rakyat Batu Lancang

Sebelum ini, perpustakaan yang dinyatakan dikendalikan oleh Student Walfare Council (SWC) yang membantu daripada pelajar-pelajar sekolah menengah yang mambantu secara sukarela mengurus perpustakaan bagi pihak MPPP.  Namun, sejak tahun 2009, didapati SWC yang ada di Taman Tun Sardon dan Tanjung Bungah tidak berfungsi lagi.

Sementara itu, SWC di Batu Lancang dan Padang Tembak walaupun berfungsi, tetapi tidak dapat memberikan perkhidmatan sewajarnya kerana bahan bacaan telah lama dan tempat yang sempit dan tidak boleh diperluaskan lagi.

Balai Rakyat ini telah dijadikan sebagai tempat untuk pelajar-pelajar menyediakan kerja rumah (assignment). Waktu operasi adalah dari jam 4.00 petang hingga 10.00 malam.

Untuk mengaktifkan semula fungsi perpustakaan dan menaik taraf kemudahan ini, kerajaan negeri melalui MPPP sedang berusaha supaya Perbadanan Perpustakaan Negeri Pulau Pinang mengambil alih/membekalkan bahan-bahan bacaan perpustakaan ini supaya fungsi perpustakaan lebih berstruktur dan berkesan sesuai dengan kehendak semasa dan masyarakat.

Namun demikian, tertakluk kepada peruntukan MPPP yang perlu menyediakan bayaran untuk bahan-bahan khususnya bahan bacaan dan pembiayaan gaji kakitangan kerana MPPP dikehendaki membiayai peruntukan antara RM20,000.00 hingga RM30,000.00 setiap perpustakaan jika ia bekerjasama dengan Perpustakaan Negeri Pulau Pinang. Contoh perpustakaan yang berjaya diswastakan oleh MPPP dengan Perpustakaan Negeri Pulau Pinang adalah di Balai Rakyat Teluk Bahang di mana perpustakaan ini diurus dengan baik sekali.

MPPP memang sentiasa bekerjasama dengan NGO dan MPPP kerap menerima permohonan Badan Bukan Kerajaan (NGO) jika aktiviti-aktiviti bersifat kemasyarakatan dan membantu orang ramai.  Jika apa-apa kutipan atau yuran dikenakan, MPPP berhak mengenakan caj yang sewajarnya.

Sebagai bukti terdapat dua (2) unit bilik mesyuarat dan ruang masak di Balai Rakyat Padang Tembak telah disewakan kepada Pejabat Setiausaha Kerajaan di bawah portfolio YB.  Puan Ong Kok Fooi (MMK Pembangunan Wanita) untuk Pusat Jagaan Kanak-kanak (Child Care Centre).
XI.
Ahli Kawasan Bayan Lepas (Y.B. Tuan Syed Amerruddin Bin Dato` Syed 
Ahmad) bertanya kepada Y.A.B. Ketua Menteri:
1.
Sebelum  projek perumahan atau pembangunan kompleks kerajaan/swasta, adakah pemaju terlibat diwajibkan membina longkang  sebelum kerja tanah bermula?

(a)  Adakah ini merupakan dasar kerajaan negeri?

(b)  Jabatan manakah yang bertanggungjawab? 

Sekiranya peraturan ini tidak diendahkan dan menyebabkan banjir selut di kawasan berkenaan, apakah tindakan yang akan dikenakan kepada pihak pemaju?

Y.A.B. Ketua Menteri : 

1.
Tidak.  Sebelum pelaksanaan sesuatu projek perumahan dan pembangunan kompleks swasta, pemaju diwajibkan mendapatkan kelulusan pelan kerja tanah.  Pembinaan longkang, bangunan dan lain-lain struktur hanya boleh dibina selepas pemotongan atau penimbunan tanah menepati paras yang ditentukan.

Dalam pelan kerja tanah, pemaju perlu membina parit tanah di sekeliling kawasan tapak pemajuan, kolam takungan air, basin cuci tayar dan lain-lain untuk mencegah berlakunya banjir selut.

(a)
Amalan ini adalah selaras dengan dasar pertimbangan pelan kerja-kerja 
tanah oleh Pihak Berkuasa Tempatan.

(b)
Di Pihak Berkuasa Tempatan, Jabatan Kejuruteraan adalah bertanggungjawab untuk menguatkuasakan Undang-undang Kecil Kerja Tanah, 1975.  

Pihak pemaju adalah bertanggungjawab untuk membina longkang kekal dalam kawasan tapak.  Bagi pembinaan longkang kekal di luar tapak ianya di bawah tanggungjawab pihak MPPP (di kawasan George Town) dan JKR (di luar kawasan George Town).

(c)
Perintah menghentikan kerja di bawah Undang-undang Kecil Kerja Tanah, 1975 boleh dikeluarkan sekiranya peraturan tidak dipatuhi dan pemaju diarahkan untuk mengambil langkah-langkah bagi memastikan masalah banjir selut tidak berlaku.

XII.
Ahli Kawasan Penaga (Y.B. Dato' Haji Azhar Bin Ibrahim) bertanya kepada Y.A.B. Ketua Menteri:
1.
Kerajaan negeri telah menghebahkan lebih dari RM10 bilion telah dilaburkan di Pulau Pinang dalam masa satu tahun pemerintahan Kerajaan Negeri Pakatan Rakyat. Sila nyatakan syarikat-syarikat yang telah melabur, berapa jumlahnya dan di manakah pelaburan itu dibuat.

Y.A.B. Ketua Menteri:
1.
Secara umum maklumat terkini pelaburan diperolehi daripada MIDA iaitu secara terus ataupun melalui laman web. Maklumat pelaburan selalunya tidak termasuk nama syarikat, nilai pelaburan sebenar, jumlah pekerjaan ataupun status implementasi projek. Walau bagaimanapun, maklumat pelaburan terkini seperti nilai pelaburan sektor tertentu, jumlah keseluruhan bilangan pekerja secara sektor dan penglibatan negara asing disediakan ataupun boleh diperolehi.

Untuk tahun 2008, 151 projek yang berjumlah RM10.156billion telah diluluskan. Daripada jumlah ini RM5.069billion adalah pelaburan domestik dan RM5.088billion adalah pelaburan asing. Lokasi-lokasi pelaburan yang telah diluluskan adalah di kawasan perindustrian Perbadanan Pembangunan Pulau Pinang (PDC) dan persendirian seperti Bayan Lepas, Perai, Bukit Minyak, Butterworth, Seberang Jaya, Bukit Mertajam, Butterworth dan lain-lain. 

Kerajaan negeri berharap MIDA boleh memberikan maklumat lanjut dan mengalu-alukan usaha mana-mana pihak untuk memperolehinya.

Ahli Kawasan Penaga (Y.B. Dato' Haji Azhar Bin Ibrahim) bertanya kepada Y.A.B. Ketua Menteri:
2.
Dalam program "Membasmi Kemiskinan dan Kemiskinan Tegar" di Pulau Pinang, berapa ramaikah yang telah berjaya dikeluarkan dari kumpulan ini dan apakah program yang telah dilaksanakan itu?

Y.A.B. Ketua Menteri:
2.
Program ’Membasmi Kemiskinan Dan Kemiskinan Tegar’ di Negeri Pulau Pinang memberi fokus kepada senarai miskin tegar yang telah dikenal pasti.  Seramai 728 ketua isi rumah telah dibantu melalui program ini.  Program peringkat awal yang dilaksanakan ialah memberi bantuan berbentuk kewangan kepada ketua isi rumah (KIR) yang mempunyai pendapatan keluarga di bawah RM 500.00 dan pendapatan per kapita RM 100.00 pada setiap bulan. Kerajaan negeri turut mempunyai perancangan supaya golongan miskin tegar mampu berdikari dengan menyediakan peluang pekerjaan, perniagaan dan pertanian. Usaha awal yang telah dilaksanakan oleh kerajaan negeri adalah dengan mengadakan Program Perubahan Minda supaya golongan miskin tegar mendapat pendedahan peluang pekerjaan, perniagaan dan pertanian yang ditawarkan oleh kerajaan dan swasta.  Kerajaan negeri turut mendapat kerjasama daripada agensi-agensi lain seperti Jabatan Pertanian, Amanah Ikhtiar Malaysia, Pusat Giat Mara dan sebagainya dalam melaksanakan program-program ini.

Ahli Kawasan Penaga (Y.B. Dato' Haji Azhar Bin Ibrahim) bertanya kepada Y.A.B. Ketua Menteri:
3.
Apakah projek-projek kerajaan negeri untuk membantu penduduk-penduduk luar bandar untuk meningkatkan ekonomi, kemudahan awam dan kemudahan sosial yang telah dilaksanakan sejak Mac 2008 hingga sekarang?

Y.A.B. Ketua Menteri:
3.
Kerajaan Negeri telah melaksanakan beberapa projek pembangunan untuk meningkatkan taraf ekonomi penduduk luar bandar, kemudahan awam dan kemudahan sosial.   Berikut ialah senarai projek-projek berkenaan :-

(a)  
PROJEK PEMBANGUNAN (KEMUDAHAN AWAM) TAHUN 2008

(i)
Pembinaan Jambatan Baru menggantikan Jambatan Bailey di Jalan Kg Rawai, Barat Daya.

(ii)
Jalan Pintas dari Matrikulasi/Kompleks Kerajaan Bertam, Seberang Perai Utara, Pulau Pinang.

(iii)
Cadangan membina Jalan Pintas Sungai Dua, Seberang Perai Utara

(iv)
Mengganti Pembentung Konkrit ke Jambatan Konkrit di Jalan Padang Lalang, Seberang Perai Tengah, Pulau Pinang

(b)  
PROJEK PEMBANGUNAN (KEMUDAHAN AWAM) TAHUN 2009

(i)
Pembinaan Jambatan Baru menggantikan Jambatan Bailey di Jalan Kg Rawai ( Projek sambungan).

(ii)
Jalan Pintas dari Matrikulasi/Kompleks Kerajaan Bertam, Seberang Perai Utara, Pulau Pinang. (projek sambungan).

(iii)
Cadangan Membina Jalan Pintas Pekan Sungai Dua (Bypass).  Seberang Perai Utara, Pulau Pinang (projek sambungan).

Selain itu, terdapat juga projek-projek pembangunan yang dilaksanakan oleh Pejabat-pejabat Daerah. Senarai projek-projek berkenaan adalah seperti di lampiran.

Senarai Projek – Projek Pembangunan Negeri Pulau Pinang Tahun 2008 Dan 2009

	Bil
	Nama Projek

	1


	DAERAH TIMUR LAUT

i. Menebang pokok merbahaya dan membersih lalang di hadapan No. 716 Jalan Balik Pulau.
ii. Menurap lorong di hadapan No.700I-700P, Jalan Balik Pulau dan sekitarnya
iii. Mencantas pokok yang berbahaya di hadapan bangunan JKKK Bukit Bendera, Jalan Hill Railway dan membaiki longkang di hadapan No.574, Jalan Air Itam dan di hadapan 560 Jalan Abdullah Arif.
iv. Baiki/ naiktaraf titi konkrit di tepi rumah No. 366H, Reservoir Garden.
v. Membina parit dibelakang rumah 654-G , Jalan Lintang, Bukit Bendera.
vi. Naiktaraf/ baiki dan mengetar semula jalan di Kampung Pisang dan kerja-kerja berkaitan.
vii. Menurap semula jalan kampung di Kampung Pisang.
viii. Membaiki parit konkrit dan bata di sebelah rumah 1255-W, Kampung Pisang.
ix. Kerja-kerja pembersihan tanah dan pengukuhan tebing di Kampung Paya Terubong kesan daripada kejadian tanah runtuh.
x. Naiktaraf / baiki Jalan di Kampung Pulau dan kerja-kerja berkaitan.
xi. Baiki/ naiktaraf titi di Kampung Masjid, Jalan Perak.
xii. Bekal pasir / batu untuk menambun kawasan becak di Kampung Masjid kepada Qaryah Masjid Hashim Yahaya.
xiii. Bekal bahan binaan untuk baiki titi di Kampung Masjid kepada Qaryah Masjid Hashim Yahaya.
xiv. Membekal bahan binaan untuk membaiki tebing dan parit di belakang rumah di Jalan Mount Erskine
xv. Naiktaraf jalan di Kampung Batu Gantung.
xvi. Mengetar semula dan baiki parit di Ladang Hong Seng.
xvii. Membaiki parit yang pecah di Ladang Lada.
xviii. Baiki titi di Kota Giam dan kerja-kerja berkaitan.
xix. Menebang dan memangkas pokok-pokok besar dan tua yang merbahaya di kampung belakang pasar Tanjung Bunga.
xx. Membina pagar dan tembok di tepi cerun belakang rumah alamat No.84 dan 81, Jalan Bahaudin, Tanjung Bunga.
xxi. Menebang dan memangkas pokok-pokok yang tua dan besar di kawasan Kampung Tanjung Tokong.



	Bil
	Nama Projek

	2
	DAERAH BARAT DAYA

i. Kerja – kerja membina semula jambatan konkrit Kampung Baru, Sungai Ara.

ii.  Membaiki jalan simen berlubang di Kuala Sungai Pinang.

iii. Membaiki tembok penahan yang runtuh di mukim A, Kuala Sungai Pinang.

iv. Kerja – kerja membina longkang kawasan Kampung Sungai Nibong kecil/ Sungai Nibong Tengah.

v. Membaiki jambatan sedia ada berhampiran Pasar Awam Sungai Ara.

vi. Memasang bumbung untuk garaj motosikal Perkampung Bayan Indah.

vii. Menurap tar dan menambun pasir di sekeliling surau Bidayatul Hidayah Bukit Kecil Batu Maung.

viii. Membaiki tandas dan pam di Masjid Permatang Damar Laut.

ix. Kerja – kerja membaiki dan menyelenggara gerai di Medan Selera, Titi Teras.



	3
	SEBERANG PERAI UTARA

i. Menurap jalan dari hadapan Kuil hingga ke Dewan UMNO sebelah Kuala Prai

ii. Menurap semula jalan dari Dewan UMNO Hingga Ke Hujung Landasan Keretapi Ujong Batu.

iii. Program untuk aktiviti – aktiviti kebajikan dan sosial yang djalankan oleh Puspanita Daerah SPU.

iv. Membaiki sistem perparitan di kawasan Ujong Batu, Bagan Dalam, Kampung Perlis dan Lorong kubur.

v. Memperbaiki jalan-jalan di kawasan Ujong Batu, Bagan Dalam, Kampung Perlis dan Lorong Kubur.

vi. Membaiki rumah – rumah keluarga miskin di Lorong Kubur dan Bagan Dalam.

vii. Membina baru dan membaiki rumah –rumah bencana kebakaran di kawasan Ujong Batu.

viii. Menaiktaraf dan menurap semula jalan sebelah landasan Kuala perai hingga sepanjang sebelah landasan Keretapi Ujong Batu.
ix. Membina parit V di Kampung Ujong Batu, Bayan Dalam, Butterworth.

x. Membina parit V di Kampung Kula Perai, Bayan Dalam, Butterworth.

xi. Membaiki serta mencuci semua parit sedia ada yang rosak dan sumbat di kampung Ujong Batu dan kuala Perai.

xii. Membekal peralatan gotong royong rumah orang miskin Kampung Perlis dan Kampung Ujong Batu.

xiii. Menurap semula jalan minitar di Kampung Perlis  Bagan Dalam.

xiv. Kerja perparitan dan pembersihan di Kampung Bagan Dalam,


	4


	SEBERANG PERAI TENGAH

i. Membaiki jalan atas ban Sungai kampung Guar Jering, Penanti.

ii. Membaiki jalan di Kampung Guar Perahu.

iii. Pembinaan titi di Kubang Ulu, Penanti.

iv. Membina semula longkang di Kampung Permatang Tinggi, Permatang Tinggi.

v. Membaiki dan membina semula tebing longkang di Jalan 9, Perkampungan Machang Bubuk.

vi. Penyelenggaraan turapan jalan di Kampung Kijang Alma, Bukit Mertajam.

vii. Menaiktaraf jalan berhampiran padang bola di Kampung Tok panjang, Bukit Tengah.

viii. Menaiktaraf jalan laluan dari Kampung Tok Panjang ke Sekolah Bukit Tengah

ix. Membina jalan Kampung Tok Panjang berhampiran gerai makan.

x. Membersihkan longkang Kampung Nenas, Bukit Tengah.

xi. Membuat bonggol jalan di Kampung Besar, Berapit.

xii. Membina dinding stor untuk Dewan Perkampungan Berapit.

xiii. Membaiki jalan tar di Kampung Besar, Berapit.

xiv. Menurap semula halaman Sekolah Rendah Jenis Kebangsaan Perkampungan Berapit.

xv. Memasang lampu di gelanggang bola keranjang di Perkampungan Berapit.

xvi. Membina parit di Kampung Baru Alma, Bukit Mertajam.

xvii. Menampung jalan mini tar sedia ada di Kampung Cross Street, Mukim 8, Bukit Mertajam.

xviii. Membina awning di Surau Haji Puteh di Kampung Sungai Semambu, Mukim 5, Bukit Mertajam.

xix. Membina laluan motosikal di Kampung Bukit Indera Muda, Mukim 5, Bukit Mertajam.

xx. Menampung mini tar di ban Kampung Paiet, Bukit Mertajam.

xxi. Menampung mini tar baru atas lot No. 472, Mukim 3, SPT di Kampung Permatang Pasir, Mukim 3, Permatang Pauh.

xxii. Menurap semula jalan tar rosak di Kampung Kota.

xxiii. Membaiki rumah No. 671, Kampung Tok Panjang, Bukit Tengah.

xxiv. Membaiki Rumah No. 6951, Mukim 3, Kampung Petani, Bukit Mertajam

xxv. Membaiki rumah sebelah 1838, Mukim 19, Kampung Tun Sardon, Bukit Mertajam.




Ahli Kawasan Penaga (Y.B. Dato' Haji Azhar Bin Ibrahim) bertanya kepada Y.A.B. Ketua Menteri:
 4.
Apakah produk-produk pelancongan yang baru yang telah diwujudkan di 
negeri 
ini sejak pemerintahan kerajaan sekarang?

Y.A.B. Ketua Menteri:
4. Semenjak perubahan tampuk pemerintahan kerajaan negeri pada Mac 2008, kerajaan negeri telah mewujudkan beberapa produk pelancongan baru serta memperkukuhkan produk-produk pelancongan sedia ada. Sepanjang tahun 2008 pelbagai acara pelancongan bertaraf antarabangsa telah berlangsung di Pulau Pinang. Ianya merupakan produk pelancongan yang penting dan harus dilaksanakan secara berterusan. Antara acara yang telah dijalankan sepanjang tahun 2008 ialah:-

Penganjuran Pesta Seni Silat Nusantara, Pesta Perlumbaan Perahu Naga Antarabangsa, Kejohanan Basikal Bukit Antarabangsa, Kejohanan Golf Amatur Antarabangsa,  Kejohanan Jemputan Bola Keranjang Dunia Yang Kelima Belas,  Pertandingan Memancing Antarabangsa, Kejohanan Tarian Ball-Room Antarabangsa, Kejohanan Antarabangsa Bowling Pesta Pulau Pinang Dan Regatta Antarabangsa Mengelilingi Pulau Pinang. Kesemua produk pelancongan ini mendapat sambutan yang menggalakkan.

Pada 7 Julai 2008,  Bandar George Town dan Melaka telah disenaraikan secara bersama sebagai Tapak Warisan Dunia oleh Pertubuhan Pendidikan, Saintifik dan Kebudayaan Bangsa-Bangsa Bersatu (UNESCO) melalui mesyuarat World Heritage Committee yang diadakan di Quebec City, Canada. Pengiktirafan ini amat bermakna kepada Pulau Pinang terutama dalam aspek pemuliharaan produk berasaskan warisan. Sejak dari itu, kerajaan negeri telah memfokuskan untuk mempromosikan George Town sebagai tapak warisan dunia. Antara kaedah yang telah digunakan ialah penerbitan risalah-risalah untuk diedar kepada pelancongan di dalam dan luar negara. Selain daripada itu, kerajaan negeri turut mengiklankan tapak-tapak warisan tersebut dalam majalah-majalah pelancongan di dalam dan luar negara dalam usaha membantu dan menggalakkan pelancongan berunsurkan sejarah dan kebudayaan.  

Produk berupa perkhidmatan WIFI secara percuma dan juga WIMAX yang merangkumi daerah Timur Laut iaitu Bandar George Town, Pengkalan Weld, Jalan Burma, persekitaran Persiaran Gurney ke Jalan Kebun Bunga dan juga kawasan Bukit Jambul dan Bayan Mutiara merupakan antara produk pelancongan baru yang telah diperkenalkan. Perkhidmatan ini turut melibatkan kawasan di Seberang Perai yang merangkumi kawasan Butterworth, Kampung Jawa, Kampung Perlis dan Kampung Benggali.  Melalui perkhidmatan ini, menjadikan Pulau Pinang lebih berdaya saing dan pada masa yang sama memberi perkhidmatan telekomunikasi yang terbaik kepada pelancong dan penduduk Pulau Pinang secara keseluruhannya. 

Pembukaan beberapa buah hotel baru turut merancakkan lagi industri pelancongan di Pulau Pinang antaranya melalui pembukaan Tune Hotel di Pulau Pinang yang menawarkan pakej keluarga yang mampu bayar.  Pembinaan hotel-hotel baru di kawasan yang strategik akan dapat memberi pilihan yang lebih kepada pelancong yang datang ke Pulau Pinang. Selain itu, pembinaan hotel-hotel baru juga dapat membantu memenuhi keperluan pelancong terutamanya ketika musim cuti sekolah di mana kebanyakan hotel-hotel di Pulau Pinang didapati penuh. 

Dengan adanya produk-produk pelancongan ini, kerajaan negeri akan terus mempromosikan Pulau Pinang sebagai destinasi unggul pelancongan di rantau ini. Ini jelas di sepanjang tempoh lebih daripada 1 tahun ini kerajaan negeri telah mengambil bahagian di dalam misi-misi pelancongan dan pameran penggalakan  pelancongan peringkat domestik dan antarabangsa. Di antara pameran yang disertai termasuklah MATTA Fair di Singapura,  MATTA Travel Fair di Kuala 

Lumpur, MATTA Travel IMT-GT di Pulau Pinang,  Asia Tourism Forum di Singapura,  ITD di Jerman,  Manchester Travel Mart, Arabian Travel Mart,  European Incentive, Business and Travel Meeting and Exhibition di Geneva dan lain-lain.  Usaha ini juga diharap dapat mengekalkan tumpuan pasaran utama pelancong iaitu daripada Eropah,  Jepun dan Australia, di samping dapat menerokai pasaran-pasaran baru seperti negara-negara Timur Tengah, India dan China. 

Ahli Kawasan Penaga (Y.B. Dato' Haji Azhar Bin Ibrahim) bertanya kepada Y.A.B. Ketua Menteri:
5.
Beberapa projek pembangunan pernah diarahkan berhenti kerja oleh MPPP dan MPSP sejak Mac 2008 hingga kini.

(a)  
Sila senaraikan projek-projek itu dan namakan syarikat-syarikat berkenaan;

(b)  
Di mana  projek-projek itu dilaksanakan?

(c) Berapa lamakah arahan berhenti kerja ini dikenakan?

Y.A.B. Ketua Menteri:
5.
(a)
Senarai projek-projek pembangunan yang pernah diarahkan berhenti kerja oleh Majlis Perbandaran Pulau Pinang (MPPP) adalah seperti berikut:- 

(i)
Notis Menghendaki Kerja Tanah Diberhentikan - Lampiran ‘A’.

(ii)
Perintah Berhenti Kerja - Lampiran ‘B’.

Bagi pemajuan Asset Way Development Sdn. Bhd. (Perkara 11) dan TPPT Sdn. Bhd. (Perkara 14), notis berhenti kerja tidak ditarik balik sehingga hari ini kerana kedua-dua pembangunan ini masih tidak mematuhi syarat-syarat Notis Berhenti Kerja Tanah.

(b)
Bagi Majlis Perbandaran Seberang Perai (MPSP), projek pembangunan yang telah diarahkan untuk berhenti kerja oleh MPSP adalah seperti berikut :

	Bil.
	Projek

	(i)
	Cadangan Pembinaan 2 Blok Pangsapuri Kos Sederhana Di Antara 

25 – 38 Tingkat Benar

	
	Pemaju
	:
	Prima Resources Sdn. Bhd.

	
	Lokasi
	:
	Lot PT 2507, Mukim 6, Seberang Perai Tengah

	
	Arahan Berhenti Kerja Yang Dikeluarkan

	
	(i)
	21/4/2008 hingga 29/4/2008

	
	(ii)
	29/5/2008 hingga 2/6/2008

	
	(iii)
	3/6/2008 hingga 23/6/2008

	
	
	

	(ii)
	Projek Landasan Kereta Api Berkembar Elektrik (Ipoh – Padang Besar).

	
	Pemaju 
	:
	Keretapi Tanah Melayu Berhad (KTMB)

	
	Lokasi
	:
	Bersebelahan landasan kereta api sedia ada bermula dari Ipoh sehingga ke Padang Besar melalui Seberang Perai


(c)
Arahan Berhenti Kerja Yang Dikeluarkan oleh MPSP adalah mulai 23 Oktober 2008 hingga 7 Januari 2009. 

LAMPIRAN ‘A’

SENARAI PROJEK  PEMBANGUNAN YANG DIBERIKAN NOTIS MENGHENDAKI KERJATANAH DIBERHENTIKAN MPPP

	BIL.
	LOKASI
	PEMILIK TANAH
	TARIKH NOTIS DIKELUARKAN
	TARIKH DITARIKBALIK (LIFTED)
	CATATAN

	1.
	Lot 423 dan  Lot 10493, Mukim 12, Batu Maung, D.B.D, Pulau Pinang.

JK(J)43(TK)/2008

JK(J)/OSC/KT (184)/08(LB)

JK(J)/OSC/KT(185)/08(LB)


	Enrich Property Development Sdn. Bhd.


	12.03.2008
	
	Fail dirujuk kepada Penasihat Undang-undang untuk tindakan  Mahkamah bertarikh 08.04.2008

	2.
	Sebahagian Lot 4790 (Dahulu Sebahagian Lot 68), Lintang Delima 14, Sek. 5, Bandar George Town, Daerah Timur Laut, Pulau Pinang.
JK(J)600(KT)/04
	Arah Objektif (M) Sdn. Bhd,


	01.04.2008
	21.04.2008
	

	3.
	Sebahagian Lot 370 & 373 dan Lot- lot 371 & 372, Sek 2, Bandar Batu Feringghi, Jalan Batu Feringghii, D.T.L, Pulau Pinang.

JK(J)600(KT)/02 JLD IV
	OJY Sdn. Bhd.


	03.04.2008

05.11.2008

(kali kedua)
	02.07.2008

15.01.2009

(kali kedua)
	

	4.
	Lot 342, Seksyen 2, Bandar Batu Feringghi, D.T.L, Pulau Pinang. (1 UNIT RUMAH KELAB 2-TKT)

JK(J)564(KT)/04 JLD III


	Ivory Continental Sdn. Bhd.


	09.05.2008
	16.07.2008
	

	5.
	Lot 342, 346, 347, 348, 349, 350, 351 dan 353, Seksyen 2, Bandar Batu Feringghi, Daerah Timur Laut, Pulau Pinang. (SKIM PERUMAHAN)

JK(J)564(KT)(A)/04 JLD II
	Ivory Continental Sdn. Bhd.


	09.05.2008
	25.06.2008
	

	6.
	Lot 36, 196 & 293, Sek.2, Bandar Batu Feringghi, Daerah Timur Laut, Jalan Batu Feringghi, Pulau Pinang.

JK (J) 771(KT)/2001 JLD II
	Ivory Meadows Sdn. Bhd
	09.05.2008
	26.06.2008
	

	7.
	H.S (D) 6297 No. PT. 8, Lot 72, 73, 78, 79, 415, 416, dan 417, Jalan Batu Feringghi, D.T.L, Pulau Pinang.

JK(J)411(KT)/00 JLD II
	DMV Sdn. Bhd.


	09.05.2008

09.12.2008

(kali kedua)
	07.07.2008

16.01.2009

(kali kedua)
	

	8.
	Lot 343 dan Lot 397, Seksyen 2, Bandar Batu Feringghi, D.T.L, Pulau Pinang.

JK(J)525(KT)/2003 JLD III
	Solid Tribute Sdn. Bhd.


	09.05.2008
	20.06.2008
	

	9.
	Lot 386 (Lot lama PT 6) KOMTAR, Fasa 3, Seksyen 17, George Town, D.T.L, Pulau Pinang.

JK(J)276(KT)(1)/96Jld II
	Lion Mutiara Parade Sdn. Bhd
	16.05.2008
	27.05.2008
	


	BIL.
	LOKASI
	PEMILIK TANAH
	TARIKH NOTIS DIKELUARKAN
	TARIKH DITARIKBALIK (LIFTED)
	CATATAN

	10.
	Sebahagian Lot 31, Lot 439, Lot 478, Lot 479 dan Sebahagian Lot 553, Lot 908 dan Lot 942, Mukim 17, D.T.L, Jalan Sungai Satu, Bandar Batu Feringghi, Pulau Pinang
	Blossom Time Sdn. Bhd.

	30.05.2008


	13.06.2008
	

	11.
	Lot 1172, 1173, 1174, 1179 dan 1180, Mukim 9, Jalan Teluk Kumbar, D.B.D, Pulau Pinang.

JK(J)493(KT)/05
	Asset Way Development Sdn. Bhd.


	06.06.2008
	
	Kerja-kerja yang dilakukan tidak mematuhi syarat-syarat kelulusan pelan kerja tanah.

	12.
	Lot PT 1954, H.S. (D) 8208, MK. 13, Di Simpang Lebuh Bukit Jambul dan Lintang Bukit Jambul, DTL, Pulau Pinang.

JK(J)458(KT)/04
	Acreline Sdn. Bhd,


	16.06.2008
	11.08.2008
	

	13.
	Lot 517, Mukim 11, Jalan Teluk Kumbar, Daerah Barat Daya, Pulau Pinang.

JK(J)125(KT)/2004                                       
	Sebadi Corporation Sdn. Bhd.,


	18.06.2008
	17.07.2008
	

	14.
	Lot 202, 236, 403, 516, 711, 712, 713, 714, 715, 761, 765, 980, 981, 982 & 983, Teluk Kumbar, Mukim 11, Daerah Barat Daya, Pulau Pinang.

JK(J)227(KT)/04 Jld II
	TPPT Sdn. Bhd.,


	19.06.2008
	
	Kerja-kerja yang dijalankan tidak mematuhi syarat-syarat kelulusan pelan kerjatanah.



	15.
	Lot 509, Mukim 9, Jalan Teluk Kumbar, D.B.D, Pulau Pinang.

JK (J)OSC/KT/(7)/07(LB)
	Rich Enterprenuer
	17.07.2008
	20.08.2008
	

	16.
	Lot 1175, Mukim 9, DBD, Pulau Pinang

JK(J) 116(TK)/08

JK(J)/OSC/KT(169)/08 (LB)
	Enerllence Sdn. Bhd
	17.07.2008
	
	Fail dirujuk kepada Penasihat Undang-undang untuk tindakan Mahkamah bertarikh 12.06.2008



	17.
	Lot 5413, Jalan Rambai, Mukim 13, Daerah Timur Laut, Paya Terubong, Pulau Pinang.

JK (J)33(KT)/2004
	Geo Valley Sdn. Bhd.,


	05.08.2008
	01.12.2008
	

	18.
	Lot 6487, 6488, 6489, 6490, 6491 dan 6492, Mukim 13, Persiaran Minden, D.T.L, Pulau Pinang.

JK(J)/OSC/KT(43)/07(LB)
	Hai hong marketing Sdn. Bhd.


	04.09.2008
	21.01.2009
	

	19.
	Lot 6469, 6470, 6471, 6472, 6473, 6474, 6475, 6476, 6477, 6478, 6479, 6480, 6481, 6482, 6483, 6484, 6485 dan 6486, Mukim 13, Persiaran Minden 3, D.T.L, Pulau Pinang.

JK(J)/OSC/KT(53)/07(LB)
	Kwong Tatt Development Sdn. Bhd.
	04.09.2008
	21.01.2009
	


	BIL.
	LOKASI
	PEMILIK TANAH
	TARIKH NOTIS DIKELUARKAN
	TARIKH DITARIKBALIK (LIFTED)
	CATATAN

	20.


	Lot 7595 (Lot Lama 3359), Persiaran Minden, Mukim 13, D.T.L, Pulau Pinang.

JK(J)67(115)/75 JLD II
	Nuwata

(Boon Siew Sdn. Bhd.)
	04.09.2008
	03.11.2008
	

	21.
	Lot 4189, Bandar Tanjung Bungah, D.T.L, Jalan Selari Pantai Utara, Pulau Pinang
	GLM Property Development
	10.09.2008

23.12.2008

(kali kedua)
	03.11.2008

05.01.2009

(kali kedua)
	

	22.
	Lot 565, Mk. 17, Bandar Tanjung Bungah, Daerah Timur Laut,  Pulau Pinang.

JK(J)164(KT)(A)/84
	Taman Ratu Sdn. Bhd.


	10.09.2008

23.12.2008
	29.10.2008

05.01.2009
	

	23. 
	Lot 3790, Mukim 18, Vale Of Tempe, Daerah Timur Laut, Pulau Pinang.

JK(J) 376 (KT)/2001
	Taman Sri Setia Sdn. Bhd.
	05.03.2009
	
	


Ahli Kawasan Penaga (Y.B. Dato' Haji Azhar Bin Ibrahim) bertanya kepada Y.A.B. Ketua Menteri:

6.
Sila nyatakan program-program dan produk-produk pertanian yang baru yang telah dilaksanakan atau diwujudkan oleh kerajaan negeri sejak Mac 2008.

Y.A.B. Ketua Menteri:
6.
Program-program baru yang dilaksanakan oleh Kerajaan Negeri Pulau Pinang sejak Mac 2008 ialah Program Pembangunan Petani Pelapis, Program Pembangunan Industri Pemprosesan Makanan, Program Pembangunan Kelompok Tani, Program Pembangunan Pusat Teknologi, Program Pembangunan Aktiviti Jualan Terus dan Program Perkhidmatan Kejuruteraan Pertanian.

Manakala produk baru yang diwujudkan oleh Kerajaan Negeri Pulau Pinang sejak Mac 2008 ialah seperti tanaman ekonomi yang berpotensi seperti bunga-bunga, rempah ratus, herba, tanaman makanan seperti padi, sayur-sayuran dan buah-buahan; dan tanaman kelapa di kawasan tanah terbiar/berpaya seperti di daerah Barat Daya dan Kg. Air Itam dalam daerah Seberang Perai Utara.

XIII.
Ahli Kawasan Sungai Bakap (Y.B. Tuan Maktar Bin Haji Shapee) bertanya kepada Y.A.B. Ketua Menteri:
1.
(a)
Adakah kerajaan negeri mempunyai rancangan untuk merombak sistem perparitan dan sungai secara dominan bagi mengatasi masalah banjir yang tiada kesudahan sejak dulu?


(b)
Sehingga kini apakah langkah yang telah diambil oleh kerajaan negeri dalam mengatasi masalah bencana banjir ini?

Y.A.B. Ketua Menteri:
1.
(a)
Rombakan sistem perparitan dan saliran secara menyeluruh memerlukan kajian yang terperinci serta melibatkan keseluruhan kawasan tadahan. Rombakan sistem perparitan yang biasa dilakukan melibatkan lencongan parit atau sungai, pembinaan kolam-kolam takungan dan pembinaan empangan. Dalam RMKe-10  JPS telah memohon untuk membuat kajian dan pelaksanaan Pengurusan Lembangan Sungai Bersepadu (IRBM) bagi Sungai Juru sebagai projek perintis di  Negeri Pulau Pinang.

(b)
Sehingga kini, kerajaan telah mengambil langkah-langkah bagi mengatasi masalah banjir melalui pelaksanaan projek-projek Rancangan Tebatan Banjir di seluruh Negeri Pulau Pinang melalui pelaksanaan kerja-kerja berikut:

(i) Mendalamkan dan melebarkan sungai yang cetek; 

(ii)
Membina ban banjir; 

(iii)
Membina rumah pam; 

(iv)
Membina kolam takungan banjir;

(v)
Menggunakan kaedah Saliran Mesra Alam (MSMA) dalam kerja-kerja pembangunan; dan

(vi)
Menyelenggara sungai-sungai secara berkala.

Masalah banjir akan dapat diselesaikan jika semua projek tebatan banjir yang telah dilaksanakan dan yang dirancang untuk dilaksanakan dapat disiapkan sepenuhnya.

Ahli Kawasan Sungai Bakap (Y.B. Tuan Maktar Bin Haji Shapee) bertanya kepada Y.A.B. Ketua Menteri:
2.
MPSP telah mengalami kemerosotan dana simpanan sejak tahun 2000 berjumlah lebih RM200juta.  Bajet MPSP  tahun  2009 telah mengalami defisit sebanyak RM15juta. Adakah kerajaan telah mengenal pasti punca kehilangan wang simpanan MPSP  dan apakah langkah yang telah diambil oleh kerajaan negeri  untuk  mengatasi kekurangan ini?

Y.A.B. Ketua Menteri:
2.
Kemerosotan kewangan MPSP ini adalah disebabkan oleh perbelanjaan terhadap item-item seperti berikut :

(i)
Aktiviti pembersihan;

(ii)
Lampu-lampu jalan;

(iii)
Pembangunan pasar awam dan kompleks makanan;

(iv)
Pembinaan rumah pam;

(v)
Penyelenggaraan jalan,

(vi)
Penyelenggaraan Stadium Batu Kawan dan Dewan Milenium;

(vii)
Perbelanjaan khas KADUN dan program anti nyamuk;

(viii)
Pembelian dan pengambilan tanah; dan

(ix)
Sumbangan-sumbangan lain.

Kerajaan Negeri telah mengarahkan  pihak MPSP untuk memulihkan keadaan kewangannya. Antara langkah-langkah yang telah dan akan terus diambil untuk mengatasi masalah kewangan MPSP adalah seperti berikut :

(i)
Mengawal kos pentadbiran dan kos operasi;

(ii)
Kursus dibuat di peringkat dalaman sahaja;

(iii)
Mengamalkan perbelanjaan berhemah;

(iv)
Memohon peruntukan pembangunan dan infrastruktur daripada  Kerajaan Negeri dan Persekutuan;

(v)
Mempergiatkan usaha-usaha mengurangkan/mengutip kembali tunggakan cukai kadaran dan tunggakan sewa;

(vi)
Menubuhkan sebuah jawatankuasa kerja untuk mencari sumber hasil yang baru;

(vii)
Menubuhkan Jawatankuasa Pemantauan Kilang-kilang Tanpa Kebenaran/ Lesen;

(viii)
Menubuhkan Jawatankuasa Pemantauan Tunggakan Hasil MPSP;

(ix)
Melantik panel peguam bagi membawa kes-kes penghutang tegar ke mahkamah (kutipan tunggakan cukai kadaran);

(x)
Memohon bantuan/ pinjaman dari Kerajaan Negeri dan Persekutuan;  dan 

(xi)
Menstrukturkan semula pembiayaan pinjaman Ibu Pejabat MPSP.

Ahli Kawasan Sungai Bakap (Y.B. Tuan Maktar Bin Haji Shapee) bertanya kepada Y.A.B. Ketua Menteri:
3.
Apakah tindakan yang telah diambil oleh kerajaan negeri dalam memulihkan kewangan MPSP agar imej MPSP tidak dipandang rendah oleh rakyat setelah MPSP mengalami kemerosotan dana simpanan sejak tahun 2000 berjumlah lebih RM200juta dan Bajet MPSP tahun 2009 telah mengalami defisit sebanyak RM15juta? 

Y.A.B. Ketua Menteri:
3.
Bagi memulihkan kedudukan kewangan dan imej Majlis Perbandaran Seberang Perai (MPSP), Kerajaan Negeri telah mengarahkan MPSP untuk mengambil langkah-langkah positif untuk mengurangkan perbelanjaan. Langkah-langkah lain yang akan diambil bagi mengukuhkan kedudukan kewangan MPSP  adalah seperti berikut:-

(i) Mengawal kos pentadbiran dan kos operasi;

(ii)
Kursus dibuat di peringkat dalaman sahaja;


(iii)
Mengamalkan perbelanjaan berhemah;

(iv)
Memohon peruntukan pembangunan dan infrastruktur daripada Kerajaan Negeri dan Persekutuan;

(v) Mempergiatkan usaha-usaha mengurangkan kadar tunggakan serta mengutip kembali tunggakan cukai kadaran dan tunggakan sewa;

(vi)
Menubuhkan sebuah jawatankuasa kerja untuk mencari sumber hasil yang baru;


(vii)
Penubuhan Jawatankuasa Pemantauan Kilang-kilang Tanpa Kebenaran/Lesen;


(viii)
Penubuhan Jawatankuasa Pemantauan Tunggakan Hasil MPSP;


(ix)
Melantik panel peguam bagi membawa kes-kes penghutang tegar ke 
mahkamah (kutipan tunggakan cukai kadaran);


(x)
Memohon bantuan/pinjaman dari Kerajaan Negeri dan Persekutuan; serta


(xi)
Menstruktur semula pembiayaan pinjaman Ibu Pejabat MPSP.

XIV.
Ahli Kawasan Permatang Pasir (Y.B. Tuan Mohd. Hamdan Bin Abd. Rahman) bertanya kepada Y.A.B. Ketua Menteri:
1.
Sila nyatakan bentuk-bentuk bantuan kerajaan negeri dalam membantu perniagaan dan juga permodalan peniaga-peniaga, khususnya peniaga-peniaga bumiputera di bawah program Halal Hub di Pulau Pinang. Sejauh manakah pemantauan terhadap produk-produk halal berasaskan hukum halal dan haram dalam penggunaan barangan yang akan dilaksanakan oleh kerajaan negeri?

Y.A.B. Ketua Menteri:
1.
Bentuk-bentuk bantuan Kerajaan Negeri dalam membantu perniagaan dan juga permodalan peniaga-peniaga, khususnya peniaga-peniaga Bumiputera dalam Halal Hub di Pulau Pinang ialah seperti berikut:


(a)
Permodalan 

(i)
Membantu usahawan mendapatkan maklumat dan menjalinkan hubungan perniagaan dengan bank-bank Islam dari Timur Tengah seperti Asian Finance Bank, Kuwait Finance House, Al-Rajhi Bank dan Unicorn Bank.  

(ii)
Para usahawan Bumiputera juga digalakkan untuk sentiasa berbincang dengan agensi-agensi berkaitan seperti MARA, MeCD dan Bank SME untuk memanfaatkan kemudahan geran dan pinjaman yang sedia ada. 


(b)
Khidmat nasihat


Agensi-agensi Kerajaan Negeri seperti InvestPenang dan PDC sedia membantu usahawan dalam memberikan khidmat nasihat, penerangan dan maklumat yang dapat membantu mengembangkan perniagaan mereka. Ini dipermudahkan dengan adanya jalinan kerjasama yang erat antara agensi-agensi tersebut dengan agensi-agensi persekutuan seperti HDC, MATRADE, MIDA dan SMIDEC. Agensi-agensi Kerajaan Negeri juga bertindak sebagai pemudah cara dalam menyelesaikan isu-isu usahawan yang berkaitan. 


(c)
Pemadanan Perniagaan

(i) Kerajaan Negeri akan menyertai Pameran Halal Antarabangsa (MIHAS) di MATRADE Kuala Lumpur pada 6 – 10 Mei 2009. Kerajaan Negeri akan bekerjasama dengan MATRADE untuk merancang sesi pemadanan perniagaan khusus untuk para usahawan Pulau Pinang sepanjang pameran tersebut. Tujuannya adalah untuk membantu mewujudkan peluang perniagaan di pasaran luar negara terutamanya untuk usahawan baru. 

(ii)
Kerajaan Negeri kini sedang berusaha gigih untuk memanfaatkan hubungan dua-hala dengan negeri-negeri yang terlibat dengan Pembangunan Wilayah Segitiga Indonesia-Malaysia-Thailand (IMT-GT Growth Tringle). Ini akan memberi peluang kepada usahawan untuk menerokai pasaran di Indonesia dan Thailand. Untuk tujuan ini juga, kerajaan negeri telah menyertai Program Medan Fair di Medan Indonesia pada Mac-April 2009 yang  mengetengahkan industri halal dari Pulau Pinang. 


(d)   
Program pendedahan dan peningkatan upaya

        
Pihak Kerajaan Negeri telah menganjurkan Seminar Pembangunan Industri Halal Negeri Pulau Pinang pada 22 November 2008. Seminar yang julung kali diadakan ini diadakan khusus untuk mendedahkan usahawan tempatan kepada peluang-peluang pasaran, pembiayaan dan proses pensijilan untuk industri halal. Seminar ini telah berjaya menarik penyertaan hampir 300 usahawan. Kebanyakan usahawan bersedia dan berminat untuk mengembangkan perniagaan mereka di dalam industri halal. Melalui seminar seperti ini, para usahawan dapat mengenali dan memahami dengan lebih dekat  infrastruktur dan insentif halal yang disediakan dan seterusnya memanfaatkan kemudahan dan insentif yang ada. Seminar-seminar yang lebih khusus kepada sektor-sektor halal tertentu, seperti makanan, farmaseutikal dan perhotelan adalah dalam perancangan dan akan dianjurkan dalam masa terdekat. Siri seminar ini akan  menekankan peningkatan keupayaan produk/ perkhidmatan halal dari segi pembangunan produk dan proses, R&D  dan strategi pemasaran. 


(e)
Persatuan Produk Halal Pulau Pinang 

        
Para usahawan Bumiputera di Pulau Pinang telah memulakan usaha menubuhkan Persatuan Produk Halal Pulau Pinang  untuk menyatukan pengeluar dan pembekal produk halal dari Pulau Pinang khususnya, dan negeri-negeri utara Malaysia amya. Kerajaan Negeri akan bekerjasama rapat dengan persatuan tersebut, dan juga agensi lain seperti Dewan Perniagaan Melayu dan Islam Pulau Pinang untuk menganjurkan lebih banyak sesi pemadanan dan pembiayaan perniagaan. 

(f)
Sebagai usaha untuk menggalakkan industri halal di Pulau Pinang, Kerajaan Negeri melalui PDC pula telah mengenal pasti kawasan seluas 28 ekar di Taman Sains Pulau Pinang (Bukit Minyak) untuk industri halal. Kawasan ini adalah untuk fasa 1 pembangunan industri halal dan kawasan yang lebih luas akan diperuntukkan mengikut permintaan. Di samping itu, PDC juga sedang dalam perancangan untuk membina unit-unit kilang siap bina yang dilengkapi dengan kemudahan asas untuk disewakan kepada syarikat-syarikat yang terlibat dalam pengeluaran produk-produk halal. 

(g)
Selain dari itu, setiap tahun Kerajaan Negeri melalui Jabatan Hal Ehwal Agama Islam Pulau Pinang (JHEAIPP) mengadakan Seminar ‘Halalan Toyyiba’ yang memberi pendedahan dari aspek mengeluarkan produk halal yang lebih baik bagi mendapatkan pensijilan halal. 


Kerajaan Negeri menjalankan pemantauan terhadap produk-produk halal berasaskan hukum halal dan haram dalam penggunaan barangan melalui JHEAIPP. Langkah pemantauan dijalankan melalui pemberian sijil bagi tempoh 2 tahun sahaja bagi membolehkan pemeriksaan ke atas premis-premis pemilik sijil halal dapat dijalankan sekurang-kurangnya setiap 2 tahun sekali.  Sekiranya didapati tidak mematuhi syarat-syarat dan prosedur pensijilan halal, tempoh sijil tidak akan dilanjutkan. Lawatan secara berkala dan pemeriksaan mengejut juga akan dilakukan sekiranya terdapat aduan pelanggaran syarat oleh pemilik sijil halal.

Ahli Kawasan Permatang Pasir (Y.B. Tuan Mohd. Hamdan Bin Abd. Rahman) bertanya kepada Y.A.B. Ketua Menteri:
2.
Setakat ini adakah kerajaan negeri berpuas hati terhadap perkhidmatan pengangkutan awam yang terdapat di Pulau Pinang khususnya bas, teksi dan feri?  Sekiranya ya, adakah penambahan terhadap bas RapidPenang sudah tidak diperlukan lagi? Adakah perkhidmatan feri mungkin tidak perlu lagi ditambah buat masa ini atau kerajaan mempunyai strategi  tertentu menguruskan perkhidmatan pengangkutan awam untuk Negeri Pulau Pinang buat masa ini?

Y.A.B. Ketua Menteri:
2.
Walaupun pengangkutan awam telah bertambah baik dengan wujudnya bas Rapid Penang, Kerajaan Negeri masih belum berpuas hati dan akan berusaha untuk memajukan lagi perkhidmatan pengangkutan awam negeri.  Mulai Jun 2009, 200 buah bas baru Rapid Penang dengan ciri disabled friendly akan ditambahkan kepada bas sedia ada yang berjumlah 150 buah secara berperingkat. Bagi perkhidmatan teksi, Kerajaan Negeri telah memohon kepada Kerajaan Persekutuan supaya mengarahkan Lembaga Perlesenan Kenderaan Perdagangan untuk menguatkuasakan kadar penggunaan meter agar mutu perkhidmatan teksi dapat dipertingkatkan. Kerajaan Negeri kini dalam proses menyediakan Pelan Induk Pengangkutan Negeri dan Majlis Pengangkutan Negeri untuk menambahbaikkan sistem dan pengurusan pengangkutan awam negeri.  Pelan Induk Pengangkutan Awam Negeri akan merangkumi sistem pengangkutan darat, landasan kereta api dan laut (feri).  Majlis Pengangkutan Negeri ditubuhkan sebagai one stop agency untuk merancang, menyelaras dan menasihatkan berhubung  semua isu pengangkutan dan lalu lintas dalam negeri.

Ahli Kawasan Permatang Pasir (Y.B. Tuan Mohd. Hamdan Bin Abd. Rahman) bertanya kepada Y.A.B. Ketua Menteri:
3.
Berapakah jumlah lesen alkohol (arak) yang dikeluarkan kepada peniaga oleh Kuasa Akta Eksais 1976 di Negeri Pulau Pinang ini? Sila nyatakan berapakah jumlah pendapatan kerajaan daripada sumber penjualan arak untuk tempoh setahun ini?

Y.A.B. Ketua Menteri:
3.
Bagi tempoh 1 Januari  hingga 31 Disember 2008, Lembaga Pelesenan (Eksais) Negeri telah meluluskan 552 lesen alkohol dengan hasil dikutip Kerajaan Negeri sebanyak RM569,624.00. Bagi tempoh 1 Januari 2009 hingga 31 Mac 2009, 275 lesen diluluskan dengan hasil diterima RM94,083.00

Ahli Kawasan Permatang Pasir (Y.B. Tuan Mohd. Hamdan Bin Abd. Rahman) bertanya kepada Y.A.B. Ketua Menteri:
4.
Siapakah nama tuan tanah lot 39 & 40 (geran No: 35070 & 35071) di Batu Feringhi Daerah Timur Laut yang dikatakan akan terlibat dengan satu projek pembangunan di situ?  Di manakah penduduk-penduduk yang sedia mendiami di atas lot tersebut akan dipindahkan?

Y.A.B. Ketua Menteri:
4.
Tuan tanah bagi lot 39 (Geran 35070) dan lot 40 (Geran 35071) adalah Loke Leng Seak (k/p 4018360). Lot-lot tersebut merupakan tanah berstatus 1st grade. Difahamkan sememangnya lot 39 dan lot 40 terlibat dengan projek pembangunan dan penduduk-penduduk sedia ada yang mendiami di atas lot berkenaan perlu  keluar dari tapak berkenaan.  Mengenai jumlah bayaran pampasan kepada penduduk, ianya bergantung kepada proses perundingan di antara pemaju dengan penduduk yang terlibat.  Daripada semakan dengan Majlis Perbandaran Pulau Pinang, didapati tidak ada permohonan kebenaran merancang diterima oleh Majlis bagi membangunkan lot-lot tersebut.  Berhubung persoalan di manakah penduduk yang sedia mendiami di atas lot tersebut akan dipindahkan, perkara ini akan diputuskan kemudian setelah rundingan antara pihak pemaju dan penduduk terlibat dibuat.

Ahli Kawasan Permatang Pasir (Y.B. Tuan Mohd. Hamdan Bin Abd. Rahman) bertanya kepada Y.A.B. Ketua Menteri:
5.
Sejauh manakah kerajaan dapat membantu menyelesaikan isu pemindahan nelayan Tanjong Bungah yang menetap di atas tanah kerajaan (simpanan pantai) yang terletak bersempadan dengan Lot 3605, 3606 & 3607 Tanjong Bungah,  Daerah Timur Laut yang berlarutan hampir 4 tahun dan mereka terlibat dengan projek pembangunan oleh Hunza Properties Sdn. Bhd. di tapak tersebut. Apakah tindakan kerajaan bagi menjaga kebajikan nelayan-nelayan tersebut?

Y.A.B. Ketua Menteri:
5.
Kerajaan negeri sentiasa membantu kebajikan para nelayan.  Selaras dengan hasrat ini,  bagi urusan pemindahan nelayan Tanjong Bungah yang menduduki tanah kerajaan negeri (simpanan pantai) bersempadan dengan Lot 3605,  3606 dan 3607,  Tanjong Bungah,  beberapa siri perbincangan telah diadakan dengan pihak Hunza Properties Sdn. Bhd. dan pihak nelayan. 

Ekoran dari perbincangan ini,  pihak Hunza Properties Sdn. Bhd. telah bersetuju membina sebuah bangunan yang mengandungi 10 unit pondok transit bagi menempatkan semula 10 orang nelayan di atas tanah kerajaan negeri berdekatan dengan Rumah Persatuan Nelayan Tanjong Bungah.  Baki nelayan yang terlibat masih lagi dalam peringkat perbincangan untuk ditempatkan semula.

Ahli Kawasan Permatang Pasir (Y.B. Tuan Mohd. Hamdan Bin Abd. Rahman) bertanya kepada Y.A.B. Ketua Menteri:
6.
Siapakah yang menganggotai Jawatankuasa Halal Industri Development Corporation Sdn Bhd dan Penang International Halal Hub Sdn. Bhd. ( Halal Penang ) yang ditubuhkan pada 4hb Mac 2009 yang lalu, selain daripada Y.B. Abd. Malik yang mempengerusikan jawatankuasa terbabit?

Y.A.B. Ketua Menteri:
6.
Hab Halal Antarabangsa Pulau Pinang adalah satu inisiatif anjuran Kerajaan Negeri Pulau Pinang untuk mempromosi dan membangunkan Pulau Pinang sebagai hab halal antarabangsa. Untuk tujuan ini, pihak kerajaan negeri telah mewujudkan Pasukan Petugas (Task Force), Jawatankuasa Pemandu (Steering Committees) dan Panel Penasihat Hab Halal untuk membantu dari segi pembentukan dasar, hala tuju dan strategi.  

Bidang kuasa Pasukan Petugas adalah memberi nasihat dan cadangan kepada kerajaan negeri dari aspek polisi dan hala tuju strategik dalam membangunkan dan memajukan Pulau Pinang sebagai Hab Halal Antarabangsa. Keanggotaan Pasukan Petugas Hab Halal adalah terdiri daripada hampir 40 orang, yang termasuk wakil-wakil kerajaan, industri dan universiti. Senarai keanggotaan adalah seperti lampiran.

Ahli Kawasan Permatang Pasir (Y.B. Tuan Mohd. Hamdan Bin Abd. Rahman) bertanya kepada Y.A.B. Ketua Menteri:
7.
Apakah strategi yang akan diguna pakai oleh kerajaan negeri di dalam mempromosikan produk Halal Hub di Negeri Pulau Pinang sehingga bukan sahaja mampu untuk mencapai pemasaran produk halal di dalam negeri tetapi juga mampu untuk menembusi pasaran luar negara?

Y.A.B. Ketua Menteri:
7.
Strategi yang akan diguna pakai oleh kerajaan negeri dalam mempromosikan Hab Halal Pulau Pinang untuk mencapai pemasaran produk halal di dalam negeri dan menembusi pasaran luar negara adalah seperti berikut:- 


(a)
Promosi dan Penjenamaan 

        

(i)
Objektif Strategik: 

-
Membina penjenamaan (branding) Pulau Pinang sebagai hab halal antarabangsa yang menawarkan lokasi strategik untuk industri halal,  destinasi utama untuk pelancongan berasaskan halal dan residensi pilihan untuk kehidupan berasaskan keluarga. 

        

(ii)
Strategi:

-
Menguatkan jaringan komunikasi dengan agensi-agensi persekutuan yang mempunyai cawangan di seluruh dunia seperti MIDA,  MATRADE,  Tourism Malaysia dan sebagainya. 

      
 -
Menjalin hubungan kerjasama dan Perdagangan dua hala melalui kerajaan atau swasta dengan negara-negara di rantau IMT-GT,  Timur Tengah,  Amerika Syarikat dan Eropah. 


(b)
Pembiayaan 

        

(i)
Objektif Strategik : 


-
Memastikan sumber dan mekanisme pembiayaan kewangan berasaskan Islam disediakan untuk kemudahan pelabur tempatan dan luar negara.

        

(ii)
Strategi :

        
-
Menjemput kumpulan perbankan Islam dari Timur Tengah untuk membuka pejabat di Pulau Pinang.

-
Bekerjasama dengan bank tempatan seperti SME Bank dan Bank Rakyat dalam menyediakan mekanisme pembiayaan Islam yang lebih mudah dan berkesan. 


(c)
Tenaga Kerja Berpengetahuan  (Halal K-Workers) 

           
(i)
Objektif Strategik : 


-
Membina kumpulan tenaga kerja berpengetahuan (Halal knowledge workers) yang berdaya tahan (sustainable) untuk semua  sektor halal.  



(ii)
Strategi :


-
Bekerjasama dengan pihak industri dan pusat latihan dalam menyediakan modul latihan dan bimbingan yang bersesuaian dengan keperluan industri dan tahap keupayaan tenaga kerja. 


(d)
Infrastruktur

        

(i)
Objektif Strategik : 


-
Menyediakan infrastruktur dan prasarana bertaraf dunia 
(world class infrastructure)  untuk semua sektor halal.

        

(ii)
Strategi :


-
Mengenal pasti taman perindustrian Perbadanan Pembangunan Pulau Pinang (PDC) khusus untuk industri halal mengikut fasa,  di mana fasa terakhir dirancang akan menyediakan shared services seperti cold storage dan test labs. 

-
Menaik taraf pelabuhan dan lapangan terbang di Pulau Pinang khusus untuk kemudahan industri halal.


(e)
Pemasaran  

        

(i)
Objektif Strategik : 

-
Menguatkan jaringan Perdagangan dan rantaian nilai Hab Halal Antarabangsa Pulau Pinang sebagai pusat penyumberan bahan,  produk dan servis halal yang berkualiti tinggi.   

        

(ii)
Strategi :


-
Membina jaringan dengan taman-taman perindustrian halal di seluruh Malaysia dan luar negara untuk membina rantaian nilai halal yang boleh dikesan (traceability).

-
Menawarkan perkhidmatan tambah nilai (value added services) bagi menggalakkan pengeluar dan pembekal barangan Halal untuk menggunakan Pulau Pinang dalam rangkaian logistik mereka. 


(f)
Pembangunan Industri Kecil dan Sederhana (IKS)  

        

(i)
Objektif Strategik : 


-
Membantu pertumbuhan industri tempatan dan 
pembangunan syarikat tempatan ke tahap global. 

        

(ii)
Strategi :

-
Menganjurkan program-program peningkatan kepakaran dan keupayaan berdasarkan sektor dan tahap keupayaan syarikat. 

-
Meningkatkan jaringan perniagaan melalui penyertaan dalam sesi pemadanan perniagaan serta misi dan pameran Perdagangan.

Ahli Kawasan Permatang Pasir (Y.B. Tuan Mohd. Hamdan Bin Abd. Rahman) bertanya kepada Y.A.B. Ketua Menteri:
8.
Apakah kerajaan negeri sudah menyediakan pelan dan dasar pembangunan ekonomi bagi membantu rakyat mengharungi kemelut ekonomi dan pemberhentian pekerja yang begitu ramai di Negeri Pulau Pinang pada ketika ini. Jika sudah, sila maklumkan untuk pengetahuan Dewan Yang Mulia ini.

Y.A.B. Ketua Menteri:
8.
Kerajaan negeri telah menyediakan beberapa pelan dan dasar pembangunan ekonomi bagi membantu rakyat mengharungi kemelut ekonomi dan pemberhentian pekerja yang begitu ramai di Negeri Pulau Pinang pada ketika ini.


Antara pelan serta rancangan kerajaan negeri untuk mengharungi kemelut 
ekonomi adalah seperti berikut:-

(a)
Kerajaan negeri telah meluluskan dana sejumlah RM10 juta bagi 
menangani masalah pengangguran kesan kemelesetan ekonomi.

(b)
erajaan negeri juga akan menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan, para graduan, belia lepasan sekolah dan penganggur. 

(c)
Kerajaan negeri juga telah mengumumkan penubuhan Pusat Kerjaya dan Latihan Negeri Pulau Pinang (Penang Career Assistance and Training Centre [CAT] ) yang telah dirasmikan oleh YAB Ketua Menteri pada 4 Mac 2009.  Pusat CAT ini bertanggungjawab untuk menghubungkan pekerja yang telah diberhentikan kerja serta individu yang ingin mencari pekerjaan dengan peluang pekerjaan yang ada melalui syarikat atau agensi yang mendaftar dengan pusat CAT, mengenal pasti program latihan yang bersesuaian dan bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan. 


Untuk rekod, sehingga 24 Mac 2009 seramai 851 orang telah berdaftar dengan pusat CAT. Dalam tempoh yang sama juga, sejumlah 2,683 jawatan kosong turut didaftarkan dengan pusat ini. Kebanyakan jawatan kosong ini adalah untuk sektor perkilangan. Lanjutan dari itu, seramai 471 pendaftar yang berkelayakan telah dihubungkan ke syarikat yang menawarkan peluang pekerjaan kepada mereka. Selain itu, kerajaan negeri juga telah mengambil langkah- langkah berikut bagi mengatasi kesan kemelesetan  ekonomi:

(d)
Fleksibiliti dalam skim pembayaran bagi tanah perindustrian Perbadanan Pembangunan Pulau Pinang (PDC) bagi membantu pekerja industri untuk memulakan serta membantu dalam pemasaran dan operasi perniagaan mereka.

(e)
Menawarkan Program Bimbingan Enterpris Kecil Sederhana (EKS).  Program ini disokong oleh SMIDEC dan dilaksanakan oleh Pusat Pembangunan Kemahiran Pulau Pinang (PSDC). Program ini memberi bimbingan dan pementoran perniagaan kepada mereka yang ingin memulakan (EKS) di samping meningkatkan daya saing syarikat-syarikat EKS ini. 

(f)
Menawarkan Program Intervensi EKS di mana kemahiran teknologi 
maklumat, penekanan kepada budaya berdaya kualiti dan pengurusan 
perniagaan yang berkesan diberi fokus di bawah program ini untuk 
memperkembangkan EKS  tempatan.

(g)
Menubuhkan Pusat Latihan dan Reka Bentuk Barangan Kemas untuk meningkatkan kualiti pembuatan barangan kemas bagi mereka yang berminat melalui infrastruktur perisian. 

(h)
Mengadakan seminar dan dialog kepada EKS yang memberi fokus kepada strategi dan langkah-langkah untuk  maju dalam perniagaan.

(i)
Selain itu, kerajaan negeri juga telah mengambil inisiatif untuk mengadakan dialog antara institusi-institusi kewangan, badan-badan kerajaan dan EKS untuk membuka jalan perundingan bagi mereka yang memerlukan bantuan kewangan dan modal perniagaan.

Kerajaan Negeri telah menyediakan beberapa pelan dan dasar pembangunan ekonomi bagi membantu rakyat mengharungi kemelut ekonomi dan pemberhentian pekerja yang begitu ramai di Negeri Pulau Pinang pada ketika ini.

Antara pelan serta rancangan Kerajaan Negeri untuk mengharungi kemelut ekonomi adalah seperti berikut:-

(i)
Kerajaan Negeri telah meluluskan dana sejumlah RM10 juta bagi 
menangani masalah pengangguran kesan kemelesetan ekonomi.

(ii)
Kerajaan Negeri juga akan menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan, para graduan, belia lepasan sekolah dan penganggur. 

(iii)
Kerajaan Negeri juga telah mengumumkan penubuhan Pusat Kerjaya dan Latihan Negeri Pulau Pinang (Penang Career Assistance and Training Centre [CAT] ) yang telah dirasmikan oleh YAB Ketua Menteri pada 4 Mac 2009.  Pusat CAT ini bertanggungjawab untuk menghubungkan pekerja yang telah diberhentikan kerja serta individu yang ingin mencari pekerjaan dengan peluang pekerjaan yang ada melalui syarikat-syarikat atau agensi-agensi yang mendaftar dengan pusat CAT, mengenal pasti program latihan yang bersesuaian dan bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan. 


Untuk rekod, sehingga 24 Mac 2009 seramai 851 orang telah berdaftar dengan pusat CAT. Dalam tempoh yang sama juga, sejumlah 2,683 buah kekosongan jawatan turut didaftarkan dengan pusat ini. Kebanyakan jawatan-jawatan kosong ini adalah untuk sektor perkilangan. Lanjutan dari itu, seramai 471 pendaftar yang berkelayakan telah dihubungkan ke syarikat-syarikat yang menawarkan peluang pekerjaan kepada mereka. 


Selain itu, Kerajaan Negeri juga telah mengambil langkah-langkah berikut bagi 
mengatasi kesan kemelesetan  ekonomi:

(i)
Fleksibiliti dalam skim pembayaran bagi tanah perindustrian PDC bagi 
membantu pekerja industri untuk memulakan serta membantu dalam 
pemasaran dan operasi perniagaan mereka.

(ii)
Menawarkan Program Bimbingan EKS. Program ini disokong oleh SMIDEC dan dilaksanakan oleh Pusat Pembangunan Kemahiran Pulau Pinang (PSDC). Program ini memberi bimbingan dan pementoran perniagaan kepada mereka yang ingin memulakan syarikat Enterpris Kecil Sederhana (EKS) di samping meningkatkan daya saing syarikat-syarikat EKS ini. 


(iii)
Menawarkan Program Intervensi EKS di mana kemahiran teknologi 
maklumat, penekanan kepada budaya berdaya kualiti dan pengurusan 
perniagaan yang berkesan diberi fokus di bawah program ini untuk 
memperkembangkan EKS  tempatan.

(iv)
Menubuhkan Pusat Latihan dan Reka Bentuk Barangan Kemas untuk 
meningkatkan kualiti pembuatan barangan kemas bagi mereka yang 
berminat melalui infrastruktur perisian. 

(v)
Mengadakan seminar dan dialog kepada EKS yang memberi fokus kepada strategi dan langkah-langkah untuk  maju dalam perniagaan.

(vi)
Selain itu, Kerajaan Negeri juga telah mengambil inisiatif untuk mengadakan dialog antara institusi-institusi kewangan, badan-badan kerajaan dan EKS untuk membuka jalan perundingan bagi mereka yang memerlukan bantuan kewangan dan modal perniagaan.

Ahli Kawasan Permatang Pasir (Y.B. Tuan Mohd. Hamdan Bin Abd. Rahman) bertanya kepada Y.A.B. Ketua Menteri:
9.
Apakah kriteria yang diguna pakai oleh pihak PBT dalam proses meluluskan lesen pusat- pusat hiburan di Negeri Pulau Pinang buat masa ini dan berapa banyakkah permohonan yang telah diluluskan di dalam tempoh setahun pemerintahan Kerajaan Pakatan Rakyat sekarang ini?

Y.A.B. Ketua Menteri:
9.
Untuk permohonan lesen hiburan awam Majlis Perbandaran Pulau Pinang (MPPP), ianya akan dirujuk untuk penelitian dan ulasan beberapa Jabatan Teknikal iaitu jabatan luaran seperti Pejabat Daerah dan Tanah, Polis Di-Raja Malaysia (PDRM), Jabatan Bomba & Penyelamat, manakala jabatan dalaman pula terdiri dari Jabatan Perancangan Pembangunan, Jabatan Bangunan dan Bahagian Pelesenan, MPPP.


Antara faktor dan kriteria pertimbangan adalah:

(i)
Kesesuaian pelinkungan dan lokasi;

(ii)
Kesihatan dan keselamatan bangunan;

(iii)
Sensitiviti sosial kepada persekitaran seperti institusi sekolah dan rumah ibadat; dan

(iv)
Kesan jenayah seperti penyalahgunaan dadah, perjudian dan  pelacuran.

Bagi Majlis Perbandaran Seberang Perai (MPSP) kriteria yang perlu dipatuhi sebelum lesen hiburan diluluskan oleh Jawatankuasa Pelesenan adalah seperti berikut :


Bil.
          Kriteria
                     


Jabatan Dirujuk

1.  Keselamatan kebakaran
          


Jabatan Bomba

2.  Keselamatan & ketenteraman awam 

PDRM


3.  Kebenaran menayangkan audiovisual

FINAS


4.  Sensitiviti masyarakat setempat 


Pejabat Daerah


5.  Kesesuaian dari sudut keagamaan (islam)
JAIPP


6   Penglibatan warga asing
         


Jabatan Imigresen


7   Penguatkuasaan penjualan minuman mabuk
Jabatan Kastam


8.  Pemungutan cukai dan hasil      


Pemungut Cukai iburan

Jumlah lesen pusat hiburan yang diluluskan dalam tahun 2008 bagi kawasan MPSP adalah sebanyak 236.  Manakala bagi kawasan MPPP, sebanyak 40 permohonan telah diluluskan dalam tempoh yang sama.

Ahli Kawasan Permatang Pasir (Y.B. Tuan Mohd. Hamdan Bin Abd. Rahman) bertanya kepada Y.A.B. Ketua Menteri:
10.
Sudahkah proses pemilihan untuk pelantikan JKKK baru  di Negeri Pulau Pinang ini selesai? Jika selesai, bilakah watikah pelantikan akan dikeluarkan oleh kerajaan negeri?

Y.A.B. Ketua Menteri:
10.
Proses pemilihan untuk pelantikan JKKK baru di Negeri Pulau Pinang telah selesai.

Watikah pelantikan telah dikeluarkan oleh Kerajaan Negeri pada tarikh seperti di berikut:-

Sudahkah proses pemilihan untuk pelantikan JKKK baru di negeri Pulau Pinang ini selesai dan jika selesai bilakah watikah pelantikan akan dikeluarkan oleh kerajaan negeri terhadap pelantikan tersebut

	LAPORAN PELANTIKAN PENGERUSI JKKK PENGGAL 2009 -  2010

Daerah

Jumlah Kawasan Jkkk

Bil. Kawasan Telah Lantik Pengerusi

Bil Kawasan Belum Lantik Pengerusi

Tarikh Penyampaian Watikah

Status Pelantikan Pengerusi

Pej Daerah

Timur Laut

19

18

1

1)  Tanjong Tokong
02 April 2009

Kekal:  14

Baru  :    4

Belum Lantik:  1
Pej Daerah

34

34

-

31 Mac 2009

Kekal :  31

Barat Daya

Baru   :   3

Pej Daerah

35

35

-

02 April 2009

Kekal :  33

Spu

Baru   :    2

Pej Daerah

25

25

-

02 April 2009

Kekal :  19

Sps

Baru   :    6

Pej Daerah

Spt

36

33

3

1)  Kebun Sireh/ Bukit Tengah

2)  Jalan Baru Perai

3)  Kg Paya/ Cross Street
03 April 2009

Kekal : 30

Baru   :   3

Belum Lantik: 3




Ahli Kawasan Permatang Pasir (Y.B. Tuan Mohd. Hamdan Bin Abd. Rahman) bertanya kepada Y.A.B. Ketua Menteri:
11.
Sudah adakah di dalam perancangan kerajaan negeri untuk membina rumah kos rendah dan rumah untuk golongan miskin di Negeri Pulau Pinang ini? Jika ada, nyatakan dengan terperinci mengenainya.    

Y.A.B. Ketua Menteri:
11.
Kerajaan negeri sememangnya bercadang untuk membina rumah kos rendah dan rumah untuk golongan miskin di negeri ini. Sebagai permulaan, di dalam Rancangan Malaysia Ke 9, terdapat rancangan untuk membina rumah PPR disewa di Daerah Barat Daya.  Secara prinsipnya, Kementerian Perumahan dan Kerajaan Tempatan (KPKT) telah bersetuju untuk melaksanakan projek PPR disewa.  Satu lawatan tapak oleh pihak KPKT bersama Bahagian Perumahan telah diadakan pada 1 April 2009 dan butiran lanjut akan dimaklumkan oleh pihak KPKT dalam jangka masa terdekat.

Dalam Rancangan Struktur Negeri Pulau Pinang (RSNPP) yang diwartakan pada 28 Jun 2007, pemaju yang membina pemajuan perumahan melebihi 99/149 unit mengikut kawasan pembangunan dikenakan syarat membina 30% rumah kos rendah tambahan unit sedia ada. Oleh yang demikian, penambahan unit rumah kos rendah bergantung kepada permohonan merancang oleh pemaju kepada Pihak Berkuasa Tempatan.

Ahli Kawasan Permatang Pasir (Y.B. Tuan Mohd. Hamdan Bin Abd. Rahman) bertanya kepada Y.A.B. Ketua Menteri:
12.
Setakat ini berapakah jumlah pekerja kilang di Pulau Pinang yang telah diberhentikan kerja dalam tempoh pemerintahan Pakatan Rakyat iaitu dalam tempoh setahun ini? Apakah tindakan yang boleh diambil oleh  di dalam menangani isu pemberhentian pekerja-pekerja ini agar ianya tidak menjejaskan imej kerajaan kita di Pulau Pinang ini.

Y.A.B. Ketua Menteri:
12.
Jumlah pekerja kilang di Pulau Pinang yang telah diberhentikan kerja bagi tahun 2008 ialah seramai 3,270 orang. Manakala bagi tempoh Januari hingga Mac 2009 pula, seramai 1,547 orang terlibat dengan pemberhentian kerja.  Dalam menghadapi kemelut ekonomi yang melanda, kerajaan negeri  telah mengambil langkah pro-aktif untuk mengurangkan kesan pengangguran yang akan berlaku dan meringankan beban ekonomi Negeri Pulau Pinang. 

Sehubungan itu, dalam Persidangan Dewan Undangan Negeri yang lalu,  telah meluluskan dana sejumlah RM10 juta bagi mengurangkan kesan krisis ekonomi dengan menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan, para graduan, belia lepasan sekolah dan penganggur. Pada bulan Januari 2009,  kerajaan negeri telah mengumumkan penubuhan Pusat Kerjaya dan Latihan Negeri Pulau Pinang (Penang Career Assistance and Training Centre [CAT] ) yang telah dirasmikan oleh YAB Ketua Menteri pada bulan Mac 2009.  Pusat CAT ini bertanggungjawab untuk menghubungkan pekerja yang telah diberhentikan kerja serta individu yang ingin mencari pekerjaan dengan peluang pekerjaan yang ada melalui syarikat-syarikat atau agensi-agensi yang mendaftar dengan pusat CAT, mengenal pasti program latihan yang bersesuaian dan bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan. 

Pusat CAT ini diuruskan oleh investPenang dengan mendapat sokongan padu daripada Majlis Perbandaran Seberang Perai (MPPP), Majlis Perbandaran Pulau Pinang (MPPP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang (PBAPP). 

Sehingga 24 Mac 2009 seramai 851 orang telah berdaftar dengan pusat CAT. Dalam tempoh yang sama juga, sejumlah 2,683 buah kekosongan jawatan turut didaftarkan dengan pusat ini. Kebanyakan jawatan-jawatan kosong ini adalah untuk sektor perkilangan. Lanjutan dari itu, seramai 471 pendaftar yang berkelayakan telah dihubungkan ke syarikat-syarikat yang menawarkan peluang pekerjaan kepada mereka. 

Ahli Kawasan Permatang Pasir (Y.B. Tuan Mohd. Hamdan Bin Abd. Rahman) bertanya kepada Y.A.B. Ketua Menteri:
13.
Setakat ini sudahkah permohonan oleh RapidPenang untuk mewujudkan depoh baru di Kepala Batas,  Bukit Mertajam  dan Nibong Tebal  diluluskan oleh kerajaan negeri?  Apakah syarat yang dikenakan terhadap RapidPenang bagi mewujudkan depoh tersebut?  Di samping itu,  sudahkah RapidPenang menyelesaikan bayaran sewa tapak bagi depoh yang sedia ada kepada kerajaan negeri yang tidak dijelaskan lagi oleh pihak mereka? 

Y.A.B. Ketua Menteri:
13.
Sehingga kini,  kerajaan negeri masih belum menerima apa-apa permohonan daripada RapidPenang bagi tujuan pembinaan depoh baru di kawasan Seberang Perai iaitu di Kepala Batas,  Bukit Mertajam dan Nibong Tebal. Walau bagaimanapun,  pihak RapidPenang telah mengenal pasti satu tapak di kawasan Perindustrian Nibong Tebal untuk dijadikan sebagai tapak Depoh Bas Sementara.  Syarat yang dikenakan ialah RapidPenang perlu mengemukakan Permohonan Kebenaran Merancang bagi cadangan depoh tersebut. Sehingga kini,  permohonan tersebut masih belum dikemukakan kepada Majlis Perbandaran Seberang Perai (MPSP).

Bayaran sewa tapak depoh Majlis Perbandaran Pulau Pinang (MPPP) di Lorong Kulit,  Pulau Pinang belum diputuskan oleh Majlis Mesyuarat Kerajaan.  Dengan itu,  bayaran sewa belum diselesaikan oleh pihak RapidPenang Sdn. Bhd.

XV.
Ahli Kawasan Sungai Pinang (Y.B. Tuan Koid Teng Guan) bertanya kepada Y.A.B. 
Ketua Menteri: 

1.
Sila nyatakan langkah dan usaha yang telah diambil oleh kerajaan negeri untuk mengatasi masalah kesesakan lalu lintas yang begitu serius di persimpangan Jalan Jelutong ke Jalan Sungai Pinang, khususnya di waktu rush hour.

Y.A.B. 
Ketua Menteri:

1.
Sejak sistem jalan dua hala dilaksanakan di jalan-jalan yang dilingkungi Jalan Jelutong, Jalan Sungai Pinang, Jalan Patani, Jalan Veterinari, Jalan Sungai dan Jalan Gurdwara, isi padu aliran lalu lintas di persimpangan Jalan Jelutong/Jalan Sungai Pinang telah bertambah.  Keadaan ini sememangnya telah dijangka kerana aliran lalu lintas tertumpu di persimpangan Jalan Jelutong/Jalan Sungai Pinang yang bertindak sebagai jalan masuk keluar utama ke Lebuh raya Pantai Jelutong (JEWay) untuk kawasan terbabit. 

Langkah dan usaha yang diambil oleh kerajaan negeri bagi mengatasi masalah kesesakan ini adalah seperti berikut:

(i)
Melebarkan lagi jalan dan persimpangan;

(ii) 
Menaik taraf kawalan lampu isyarat dan mengoptimumkan masa lampu isyarat untuk mengawal kesesakan pada waktu puncak;

(iii) 
Mengadakan kawalan oleh Polis Trafik;

(iv) 
Melarang pembelokan ke kanan; dan

(v) 
Menggalakkan penggunaan pengangkutan awam.

Oleh kerana isi padu aliran lalu lintas di persimpangan ini melebihi kapasiti yang dapat ditanggung, maka kesesakan lalu lintas pada waktu puncak tidak dapat dielakkan.  Kerajaan negeri yakin bahawa rancangan dan tindakan yang telah diambil untuk menambah baik serta menggalakkan penggunaan pengangkutan awam akan mengurangkan bilangan kenderaan persendirian dan secara langsung mengurang kesesakan lalu lintas di persimpangan tersebut.

Ahli Kawasan Sungai Pinang (Y.B. Tuan Koid Teng Guan) bertanya kepada Y.A.B. Ketua Menteri: 

2.
Apakah tindakan yang akan diambil oleh kerajaan negeri terhadap Kafe Internet yang berlesen tetapi membenarkan murid-murid sekolah untuk menggunakan perkhidmatan internet pada waktu sekolah?  Adakah   sebarang   cadangan  untuk menentukan jarak Kafe Internet dari kawasan persekolahan?

Y.A.B. 
Ketua Menteri:

2.
Tindakan yang diambil oleh kerajaan negeri terhadap premis internet kafe yang telah mempunyai lesen dan sedang menjalankan perniagaan tetapi membenarkan murid-murid sekolah menggunakan internet pada waktu sekolah ialah amaran supaya mematuhi syarat-syarat pelesenan pusat internet dikeluarkan kepada pengusaha pusat internet. Sekiranya amaran tidak dipatuhi, maka tindakan denda dan menarik balik lesen akan dikenakan.

Untuk makluman, Syarat-syarat lesen internet kafe sedia ada adalah seperti berikut :

-
Pengunjung pusat internet hendaklah berusia 18 tahun ke atas.

-
Pengunjung yang berusia bawah 18 tahun boleh memasuki kafe internet TETAPI hendaklah ditemani oleh ibu bapa/penjaga.

Garis panduan yang diguna pakai kini adalah daripada Kementerian Perumahan dan Kerajaan Tempatan tetapi garis panduan tidak menetapkan jarak minima sesebuah cafe internet daripada sekolah. Bagi menghindar penglibatan murid-murid sekolah, PDRM Pulau Pinang membuat cadangan seperti  berikut :

(i)
Cafe Internet perlu ditempatkan di kawasan jauh dari sekolah supaya murid-murid sekolah kurang dipengaruhi oleh kesan-kesan negatif kafe internet;

(ii)
 Kafe Internet dimestikan mempunyai lesen;

(iii)
 Menentukan masa beroperasi; dan

(iv)
Pengunjung bawah 18 tahun tidak dibenarkan masuk ke Kafe Internet.

Walau bagaimanapun sebarang cadangan kerajaan negeri perlu dibawa balik untuk persetujuan Majlis Negara Kerajaan Tempatan supaya garis panduan sedia ada dapat dipinda untuk diguna pakai oleh semua negeri.

Ahli Kawasan Sungai Pinang (Y.B. Tuan Koid Teng Guan) bertanya kepada Y.A.B. Ketua Menteri: 

3.
Sila senaraikan aktiviti promosi pelancongan yang telah dirancang dan sedang dilaksanakan oleh kerajaan negeri.

(a)
Sila nyatakan jumlah bilangan pelancong yang telah melawat negeri ini dari bulan Jan 2009 hingga kini?

(b)
Sila nyatakan juga senarai pelancong yang telah melawat ke negeri ini mengikut negara dan jumlah pendapatan.

Y.A.B. 
Ketua Menteri:

3.
Kerajaan negeri sedang merancang berbagai program dan aktiviti promosi dan pemasaran berlandaskan 10 teras utama iaitu pelancongan perubatan,  pelancongan kebudayaan,  warisan dan sejarah,  pelancongan pendidikan,  pelancongan eko,  pelancongan sukan,  Pulau Pinang sebagai ibu pejabat wilayah bagi MNC,  pusat MICE,  pusat makanan,  pusat perfileman dan kesenian dan pusat membeli-belah.

Selain dari itu,  kerajaan negeri akan meneruskan dengan usaha-usaha seperti berikut:-

(i)
Bekerjasama dengan pemain-pemain industri seperti syarikat penerbangan,  hotel-hotel dan juga pengusaha pelancongan bagi mengadakan pakej-pakej untuk memasarkan sektor MICE dan juga pelancong yang mempunyai minat khas seperti pakej perkahwinan, bulan madu bagi pasangan yang baru berkahwin,  rawatan spa dan kesihatan,  eko dan sebagainya;

(ii)
Mempertingkatkan penggalakan Pulau Pinang sebagai bandar warisan dan kebudayaan UNESCO;

(iii)
Menaik taraf dan menambah baik produk-produk pelancongan sedia ada dengan tujuan menambah nilai serta memberi wajah baru dan kesegaran kepada kemudahan-kemudahan seperti Kota Cornwallis; dan

(iv)
Bekerjasama dengan agensi-agensi dan jabatan kerajaan lain untuk mempertingkatkan taraf kebersihan dan keselamatan awam terutamanya di kawasan-kawasan pelancong.

(a)
Buat masa ini,  kerajaan negeri masih belum mempunyai statistik ketibaan pelancong dari bulan Januari 2009 hingga kini. Walau bagaimanapun,  statistik ketibaan pelancong yang dicatatkan untuk tahun 2008 ialah 6.3 juta berbanding 5.1 juta bagi tahun 2007.


(b)
Kerajaan negeri tidak mempunyai pecahan terperinci statistik ketibaan 
mengikut negara dan jumlah pendapatan ketika ini.

Ahli Kawasan Sungai Pinang (Y.B. Tuan Koid Teng Guan) bertanya kepada Y.A.B. Ketua Menteri: 

4.
Kes Ah Long menjadi semakin rumit dan serius di negeri ini. Apakah usaha dan tindakan yang diambil oleh pihak kerajaan dan pihak polis untuk membasmi dan mengurangkan masalah ini?

(a)
Adakah kerajaan berhasrat untuk menubuhkan sebuah biro khas bagi menolong mangsa Ah Long?

(b)   
Jika ya, sila jelaskan.

Y.A.B. 
Ketua Menteri:

4.
Kerajaan negeri tidak berhasrat untuk menubuhkan sebuah biro khas bagi menolong mangsa Ah Long memandangkan kegiatan Ah Long adalah kegiatan haram dan tidak sah. Orang awam yang menjadi mangsa Ah Long  boleh membuat aduan kepada pihak polis supaya tindakan segera dapat diambil. Kerajaan juga memohon kerjasama daripada penduduk setempat agar tidak melibatkan diri dalam kegiatan Ah Long menerusi kempen, penerangan menerusi media massa dan khutbah Jumaat.

Usaha dan tindakan yang dilakukan oleh pihak polis terhadap kes Ah Long  adalah seperti berikut :

(i)
Menjalankan siasatan di bawah Sek 5(2) Akta Pemberi Pinjaman Wang Haram 1951(APPW). Walau bagaimanapun siasatan terhadap kes ini menemui jalan buntu disebabkan pengadu bukan mangsa Ah Long yang sebenar. Pengadu biasanya daripada ahli keluarga peminjam kerana Ah Long akan mencari ahli keluarga yang lain untuk mendapatkan balik pinjaman wang;


(ii)
Menyedarkan orang ramai supaya tidak berurusan dengan Ah Long jika 
mengalami masalah kewangan. 

 
Pihak polis melalui Ketua Polis Negeri dalam satu dialog dengan rakyat di Bagan pada 13 April 2009 telah berjanji ingin membersihkan iklan Ah Long dan mengambil tindakan ke atas mereka yang memberikan nombor telefon menerusi iklan ini.  

Ahli Kawasan Sungai Pinang (Y.B. Tuan Koid Teng Guan) bertanya kepada Y.A.B. Ketua Menteri: 

5.
Kejadian kebakaran sering berlaku di tapak pelupusan sampah berhampiran JEWay.

(a)   
Apakah tindakan yang akan diambil oleh pihak MPPP untuk menyelesaikan masalah ini?

(b) 
Adakah pihak kerajaan mempunyai sebarang cadangan untuk menempatkan tapak pelupusan tersebut ke satu lokasi yang lain?

Ahli Kawasan Sungai Pinang (Y.B. Tuan Koid Teng Guan) bertanya kepada Y.A.B. Ketua Menteri: 

5.
(a)
Antara langkah-langkah yang diambil oleh pihak MPPP untuk mencegah kebakaran yang sering berlaku ialah:-

(i)
Meningkatkan tahap pemantauan di tapak pada setiap masa;

(ii)
Bekerjasama dengan pihak polis untuk menangkap orang luar yang masuk tanpa kelulusan mengutip untuk tujuan mencuri barang lusuh di tapak dan membakar;

(iii)
Menguatkuasakan larangan merokok di tempat pelupusan sampah; dan

(iv)
Meningkatkan tahap keselamatan di tapak dengan memagar pada tempat yang sesuai untuk mencegah orang luar masuk ke tapak.

